
An alwa' t’'ilab xin dhutsam na
Lukas

Jeché'ja'ich xowa' dhutsuntsat na Teofilo

1Yaniatiklabtsik in dhutsdmal k’al tin kwenta ej-
tal xowa'in t’aja' an Ajatiklab teché' ba ni chabalil.
2 Anchan' tin dhutsdmaltsik jelt xan tu t’iltsinék
k’al xi chu'lamadhtsik asta tam ti tujey jeché' xowa'
tdmnék ani tolmixnéktsik abal ka t'ilan jeché' an
alwa' tilab. 3 Pulek chalpadh Tedfilo, nanad' u
al'imay neye k’al yantam i K’ayumtalab ejtal xowa'
tdmnék asta tam ti tujeyk’i ani u chalpayal abal
in tomnal tu dhutsuntsi ejtal xowa' in t'aja' an
Ajatiklab anchan' xan ti tdmun. 4 Tu dhutsuntsal
jeché' abal ka exla' alwa' an tsubaxtalab k’al tin
kwenta xowa' i ok’tsinékich.

Jun i tokat abatwdle in olna' abal ne'ech ka
wa'chin ti chakam na Juan xu pujax

5 Tam ti na Erodes u pulek tak’ix ban chabal xi
Judea, ta'ti k'wajat junipdle' xu bijyab ta Sakarias,
jun ti éb xu kidhtalab bin junkunélil na Abias. Nin
tomtal in bij ta Elisabet ani jaja' u kidhtalab k’al
an pale' Aron. 6 Chablam ti éb lujattsik t’ajat tin
tamét na Dios, in t’ajdltsik ejtal xowa' in ulal an
tak’ixtalab ani xowa' in ulal ka t’ajan an OK’6xlab.
7Poryabin ko'olichakamtsik kom na Elisabet yab
u ko'nal, tdm juni pakdha'ichtsik t’ajat.

8 Jun i K’ij, tam ti an pale'tsik xon tu tak’nal
jeye na Sakarias in lujuy ka t'djontsik abal kin
t'6jontsi na Dios, 2 ubat’intsik abal kin cho'dbna'

xita' ne'ech kin lujuy ka ochich ti ikbax ban
pulek atd xon tu k’'ak’'nab an Ok’6x1ab. Ubat’intsik
ok’ox kom anchan' tin ujnamaltsik in t’ajal ani na
Sakarias, ja'ich in lujuy ka ochich. 19 Lejat an ikob
K'wajat ti t’a'il, ejtal an atiklabtsik k'wajat eléb ti Ol
11 Tdmk’i jachan', na Sakarias in chu'u jun in t'okat
abatwalejil an Ok’0xlab xi xalk’an kubul tin ejat
xon ti k'wajat ti t’a'il an ikob. 12 Tam ti na Sakarias
in chu'u an t'okat abatwale, laban t’ajat ani jik’ey.
13 Por utsan enché' k’al an t'okat abatwaéle:
—Sakarias, yab ki jik’'ey, pos na Dios in

ach’amalich na 6labil ani na tomtal Elisabet ne'ech
kin ké'oy jun i chakam xi ne'ech ka b1]1y ta Juan.

14 Tatd' ne'ech t’ajat ki K’ijidhmé ani yan ne'ech
ka kulbé abal wa'chin jachan' an chakam, 15 pos
jachan' na chakdmil ne'ech ka k'wajay pulek tin
tamétna Dios. Yab ne'ech kin uch’a'iyajtsik uxnél
nibal i bok ani ne'ech t’ajat ka k'wajay teykomte
k’al an T’okat Ejattalab asta tam ka wa'chink’i.
16 Ne'ech kin t’aja' ka witsiytsik ti it ban Ok’6xlab
nin Diosil, yan i atiklabtsik xu kidhtalab k’al na
Israel. 17 Jeché' na Juan ne'ech ka okxin xon
ti ne'ech ka ulich an Ajatiklab ani ne'ech Kkin
ké'oy nin ejattal ani an chaplab jelti xin kd'oy
an tiltsix Elias. Ne'ech Kkin t'aja' ka pakwlantsixin

an tata'labtsik kK’'al nin chakamiltsik ani abal kin
lujkuchtsik jeye nin chalab xi yabtsik u t'ajax ti

K’ij. Anchan', ne'ech tdm ka k'wajach t'ojojodh an
atiklabtsik abal kin bach’u an Ajatiklab.

18 Na Sakarias in konoy enché' an tokat
abatwale:

—¢Janti ne'ech ku ejto ku cho'obna' max tsubax
jeché'? Pos nand' in yejchelich ani nu tomtal

pulekich jeye t’ajat.

19Tk’ oyat enché'k’al an t'okat abatwale:

—Nana' u bij Gabriel ani u t'0jontsal a Dios, Jaja'
tin abamal tu tawna' ani tu Oltsi jeché' an ti alwa'
t'ilab. 20 Por xo', kom yab a bela' xowa' tu utsa',
ne'ech ki mo'bé ani yab ne'ech ka ejto ta kaw asta
ka wa'chin na chakamil. Jeché' ne'ech ka tamun,
tam kin bajaw an K’ij.

21 Lejat k'wajat ti tdmnal jeché', an atiklabtsik
k'wajat eléb in aytsal na Sakarias, u labnalichtsik
abal owéch t’ajat ani yab u kalel ban pulek ata xon
tu kK’ak’ndb na Dios. 22 Tam ti kale na Sakarias,
yabich in ejtowal kin tawna' an atiklabtsik, taw-

naxin k’al in k'ubakk’i abal mo'bédhats. An
atiklabtsik in cho'obnd tam abal na Sakarias in
chu'umal jun i xalk’antsixtalab ban pulek ata xon

tu k’ak’'nab na Dios.

23 Tam ti kidhéch an K’ij ti t'¢jontsix, na Sakarias
K’ale tin kK'imda'. 24 Mas tayil, nin tomtal Elisabet
jilkonké'odh anibd'aich’ yab kale tin K'ima'. Jaja'
in ulal enché' tin itsich: 25 “An Ok’6xlab tin t'ajtsdm
jeché'abal yabich ti kin tidhebédha' an atiklabtsik.”

Jun i tokat abatwdle in ulu abal ne'ech ka
wa'chin ti chakam na Jestis
26 Tam tin akaklabich a ich’ ti k'wajat kd'odh
na Elisabet, aban k’al na Dios an t'okat abatwale
Gabriel ba jun i bitsow xi k'wajat Galilea xu bijyab
Nasaret 27 abal kin cha'biy jun i tsidhan xin bij ta
Maria. Jeché' an tsidhan, k'wajatich konodh abal
katomiknak’aljuniinik xin bij José. Jeché'an inik
u kidhtalab k’al an pulek tak’ix Dabid. 28 An t'okat
abatwale ochich xon ti k'wajat na Maria ani in ulu
enché"

—iMaria, tu chapnédhdl, xi kK’anidhab t’ajat k’al
an Ok’oxlab! An OKk'oxlab k'wajat k’al tatd' ani ti
labt’ajdmal mas ké xi k’e'et an mimlabtsik.

29 Por tam ti na Maria in chu'u an tokat
abatwale,laban t’ajatk’al xowa'in ach’a' utsan ani
u chalpax xant’6k’i ti chapnédhd anchan'. 30 Utsan
tdm enché'k’al an t'okat abatwale:

—Maria, yabkijik’ey, posichu'tat k’al na Dios ke
alwa'kabach'unin alwa'tal. 31Xo'ne'ech kijilk’'on
ko'odh, ne'ech ka wa'chiy jun i chakam kwitdl ani
ne'ech ka bijiy ta Jesus. 32]Jaja' ne'ech ka k'wajay
ultalab t’ajat, ne'ech ka bijyat tin Chakamil a Dios
Xi pulek t’ajat ani ne'ech ka k'wajba k’al na Dios ti
Pulek TaK'ix jelti nin weje' pakélil Dabid, 33 ne'ech
kin tak’iy malilil i K’'ij nin kidhtaltsik na Israel ani
nin tak’ixtal yab jayk’i ne'ech kin kd'oy in ok’ontal.

34Na Maria in konoy enché' an t'okat abatwale:

—¢Jantich tam ti ne'ech ku kd'oy i chakam ani
nand'yab jayk’i in junkunék k’al ni jun i inik?

35Toék’oyat enché' k’al an t'okat abatwale:

—An T’okat Ejattalab ne'ech ka ulich ba tata' ani
na Dios Xi pulek t’ajat, ne'ech ti ki paxk’iy k’al nin
chdp jelt xan tu paxk’ix jun i chalam. Jaxtam, an
chakam kwitol xi ne'ech ka ko'oy t'okat Ja' t'ajat
ani ne'ech ka bijyat tin Chakamil a Dios. 36 Na
exlowal Elisabet, maske pulekich t’ajat, ne'ech jeye
kin wa'chiy junichakam kwit6l. Xuusnal ke yabu
ko'nal, xo' in ko'olich akak a ich’ ti K'wajat ko'odh.
37 Abal na Dios yab wa'ach ni jun xata' xi yab
ne'ech kin ejto kin t’aja’.

38In ulu tdm enché' na Maria:

—Nana' tin jolibal an OK’0xlab, ke Jaja' kin t’aja’
k’al nand' jelt xan tin utsal.

Tam ti ok’onich kin ulu jeché', an tokat
abatwale k’aléch tam.

Na Maria k’ale kin alna' na Elisabet

39 Tam ti jachan' i K’ij, na Maria K'ale jik’atk’i
ba jun i bitsow xi k'wajat ban ch’énlom xi Judea.
40 Tam ti ulich ba jachan' an bitsow, ochich bin
k’imd' na Sakarias ani in chapnédha' na Elisabet.
41Tam ti na Elisabet in ach’a' nin chapnédhaxtal na
Maria, an chakam xi k'wajat in kitkom, yoyon ani
na Elisabet in bach’u nin chap an T’okat Ejattalab.
42 Ani kawidh t’ajat tin ulu enché':

—Na Dios ti labt’ajdmal mas ké xi ejtal an
mimlabtsik ani in 1dbt’ajamal an chakam xa kitkom.
43 4Jita' u éy nand' abal ka tsich ti kin dlna' nin
nana' nu Ajatik? 44 Pos tam tu ach’piyki na
chapnédhomtal, an chakam xi k'wajat u kitkom,
yoyon K’al i kulbéxnich. 45 Kijidh t’ajat abal a
bela' xowa' i utsan, pos ne'ech ka t’ajan jelt xan ti
utsamal an Ok’6xl14ab.

46 In ulu tdm enché' na Maria:

Nana'u kK’'ak’nal an Ok’6xlab

47aninu ejattal uK’'ijidhmél k’al na Dios nu Lo'6xil.

48 Abal na Dios in chu'u ke nand' ja'ich jun in
ch’ojontal jolibal

ani xo', ejtal an atiklabtsik xi ne'ech ka wa'chin
teché' ti k’ay'la, ne'ech kin ulutsik ke nand'
in labt’ajadh.

49 Pos na Dios xi ejtal in ejtowal kin t’aja’,

tin t'ajtsamal yan xowa' pakdha'.

Jaja', tokat Ja' t'ajat.

50 Na Dios ech’ek’i ne'ech kin ké'ontsi ti yaj-
nantsixtalab ejtal xita' k’'al tu k’ak’nab.

>1Yan xata' pakdha'in t’'ajdmal k’al nin chép;

in pakwtsamal tin chalab xin t’ek’altsik tinbd' abal
yab kin ejto kin t’aja' xowa' in chalpayamal.

52In wék’ontsdmal tin awiltal an pakdha' tak’ix

ani in t'ek’bamal xi yabtsik in t'ek’al tinba'.

53 Xu K'a'iltsik, in pidhdmal kin kd'oy xowa'kich xi
alwa'

ani xi tuminladhtsik, in ajamal ka k’ale mapats
K'ubak.

>4In tolmiydmal nin t'6jontsixil, xi ja'ich an israeli-
tatsik

aniyab in uk’tsamal kin ké'ontsi ti yajnantsixtalab;

55 anchan' tin utsdmal ni weje' pakélil

Abraham ani ejtal nin kidhtaltsik abal malilil i K’ij.

56 Na Maria k'wajay taja' k’al na Elisabet 6x a ich’
XOna' ani mas tayil witsich tdm juni tin K'ima'.

Tam ti wa'chin ti chakam na Juan xu Pujax

57 Tam tin bajuch an K’ij xowK’i na Elisabet ti
ne'ech kin wa'chiy an chakam, in wa'chiy jun
i chakam kwitdl. 58 Nin at k’'imadhtsik ani nin
ja'ubtsik, kulbé t’ajat tam tin ach’a'tsik ke na
Elisabet ko'ontsidh t’ajat ti yajnantsixtalab k’al
an OK'6xlab. 59 Tam tin kidhbay waxik a kK’itsa
ti wa'chinék an chakam, in juna'tsik abal ka
KkK'wajbantsat ti exol bin t'u'ul jelt xan ti usnék
kin t'aja' na Abraham. U le'nabwi'ik ka bijyat
ta Sakarias jelti nin tata', 60 por nin ndna' in ulu
enché'.

—Yaba'. Ko'ol ka bijyat ta Juan.

61Tok’oyat tdm enché":

—¢Jant’0k’i? Yab wa'ach ni jun xita' a kidhtal xi
anchan'in bij.

62 Konyat tdm Kk'al i kK'ubaklekk’i nin t4ta' an
chakam abal ka cho'6bna xowa' bijlab in 1é' kin

chu'u ka k'wajbantsat nin chakdmil. 63 Nin tata'
an chakam, in konoy jun i okcha' ani in dhutsa'
taja' enché" “Jaja' ne'ech ka bijyat ta Juan.” Ani
ejtaltsik laban. 64 Tamk’i jachan', in ejtéch tdm juni
ti kaw na Sakarias ani tujey kin pubédhantsi tin bij
na Dios. 65 Ejtal nin at k'imdadhtsik laban tam tin
chu'u jeché' ani putalk’i ba jachan' an ch’enadh
chabdl xi Judea, u t'ilnal xowa' tdmnék.

66 Ejtal xin ach’altsik jeché' u chalpaxtsik ani u
konOxtsik jun ani jun enché':

—c¢Jant’éy awil ne'ech kin t’aja' jachan' an
chakam kwitol tam ka pubey?

Pos jeché' an chakam kwitdl, tsubax lejtal ti
teykomte K’al in chap an Ok’6xl14ab.

Nin Ajatlabil na Sakarias
67Na Sakarias, nin tata' an chakam, teykdmte k’al

nin chap an T'okat Ejattalab, ijtsin kin ulu enché':

68 Ki k’ak'na' an Ok’6xlab, nin Diosil na Israel, abal
tsinek teché' ba nin bitsowil abal ti ku lo'o.

69 Tu pidhdmal jun i pulek Lo'6xil, xi tdl bin kidhtal
na Dabid, nin t’jontsixil.

70 Anchan' tin ulumal k’al nin t'okat t’iltsixiltsik asta
tiweje'.

71In uliumal ke ne'ech ti kulo'o k’al i tu péjeyal ani
k’al xi tu at’al,

72ke ne'ech kin yajnantsi ni weje' pakéliltsik

ani ke yab ne'ech kin uk’tsi nin t'okat lejkintalabil.

73Jeché'ja'ich xowa' na Dios in lej tsubax utsamal
ni weje' pakélil Abraham:

74 ke ne'ech ti ku lo'o k’al xi tu péjeyaltsik abal ki
t'0jontsich K’'al ni jun i jik’ib

75 ani ku K'wajay lujat ani t'okat tin tamét Jaja',
tsudhey ka tsudhey putal i K’ij asta xon talat
tu ejat.

76 Ani tatd' teye, chakam, ne'ech ki bijyat tin
t’iltsixil a Dios xi pulek t’ajat, pos ne'ech ki
okxin ka t’ojojontsi tin bélil an Ajatiklab

77 abal kin pidha' kin cho'ébna' nin bitsowil ke
nin walastalabiltsik ne'ech ka pakwlantsat

ani_anchan' ne'ech kin bach™chtsik an
lo'eltalab, . L
78 Kom tu K’anidhadl ani tu yajnantsal ni Diosil,

ne'ech ti ku abtsi jun xita' xi ti' walk’i' abal ti ku
tolmiy:.

Jaja'in junwal jelt in tajax jun i it k'ij xin wék’oyal
ijik'waxtalab.

79 Jaja' ne'ech kin tajbay xi xe'echtsik ban
jikwaxtaldb, xi ne'echtsikwi'ik ban
K’ibeltalab tam ka chemech

ani ne'ech ti ku tajbantsi ku beley ban bél xi
K’ijidh.

80 An chakam kwit6l u pubel ani nin ejattal
mas u chapni'bél, K'wajay ban chabal xon ti yab
k'wajtsidh asta tam tin bajaw an K’ij kin pidhna'
tinba' ka exla k’al an atiklabtsik xi Israel.

2

Xan ti wa'chin ti chakam na Jesus
(Mt. 1:18-25)

ITamtijachan'iK’ij, an lej pulek tak’ix xu bijyab
ta Awgusto in ulu abal ka ajyat putalki ejtal an
atiklabtsik. 2Jeché' an jidhtal ajumtaldb, t'ajan tam
ti na Sirenio k'wajat ti pulek awiltalab ban chabal
xi Siria. 3 Ejtaltsik ko'ol ka witsiy bin bitséwil abal

ka &jin taja'. 4Jaxtam, na José kale Nasaret, an bit-
sow xik’'wajat Galilea anik’ale ban chabal xiJudea
ban bitsow xu bijydb Belén xon tu chakam an
pulek tak’ix Dabid, kom na José u kidhtalab k’al na
Dabid. > K’ale Belén abal ka §jin taja' junax k’al na
Maria, xi konodhich tin ko'ol abal ka tomkin k’al
ani k'wajatich ké'odh. 6 Lejat k'wajattsik Belén,
in bajaw xowk’i na Maria ti ne'ech kin wa'chiy an
chakam. 7Taja' tin wa'chiy nin jidhtal chakamil, in
dhantsiy, in boliy k’al i K'udhk'um ani in kwachba'
xon tu mujtsinal tin K'apwal an ko'néltsik, pos yab
in ela'tsik ejtidh xon ti ka koyoch ba jachan' an ata
xon tu koynab.

An t'okat abatwaletsik ani an belkol ko'néltsik

8 K'unat Belén, ta' ti k'wajat chdb 6x i belkol
ko'néltsik xin beletnal nin ko'waltsik tam akal.
9 Jun jik'towdle tin chu'utsik jun in tokat
abatwalejil an Ok’6xlab, nin labidh t'okat an
Ok’6xlab tajk’an malilil xon ti K'wajattsik ani
jikeytsik t'ajat. 10 Por utsantsik enché' k’al an
t'okat abatwale:

—Yab ki jik’eytsik, pos tu tsi'dhantsaltsik jun i
alwa' t'ilab ani yan ne'ech ka kulbé k’al jeché' tin
kwenta: 11ke xo'wa'chinich ti chakam bin bitséwil
na Dabid jun i Lo'ox abal tatd'tsik, ja'ich na Kristo
an Ajatiklab. 12 Ti exdl, ne'ech ka ela'tsik an
chakam dhantsidh, bolilidh k’al i K'udhk'um ani
kwachat xon tu mujtsinal tin Kapwal an ko'néltsik.

13 Tdmk’i jachan', xalk’an tin wal an t'okat
abatwale yan 1 t'okat abatwaletsik xi tal walkl',
in pubédhantsaltsik tin bij na Dios ani in ulaltsik
enché"
14;Kinkd'oy anlabidh t'okattalab na Dios td' walk’i'

ani ban chabal, kin kd'oy an k’jjidhtalab an inikt-
sik xu k’anidhdbtsik k’al na Dios!

15 Tam ti an t'okat abatwaletsik k’adhichtsik juni
walk’i', an belkol ko'néltsik tujey ti itsdx jun ani jun
enché'

—Pos wana pé asta Belén abal ki chu'u jeché'
xowa' tamnék, xi tu oltsich an OKk’6xlab.

16 K’aletsik jik’at ani in ela' na Maria ani na
José ani an chakam xi ta' ti kwachat xon tu
mujtsinal tin k’apwal an ko'néltsik. 17 Tam tin
chu'utsik, in tila'tsik xant’éy usnéktsik k’al an
t'okat abatwale k’al tin kwenta jeché' an chakam.
18 Ejtal xi k’al ti ach’an xowa' in ulutsik, labantsik
k’'al xowa' in ach’a'. 19 Por na Maria in chalpém
tokot tin itsich ejtal jeché'. 20 Mas tayil, an belkol
ko'néltsik kK’aléchtsik tdm, por in pubédhantsal aniin
k’ak’'nantsal tin bijna Diosk’al tin kwenta xowa'in
ach’a'tsik ani in chu'utsik, abal anchan' ti tamnék
jelt xan ti usnéktsik.

Na Jesus juna ban pulek ata xon tu k'ak’nab na
Dios

21 Tam ti kidhey waxik a K’itsa ti wa'chinék an
chakam, t’ajtsin ti exdl bin t'u'ul jelt xan ti usnék
na Abraham ani bijyat ta Jesus. Jachan' an bijlab,
ja'ich xiusnék na Mariak’al an t'okat abatwale tam
tijaja' yabél ko'odh.

22 Tam ti kidhey an K’ij xowk’i jaja'tsik yejat
kin t'oko tinbd' jelt xan tin ulal nin tak’ixtal na
Dios xin jildm dhutsadh na Moisés, in juna'tsik an
chakam ban bitsow Jerusalén abal kin utu ban
OKk’6xlab. 23 In t'aja'tsik anchan' kom bin tak’ixtal
an Ok'oxlab k'wajat dhutsadh enché': “Ejtal an
ts’itsik kwitol xijidhtal ka wa'chin ti chakam, yejat

ka pidhnd abal an Ok'6xlab.” 24 K'alnektsik jeye
abal kin pikba' chabibok’ o chabits’itsik kuku'jelt
xan tin ulal nin tak’ixtal an OK’0xlab.

25 Tam ti jachan'i K’ij, ta' ti k'wajat Jerusalén
jun i inik xu bijydb Simeodn. Jajad' ja'ich jun i
lujat inik xin K’ak’'ndl na Dios ani in aytsim jeye
ka lo'wat an israelitatsik. Jaja' teykomte t’ajat
k’al an T’okat Ejattalab 26 ani usnék k’al an T’okat
Ejattalab abal yab ne'ech ka chemech max yab

kin chu'u ok’ox an Kristo xi ne'ech ka aban k’al
an OKk'6xlab. 27 Jeché' na Simeon K’ale ban pulek

ata xon tu kK’'ak’'nab na Dios ijtsidh k’al an T okat

Ejattalab. Tam ti na Jesus juna k’al nin tata'tsik ban

pulek atd xon tu k'ak'nab na Dios abal ka t’ajtsin

xan tin ulal an tak’ixtalab ke yejat ka t’ajtsin, 28 na

Simeodn in muluk’na'an chakam aniin pubédhantsi

tin bij na Dios enché'"

29 Ok’6xlab, awilich ti kin walka' kin chemech
tsububudh u itsich

abal a t’aja'ich jelt xan ta utsdmal na t’6jontsixil.

30Pos x0' u chu'ich k’al nand' t'ajat u wal an Lo'ox

31xa k'wajbamal tin tamét ejtal an atiklabtsik.

32Jaja'ja'ich jelti an tajaxtalab xi ne'ech kin tajbay
ejtalk’i an bitsowtsik xi yab u israelitatsik
anine'ech kin pidha'tilabidh t'okattalab an
israelitatsik.

33 Nin t4ta' ani nin ndna' na Jesus labantsik k’al

xowa'inach’alinulalna SimednKk’al tin kwenta an
chakam. 34 Labt’ajantsik k'al na Simeon ani utsan

enché' na Maria nin ndna' na Jesus:

—XKa ach’a', jeché' an chakam k'wajba abal kin
t'aja' ke yan i israelitatsik ka k’ale ban K’'ibeltalab
o ka lo'eytsik. Jaja' ja'ich jun i exdl xi ne'ech ka

pojkd K'al yan xita'. 35 Anchan' ne'ech ka cho'6bna
xowa' in chalpayal jun xita' tin itsich. Por abal
tatd', ejtal jeché' ne'ech kin junu jelti max exom ta
t'idhbantsab ta ejattal k’al jun i machét.

36 T4' jeye ti K'wajat jun i mimlab pulekich t’ajat
xu t’iltsix jeye, jaja' in bij ta Ana ani u chakamlab
k’al na Fanuel, xu kidhtalab k’al na Aser. Jeché'
an mimlab, tsidhan t’ajat ti tomkinék ani tokot buk
i tamub k'wajay K’al nin tomkil. 37 Jajd' ja'ich xo'
jun i chemtsidh mimlab xin ko'olich che' inik k’al
ché'itamub ti kwetém. Ech’ek’i k'wajat ban pulek
ata xon tu k’ak’nab na Dios, akal i K’ij in t'6jontsal
an Ok’6xlab k’al i Kilixnich ani k’al i 4lab. 38 Na
Ana ulich jeye tdmk’i jachan', in tuju kin pidha' ti
jalbintsixtalab na Dios ani kin t'iltsi an atiklabtsik
k’al tin kwenta jachan' an chakam xu bijyab ta
Jesus. Jachan' an atiklabtsik xu k'wajil Jerusalén,
ja'ich xin aytsim ka lo'wat abal yabich mas ka
ko'yattsik tak'nél k’al i K’e'et bitsow.

Tam ti witsichtsik juni Nasaret
39 Tam ti na José ani na Maria in t’aja'ichtsik
ejtal xowa' in ulal nin tak’ixtal an Ok’0xlab, wit-
siytsik Nasaret, an bitsow xu tak’nal ban chabal xi
Galilea. 40 Tsudhél u tajk’anal an chakam u pubel,
u likel ani mas u chalpadhmél. Ani ech’ek’i in
bach’'wal nin alwa'tal na Dios.

Xowa'int'aja' tamtichipilnaJesus ban pulek ata
xon tu k’ak’nab na Dios
41 Tamub ti tamub nin tata'tsik na Jesus u k’alel
Jerusalén abal kin ajibna' an paskwa, an ajib xin
ajibndl an judiotsik. 42 Tam ti na Jesus in kidhbay
lajuchdb i tamub, Kaletsik ejtal ti éb Jerusalén,

jelt Xxan tin ujnamalichtsik in t'ajal tam kin bajaw
an ajib. 43 Tam ti ok’onich an ajib, kaletsik tdm
abal ka witsich tin K'imd', por na Jesus jilk’onék
Jerusalén ani nin tata'tsik yab in cho'éb max Jaja'
jilk'onék taja'. 44Jaja'tsik in chalpay ke na Jesus
ta' jeye ti tal bin yanil an atiklabtsik ani anchan' ti
beleytsik putdl a K’itsd; por tam ti alyat na Jesus bin
kidhtaltsik ani bin exlowadltsik, yab elan. 45> Kom
yab elan, witsiytsik tdm Jerusalén nin tata'tsik abal
kin aliy taja’.

46 Xe'chintsik kin aliy ani tin 6xlab a Kk’itsa in
ela' ban pulek ata xon tu k’ak'nab na Dios. Taja'
ti buxul junax k’al an ok’tsixtsik xin wildl nin
tak’ixtal na Dios xin jildm dhutsadh na Moisés.
In och’éwiyal xant’éy in t'ilaltsik ani in konyal ka
wiltsin xowa' Jaja' in 1é' kin exbay. 47 Ejtaltsik xin
ach’al u labnal abal in chu'tal chalpadh t’ajat na
Jesusaniabalintok’oyal jeye alwa' xowa'u konyab
k’al jaja'tsik. 48 Tam ti chu'tat k’al nin tata'tsik,
labantsik ani utsan enché' k’al nin néna":

—Chakam, ¢jant’0k’i tu t’ajtsdmal anchan'? Na
tata' aninanad' neye uk’'wajinekich t’ajat tu alim ani
tu chalpax abal i K'ibchonék.

49 Tok'oyat tdm enché' k’al na Jesus:

—¢Jant’0k’l tin ayaltsik? ¢Yabxe' a cho'Obtsik ke
yejatkin k'wajay teché'abal kut’aja' xowa'in jilam
ka t’ajan nu Tata'?

50 Por nin tdta'tsik yab in exbay xant’dk’i ti
tok’oyattsik anchan'.

51 Junaxich tdm ti witsiy ban bitsow Nasaret.
Taja' ti K'wajay ani in t’ajal ejtal xowa' u usnal k’al
jaja'tsik. Anininnana'ech’ek’iin chalpom tinitsich
ejtal xowa' tdmun. 52 Na Jesus ne'ech u pubel ani

mas u chalpadhmél, in t'ajal ejtal xowa' alwa' tin
tamét na Dios ani tin tamét an atiklabtsik.

3

Na Juan xu pujax u t’iltsix ban chabal xon ti yab
k'wajtsidh
(Mt.3:1-12; Mr. 1:1-8; Jn. 1:19-28)

I Tam ti lajubd'ich i tamub ti tak’ix an lej pulek
tak’ix Tiberio, na Ponsio Pilato u pulek awiltalab
ban chabdl xi Judea. Na Erodes u pulek awiltalab
ban chabal xi Galilea, nin kidhab xin bij ta Felipe,

u tak’ix ban chabal xi Iturea ani xi Trakonite. Na
Lisanias, u pulek awiltaldb ban chabdl xi Abilinia.

2Na Anas ani na Kayfds, ja'ich nu ok’lek pale'tsik.
Tam ti jachan'iK’ij, na Dios in tawna' na Juan ban
chabal xon ti yab k'wajtsidh. Jeché' na Juan, ja'ich
xu chakamlab k’al na Sakarias, 3wat’ey putdlk’i an
kwentsaltsik xi k'unat ban walja' Jordan, in utsal
an atiklabtsik ke yejatich kin jila'tsik ti walablom
ani ka pujanichtsik abal ka pakwlantsat an tin
walastalabiltsik. 4 Jeché' tdmun anchan' abal ka
t'ajan jelt xan tin jildmal dhutsadh an t’iltsix Isaias
enché".

Ach’at in kawintal jun xita' ban chabal xon ti
yab K'wajtsidh ani xu kaw, in ulal kawidh
enché'"

“Ka t'ojojontsichtsik tin bélil an Ajatiklab;

ka juna'ichtsik jun i xe'chintaldb alwa' abal an-
chan', ki k'wajachtsik t'ojojodh tam ka tsich
an Ajatiklab.

5 An chabdl xi joK’itsik ne'ech ka ts’utsiyat,

ejtal an pakdha' ch’én ani an ts’itsik ch’én ne'ech
ka lujkuwat,

an bél xi K'uch’utsik ne'ech ka lujkuwat

ani an bél xi jok'max ne'ech ka lejkiyat.

6 K’al ejtal an atiklabtsik xi k'wajat ban k’ay'la ti
ne'ech ka chu'tat an lo'eltalab xin pidhnal

na Dios.”
7Tam ti an atiklabtsik u ulel abal ka pujyat k’al

na Juan, u usnaltsik enché' k’al na Juan:

—iTatd'tsik a junwal jelti chan! Abal a lé'tsik
ka jek’a' k’al i pujaxtalab nin chdkub na Dios xi
exomich ti k'unel. 8 Ki k'wajachtsik alwa' abal
ka xalk’an ke tsubax lejtal ta jila'ichtsik ta wal-
ablom ani yab ka chalpaytsik ta ejattal ke ne'ech
kilo'eytsik abalk’iikidhtalabtsik k’al na Abraham,;
pos tu utsdltsik ke na Dios ne'ech kin ejto kin
kaldha'in chakamiltsik a Abraham asta bajeché' an
t'ujubtsik. 9 Anchan'jelt xan ti juniinik in kwajlal
ani in tsikal jun i te' xi yab xata' ti alwa', anchan'
jeye ti ne'ech kin t’aja' na Dios k'unat i K’ij k’al an
iniktsik xi yab alwa'.

10Konyat tdm enché' k’al an atiklabtsik:

—¢Jant’éy yejat ki t’aja'?

11 Ték oyattsik enché' k’al na Juan:

—Xita'in ko'ol chab in xekét, yejat kin pidha' jun
xiyab in ko'ol ani xita'in ko'oli K’'apnél, yejat jeye
kin pidha' xi yab in ko'ol.

12 Ulich jeye chab 6x i bach’k’ul jalbixtalab xin
1é' ka pujyattsik ani konyat enché' na Juan k’al
jaja'tsik:

—OK’tsix, ¢jant’éy yejat ki t'aja'?

13 Ték’ oyattsik enché' k’al na Juan:

—Yab ka konoy wat’ats an jalbixtalab, tokotKk’i

xowa' in ulal an awiltalabtsik. .
14Konyat jeye k’al chab 6x i soldadotsik enché':

—Ani wawa, ¢jant’éy yejat ki t’aja'?

Tok' oyattsik enché' k’al na Juan:

—Yab ka K’antsitsik xata' ni jun xita', nibal ka ani'
Olna' ni jun xita' xi yab in waldm ani ki kulbétsik
k’al xowa' a atal.

15 Ejtal an atiklabtsik kK'wajat in aytsim an Kristo
xi bijidh ne'ech ka tsich ani in chalpayaltsik max
na Juan ja'chich an Kristo; 16 por utsantsik ejtal
enché'k’al na Juan:

—Nand' tu pujyaltsikk’alija', por ta' tal jun xita'
Xl mas in ko'ol i awiltalab ké nana'; nana' nibal
ela' xata' u éy abal ku wiltsi tin wik’ab nin pajab.
Jaja' ne'ech ti ki pujaytsik k’al an T’okat Ejattalab
ani k’al i kkamal. 17 In teykém an pala abal kin
jutsuy an trigo ani abal kin wixKk’'intsich an ti amul.
Ne'ech kin junku an trigo bin wilté'il, por an amul
ne'ech kin tsika' ban k’amal xi yab jayk’i u tepel.

18 Enché' ani yan mads xan ti, na Juan in tak’yal

ani in tiltsal an ti alwa' t'ilab an atiklabtsik. 19 In
k'wiya' jeye an pulek awiltalab Erodes abal in

t'ajamal tin tomtal na Erodias, nin tomtal nin
kidhab Felipe ani k’al tin kwenta jeye xowa' yab
alwa' in t’'ajdmal. 20 Por na Erodes yab in t’aja’' ti
K’ij xowa' utsan K’al an Juan, mas tokot in Ontsi
kin t’aja' xowa' yab alwa': in baliy na Juan ban
wik’axte'.

Tam ti pujyat na Jesus
(Mt. 3:13-17; Mk. 1:9-11)
21Jun i K’ij, tam ti na Juan bél k'wajat ti pujal an
ti atiklabtsik, pujyat jeye na Jesus. Lejat na Jesus
K'wajat ti 6], jak’pin an walk’i', 22 pa'ay an T’okat
Ejattalab ani buxkan tin éb Jaja'. Tejwa' t’ajat ti

pa'ay jeltijunikuku'aniach’atmé jun i kawintaldb
ta' walk’l', xu kaw in ulu enché'

—Tatd' tu Chakamil ani tu k’anidhal t'ajat. In
kulbél t'ajat k’al Tatd'.

Nin weje' pakéliltsik na Jesukristo
(Mt. 1:1-17)

23 In ko'ol x0na' jun inik ldju i tamub tam ti
na Jesus in tuju nin t'ojlabil. An atiklabtsik in
chalpayal ke na Jesus u chakamlab k’al na José. Na
José u chakamlab k’al na Eli, 24 na Eli u chakdmlab
k’al na Matat, na Matat u chakamlab k’al na Lebi,
na Lebi u chakamlab k’al na Melki, na Melki u
chakamlab k’al na Jana, na Jana u chakamlab k’al
na José, 25 na José u chakdamlab k’al na Matatias,
na Matatias u chakamlab k’al na Amos, na Amos
u chakamlab k’al na Naum, na Naum u chakamlab
k’al na Esli, na Esli, u chakamlab k’al na Na-
gai, 26 na Nagai u chakdmldb k'al na Mat, na
Mat u chakamlab k’al na Matatias, na Matatias u
chakamlab k’al na Semei, na Semei u chakamlab
k’al na José, na José u chakamlab k’al na Juda,
27 na Juda u chakdmlab k’al na Joana, na Joana
u chakamlab k’al na Resa, na Resa u chakamlab
k’al na Sorobabel, na Sorobabel u chakamlab k’al
na Salatiel, na Salatiel u chakamlab k’al na Neri,
28 na Neri u chakamlab k’al na Melki, na Melki u
chakamldb k’al na Adi, na Adi u chakamlab k’al na
Kosam, na Kosam u chakamlab k’al na Elmodam,
na Elmodam u chakdamlab k’al na Er, 29 na Er u
chakamlab k’al na Josué, na Josué u chakamlab k’al
na Elieser, na Elieser u chakamlab k’al na Jorim,
na Jorim u chakamlab k’al na Matat, 30 na Matat u
chakamlab k’al na Lebi, na Lebi u chakamlab k’al

na Simeodn, na Simeodn u chakdmlab k’al na Juda, na
Juda u chakdmlab k’al na José, na José u chakamlab
k’al na Jonan, na Jonan u chakamlab k’al na Eli-
akim, 31 na Eliakim u chakamlab k’al na Melea, na
Melea u chakamlab k’al na Mainan, na Maindn u
chakamlab k’al na Matata, na Matata u chakamlab
k’al na Natan, 32 na Natan u chakamlab k’al na
Dabid, na Dabid u chakamlab k’al na Isai, na Isai
u chakamldb k’al na Obed, na Obed u chakamlab
k’al na Bds, na Bos u chakamlab k’al na Salmon,
na Salmoén u chakamlab k’al na Ndson, 33 na Nasoén
u chakamlab k’al na Aminadab, na Aminadab u
chakamlab k’alna Aram, na Aram u chakamlab k’al
na Esrom, na Esrom u chakamlab k’al na Fares,
na Fares u chakamlab k’al na Jud4, 34 na Juda u
chakamlab k’al na Jakob, na Jakob u chakamlab
k’al na Isak, na Isak u chakamlab k’al na Abraham,
na Abraham u chakamlab k’al na Taré, na Taré u
chakamlab k’al na Nakor, 35 na Nakor u chakamlab
k’al na Serug, na Serug u chakamlab k’al na Ragaw,
na Ragaw u chakamlab k’al na Peleg, na Peleg u
chakamlab k’al na Eber, na Eber u chakamlab k’al
na Sala, 36 na Sala u chakamlab k’al na Kaindn, na
Kainan u chakamlab k’al na Arfaksad, na Arfaksad
u chakamlab k’al na Sem, na Sem u chakamlab
k’al na Noé, na Noé u chakamlab k’al na Lamek,
37 na Lamek u chakamldb k’al na Matusalén, na
Matusalén u chakamlab k’al na Enok, na Enok u
chakamlab k’al na Jared, na Jared u chakamlab k’al
na Malalél, na Malalél u chakamlab k’al na Kaindn,
38 na Kainan u chakamlab k’al na Ends, na Ends u
chakamlab k’al na Set, na Set u chakamlab k’al na
Adan ani na Adan t'ajadh k’al na Dios.

4

Taktamiyat na Jesus k’al an lej at’ax
(Mt.4:1-11; Mr. 1:12-13)

1 Na Jesus, teykdmte k’al in chdp an T'okat Ejat-
talab, kale ban walja' Jorddan ani juna KkK’al an
T’okat Ejattalab ban chabal xon ti yab k’'wajtsidh.
2K'wajay taja' chabinik a k’itsd ani taktamiyat k’al
anlejat’ax. Yab k’apuch tin nakil jachan'ank’ijj ani
tayil k’a'ay. 3 Utsan tdm enché' k’al an lej at’ax:

—Max tsubax lejtal i Chakamlab k’al a Dios, ka
utsa'jeché' an t'ujub ka wenk’on ti k’apnél.

4Tok’oyat enché' k’al na Jesus:

—An T’okat Dhuslabinulal enché': “Yab tokotk’i
k'alik’apnélti ejat aninik, ejatjeye k'al ejtal xowa'
na Dios in ulal.”

SJunatamk’alanlejat’axbajunitek’atch’énani
xalk’antsat junwék’i ejtal an ti chabaltsik xi K'wajat
tak'nél kK’al an pakdha' tak’'ix. 6 Ani utsan enché'
k’al an lej at’ax:

—Ne'ech tu pidha' ti awiltalab ka tak’iy ejtal
jeché' an chabaltsik ani abal ka dhabalna'jeye nin
pubil. Pos ejtal jeché', nana' in pidhnék ani ne'ech
ku ejto ku pidha' xita' ku lema'. 7 Max ki tudhlan
abal ti kin kK’ak'na', ejtal jeché' Tata' ne'ech ka
dhabalna'.

8 Por tok’oyat enché'k’al na Jesus:

—Lej at’ax, ki wék’on teché' tu tamét, pos an
T’okat Dhuslab in ulal enché': “Ka k'ak'na' an
Ok’6xlab na Diosil ani Jaja'k’i ka t’0jontsal.”

9Tayil, juna' na Jesus k’al an lej at’ax ban bitsow
Xi Jerusalén, k'adhbd bin éb an pulek ata xon tu
k’ak’'ndb na Dios ani utsan enché':

—Max tsubax lejtal i Chakamlab k’al a Dios, ka
petna' tabd' abal cha'at, 10 pos an T'okat Dhuslab
inulal enché"

Na Dios ne'ech kin aba' nin t'okat abatwalejiltsik
abal ti ki beletna'.

11 Ne'ech ti ki bach’u abal yab ka cha'aw na akan
Kk’al ni junitujub.

12Ték’ oyat enché'k’'al na Jesus:

—In ulal jeye enché' an T'okat Dhuslab: “Yab ka
taktamiy an Ok’6xlab na Diosil.”

I3Tam ti anlej at’ax yabich més in ela' xan ti kin
taktamiy na Jesus, in jila'ich tam wé'i K’ij.

Na Jestus in tujtch Galilea nin t'ojlabil
(Mt.4:12-17; Mr. 1:14-15)

14 Na Jesus witsiy Galilea teykdmte k’al in chdp
an T'okat Ejattaldb ani u t’ilnal Jaja' putalk’i ban
chabdl xi taja' k'unat. 15U k'wajil ti ok’tsix ban
atatsik xon tut’ajnal an junkuntalab anik’al ejtalk’i
tu K'ak’nab.

Tam tina Jesus k'wajat ban bitsow xi Nasaret
(Mt. 13:53-58; Mr. 6:1-6)

16 K’ale tdm Nasaret na Jesus, an bitsow xon
ti Jaja' pubenek. Tam tin bajaw nin K’itsajil an
koyOxnich, ochich ban ata xon tu t'ajnal an junkun-
talab jelt xan tin ujndmalich in t’ajal ech’ek’i ani
kubey abal kin ajay an T’okat Dhuslab. 17 Pidhan
tdm kin ajay an dhutsadh uw xin jilam an t’iltsix
Isaias, tam tin wila', in ela' xon ti k'wajat dhutsadh
enché".
18Nin T’okat Ejattal an Ok’6xlab k’'wajat k’al Nand',
pos tin takwyamal abal ku 0ltsi an ti alwa' t'ilab an

ch’ojontaltsik,

tin abamal abal ku K’'ijidhmédha' xu t’e'pinaltsik,

abal ku tiltsi xi k'wajat ti wik'néltsik, ke
walkanichtsik,

abal ku chu'xindha' xu jok’oltsik,

abal ku lo'o xu at’ax t’ajtsinaltsik

19 ani abal ku t'ila' ke in bajuch xowk’i an Ok’6xlab
ne'ech ti ku xalk’antsi an tin alwa'tal.

20 Tam ti ok’on kin ajay, in t'uliy an tw, in wits-
bantsi xu tolmix ba jachan'an atd ani buxkan, por
in Ontsal ti telnal k’al ejtal xi taja' tik'wajattsik. 21In
tuju tdm ti kdw ani in ulu enché"

—Xo' exomich ti t’ajnal ta tameéttsik jelt xan tin
ulal jeché' an T’okat Dhuslab.

22 Kal ejtaltsik tu t’ilnal alwa' na Jesus ani u
labnaltsik k’al an labidh t’ilabtsik xi Jaja' in ulal.
U kdnoOxtsik enché':

—¢Yabxe' ja'ich jeché' nin chakamil na José?

23 Utsantsik tdm enché' k’al na Jesus:

—Nana' u cho'db alwa' ke ne'ech ti kin utsa'tsik
jeché' an t’ilab: “Ilalix, ka ilaliy taba'.” Ne'ech
jeye ti kin utsa'tsik: “Xowa'i ach’dmal a t'ajam tu'
Kapernaum, ka t’aja' jeye teché' ba chabalil.”

24In Ontsi tdm ti kdw ani in ulu enché'

—Tsubax tu utsaltsik ke ni jun i tiltsix u

bach’'wéb alwa' bin chabalil. 25 Tsubax tu utsaltsik
ke yanichemtsidh mimlab ta'ti K'wajat ban chabal

xi Israel tam ti xe'chin an tiltsix Elias. Tam ti
yab ulich i 4b 0x i tamub k’al ch’ejel ani wa'chin i
pulek k’a'inab tin pubil jachan' an chabal; 26 por na
Elias yab aban k’al na Dios ba ni jun i chemtsidh
mimlabtsik xu kK'wajil Israel, tokot aban ba jun i
chemtsidh mimlab xu k'wajil Sarepta, k'unat ban
bitsow xi Sidén. 27 Anil jeye, yan ta' ti k'wajat

Israel xu ya'ultsik k’al an k'wajat at’ax t’it’ tam ti
xe'chin an t'iltsix Eliseo, por yab jeldha ni jun xita'
Xi jaja'tsik, tokot jeldha na Naman xu k’'wajil ban
chabdl xi Siria.

28 Tam tin ach’a'tsik ejtal jeché', ejtaltsik xi ta'
ti K'wajat ban atd xon tu t’ajnal an junkuntalab
chakuytsik t'ajat. 29 Ch’akaytsik ani in kdldha' na
Jesus ba jachan' an bitsow ani jund tam bin éb
an ch’én xon ti k'wajat jachan' an bitsow abal ka
nixk’a taja'. 30 Por na Jesus wat’ey junax ch’ejel
xon tijaja'tsik k'wajat ani k’ale.

Juniinik xi ochadh k’al i at’ax ejattalab
(Mr.1:21-28)

31 K’ale tdm na Jesus Kapernaum, jun i bitsow
xu tak’'nal Galilea ani taja' ti K'wajay in ok’tsal an
atiklabtsik tam in bajwal in K’itsgjil an koydxnich.
32Ejtal u labnaltsik t’ajat xan tu ok’tsinaltsik, abal
in chu'taltsik ke na Jesus u kaw k’al yantam i

awiltalab. ' _ ] _
33 Ban atd xon tu t’'ajnal an junkuntaldb, ta' ti

kK'wajatjuniinik xi ochadh k’aljuniat’ax ejattalab
ani dhajaxin kawidh enché':

34 —iTi kujila'l ¢Jant’éy a 1é' k’al wawa', Jesus xi
Nasaret? ¢I tsi'nek abal ti ku K'ibdha'? Nand' tu

ex}%:_;il ani u cho'ob ke Tatd' i T'okat Chakamlab k’al
a Dios.
35 K'wiyan tdm enché' an at’'ax ejattalab k’al na

Jesus:
—iKi chamk’an ani ki kale ba jeché' an inik!
Kwajla tdm chabdl an inik k’al an at’ax ejattalab
tin tamét ejtal jaja'tsik, kale ani yab xata' ti t’ajtsin
jachan'an inik. 36 Ejtal jik’ey ani u uitsaxtsik jun ani
jun enché"

—¢Jant’'om kawintaldb awil jeché'? jJeché' an
inik in utsal an at’ax ejattaldbtsik k’al yantam i
awiltalab ani i chaplab abal ka kale ani u kalel!

37Putélk’ijachan' an chabdl ti cho'ébna xowa' in
t'ajal na Jesus.

Na Jestus in jeldhantsi tin mim na Simon Pedro
(Mt. 8:14-15; Mr. 1:29-31)

38 Kale tam na Jesus ban atd xon tu t’ajnal an
junkuntaldb ani k’ale bin kK'ima' na Simon. Nin
mim na Simon ta' ti k'wajat u ya'ul k’al i K’'ak’lach
ani pakabédhd na Jesus abal kin jeldha'. 39 Kutpan
tdm na Jesus xon ti k'wajat an ya'ul, in utsa'
an kK'ak’lach abal ka wék’on ani tamk’i ti wék’on.
Ch’akay tam an mimlab ani tujey ti t'¢jontsab kK’al
an mimlab na Jesus ani nin juniktsik.

Na Jesus in jeldha'yaniya'ultsik
(Mt.8:16-17; Mr. 1:32-34)

40 Tam ti ochichich na K’its4, ejtal xin ko'ol i
ya'ultsik xu ya'ul k’al xowa'kich i yaw'lach, in
tsi'dha' ba na Jesus. Jaja' juntsik ti juntsik tin
puntsi tin k’'ubak an ya'ultsik ani anchan' tin
jeldha'tsik. 41 Anil jeye, yan i ya'ultsik in kaldhantsi
tl at’ax ejattalabtsik; tam u kalel, u dhajnaltsik
chapik ani in ulaltsik enché"

—Tatd'i Chakamlab k’al a Dios.

Por na Jesus in k'wiya' an at’ax ejattalabtsik ani
yab mas in walka' ti t'ilomtsik, abal cho'obte k’al
an at’ax ejattalabtsik ke Jaja'ich nu Kristo.

Na Jesus xe'chin kin t'ila' an alwa' t'ilab ban
chabal xi Galilea
(Mr. 1:35-39)

42 Tam ti tsudhey, na Jesus kale ban bitsow ani
k’ale ba jun i chabadl xon ti yab kK'wajtsidh. Por
alyat k’al an atiklabtsik ani ulichtsik asta xon ti
Jaja'k'wajat. Ule'nab ka kubdha abal yab ka kK’ale,
43 por utsantsik enché' k’al na Jesus:

—Ko'ol jeye kin Kk’ale ku tiltsitsik an ti alwa'
t'ilab an atiklabtsik xu k’'wajil ba k’e'et an bitsowt-
sik abal ka tak’yatichtsik k’al na Dios, posja'ich tin

abnék. . . v . . . .
44 Anchan' ti xe'chin na Jesus ti tiltsix Galilea,

putalk’i ban atatsik xon tu t’ajnal an junkuntalab.

S

Junilabidh labandhaxtaldb ban jixmach to'ol
(Mt.4:18-22; Mr. 1:16-20)

1Tun i Kij, tam ti na Jesus k'wajat bin wal an
pujal xi Jenesaret, ulich yan i atiklabtsik, ke asta u
Kich’nalich t’ajat na Jesus, abal in 1é'tsik kin ach’a’
nin kdwintal na Dios. 2 Na Jesus in chu'u chéab i
tan xi ta' ti K'wajat mapats tin wal an pujal xon ti
yab owtsik. Taja' ti k'wajat kom an jixom to'oltsik
pa'inek ti tokom an tin jixab an to'ol. 3 Na Jesus
balin tam ba jun an tan xin dhabal na Simon ani
pakabédha na Simon abal kin 6wmédha' wé' an tan
bin wal an ja'. Buxkan tam na Jesus ban tan ani
tujey kin ok’tsi taja' an atiklabtsik. ¢ Tam ti ok’on ti
kaw, in utsa' enché' na Simon:

—XKa juna' an tan xon ti owtsik an pujal ani ka
pet’na' taja' nin jixab an to'ol abal ka jixa' an to'ol.

> Ték’on na Simon:

—OK’tsix, u t'0jnékich putal i akal ani yab xata'i
jixdmal, por kom Tatd'a ulal, ne'ech ku pet'na' juni
an jixaxtalab.

6 Tam tin t'aja'tsik xowa' utsan, yan i to'ol
yak’'wan, ke asta u mich’k’analich an jixaxtalab
k’'al in 4lém an to'oltsik. 7 In kaniy tdm Kk’al in
k’'ubakk’i nin at jixom to'ol xi ta' ti K'wajattsik jun
pak’e' tan abal ka tsich ti tolmiydab. Utey tam xi jun
antan aniin ts'utsiytsik chablam ke asta wetsikich
ka luy'chin ban pujal k’al in 4lém. & Tam ti na
Simon Pedro in chu'u jeché', tudhlan tin tamét na
Jesus ani in utsa' enché':

—iAjatik, ki wixK’in teché' k’al nand', pos nana'
in walablom!

9 Anchan' tin ulu na Sim6n, kom jaja' ani xi mas
nin at jixom to'ol jik’enektsik t’ajat abal yanito'ol
in jixa'tsik. 10 Anil jeye, na Jakobo ani na Juan,
xu chakamldbtsik k’al na Sebedeo, xi jayéch nin
juniktsik na Simon, jik’enektsik jeye. Por na Jesus
in utsa' enché' na Simon:

—Yab ki jik’ey, pos asta xo' ne'ech ka tujuch ka
aliy an atiklabtsik xi ne'ech ti kin bela'.

1'Tam tin juna'ichtsik an tan bin wdl an pujal, in
jila'tsik ejtal ani K’aletsik k’al na Jesus.

Na Jesus in jeldha' jun i inik xu ya'ul k’'al an
kK'wajat at’ax t'it’
(Mt. 8:1-4; Mr. 1:40-45)

12 Tam ti na Jesus k'wajat ba jun i bitsow, ulich
juniinik xu ya'ul k’al an kK’'wajat at’ax t’it’. Tam ti
chu'tat na Jesus, an inik, tudhlan kutul asta chabal
ani pakabédhda enché' na Jesus:

—Ajatik, max a 1é', ne'ech ka ejto ti kin jeldha'
k’al jeché' an yaw'lach xu ko'ol.

13Takan tdm k’al na Jesus ani utsan enché':

—U 1é' ani xo'1i jeléch.

Tamk’i ti wék’on an k’'wajat at’ax t’it’ ba jachan'
an inik. 14 Utsan tdm enché' k’al na Jesus:

—Yab xita' ka Gltsi xant’éy tu t’ajtsi, tokot ki k’ale
ban pale' ani ka pidhna' an pikbantsixtalab k’al tin
kwenta na t'okeltal jelt xan tin jildm ka t’ajan na
Moisés. Ka t’'aja' anchan' abal ejtal kin cho'6bna'
ke ijeléch k’al an yaw'lach xa ko'olwi'ik.

15 Por bélk’i u cho'ébnab putdlk’i xant’éy in t'ajal
na Jesus. Yandha'1i atiklabtsik u junkunal abal ka
axtsin xowa' in ulal ani abal ka jeldhatsik k’al an
yaw'lach xin ko'ol. 16 Por na Jesus u k’alel xon ti
yab xita' u K'wajil ani taja' u kK’'wajil ti ol.

Na Jesus in jeldha' jun i inik xi yab in ejtowal ka
yoyon
(Mt. 9:1-8; Mr. 2:1-12)
17Tun i Kij, na Jesus k’'wajat ti ok’tsix ani ta' ti
buxutsik taja' chab ox i fariseotsik ani i ok’'tsixtsik
xin wildl nin tak’ixtal na Dios xin jildm dhutsadh
na Moisés. Jeché'tsik, tal tuk’i tuk’'i ban kwentsalt-
sik xi Galilea, xi Judea ani xi taltsik jeye ban bitsow
Jerusalén. Ani nin chap an Ok’6xlab u xalk’anal
ba na Jesus abal kin jeldha' an ya'ultsik. 18 Ulich
tdm chab Ox iiniktsik xin tsi'dhal k’al i chayte' jun i
inik. Jeché' an inik yab in ejtowal ka yoyon ani in
exa'tsik kin ddha' ban ata xon ti k'wajat na Jesus.
19 Por yab in ela'tsik xon ti kin 6dha', kom yéan ta'
ti K'wajat an atiklabtsik; k’adhiytsik tdm bin éb an
ata, in wék’ontsi wé' tin jujul ani taja' tin pa'ba' an
ya'ul k’al nin chayté'il junax ch’ejel an atiklabtsik
xon ti k'wajat na Jesus. 20 Tam ti na Jesus in chu'u
abal u belnal k’al jaja'tsik, in utsa' enché' an ya'ul:

—Ja'ub, na walastalabil pakwlantsidhich ti
k'wajat.

21 An fariseotsik ani an ok’tsixtsik xin wildl nin
tak’ixtal na Dios xin jildm dhutsadh na Moisés, in
tujutsik tdm kin chalpay enché':

—¢Jitam ja' pé jeye jeché' an inik xin t’ajal tinba'
jelti max u Dios? Tokot a Dios in ejtowal Kkin
pakwlantsi an walastalabtsik.

22 Por na Jesus in cho'dbna' xant’éy k’'wajat in
chalpayaltsik ani in utsa'tsik enché"

—¢Jant’6k’i ta chalpayaltsik anchan'? 23 ;jowa'
mas yab t'ojlab ku ulu: “Na walastalabil pak-
wlantsidhich ti k'wajat”, o ku ulu: “Ki ch’akay ani
ki beley”? 24 Pos ne'ech tu xalk’antsitsik ke Nana',
xin abadh abal kin wenk’on neye tin inik, u ko'ol
1 awiltalab teché' ti chabdl abal ku pakwlantsi i

walastalabtsik. ] . o
In utsa' tdm enché' an ya'ul xi yab in ejtowal ka

yoyon:

—Tatd' tuutsdl, ki ch’akay, ka dhaya' na chayté'il
ani ki k’aléch ta k'ima'.

25 Tamk’i jachan', an inik xi yab in ejtowal ka
yoyon, ch’akay tin tamét ejtal xi taja' ti K'wajattsik.
In dhaya' nin chayté'il xon ti kwachatwi'ik ani
Kk’aléch tdm tin K'imd' in pubédhantsal tin bij na
Dios. 26 Ejtal labantsik, in pubédhantsal tin bij na
Dios ani k’al an jik’ib in ulutsik enché":

—Xo'ichu'uyan xata' xi labidh t’ajat.

Na Jesus in kaniy na Lebi xu bijyab jeye ta Mateo
abal ka k’ale ti exobal k’al Jaja'
(Mt. 9:9-13; Mr. 2:13-17)
27 Tayil, tam ti na Jesus kaléch, in chu'u jun i inik
Xin bij ta Lebi xin bach’'wal an jalbixtalab abal an

chabdl xi Roma. Jeché' an inik buxul xon tu ulel
ti pidhndab an jalbixtalab ani utsan enché' k’al na
Jesus:

—Wana ta exdbal k’al Nana'.

28 Ch’akay tam na Lebi, injila' ejtal ani in wéwna'
na Jesus. 29 Méas tayil, na Lebi in t'ajtsi na Jesus
jun i pulek K'apuxnich tin k'ima'; ta' jeye ti bux-
utsik junax Kk’al jaja'tsik ban mesa yan i bach’k’ul
jalbixtalab ani kK'e'et jeye i atiklabtsik. 30 Por an
fariseotsik ani an ok’tsixtsik xin wildl nin tak’ixtal
na Dios xin jilam dhutsadh na Moisés, in tujutsik
kin kawiy nin exobaliltsik na Jesus. Enché' tin
ulutsik:

—¢Jant’0k’l ta K’apultsik ani i uch’altsik k’al i
bach’k’ul jalbixtalab ani k’al i walablomtsik?

31T6k oyattsik enché' k’al na Jesus:

—Xi k’'wajattsik alwa' ani yab u ya'ul yab in
yéntsal i ilalix, por xu ya'ultsik, in yéntsal. 32 Nang'
yab in tsi'nek ku aliy xi xe'echtsik lujat, in tsi'nek
ku aliy xi walbidhtsik abal kin jila'ichtsik ti wal-
ablom.

Konyat na Jesus k’al tin kwenta an K’ilixnich
(Mt. 9:14-17; Mr. 2:18-22)

33Utsan tdm enché' na Jesus k’al jaja'tsik:

—Nin exdbaliltsik na Juan ani nin exobaliltsik
an fariseotsik u Kiltsik ani u 6ltsik t’ajat, por na
exObaliltsik ech’ek’i u K’apultsik ani u uch’altsik.

34Tok oyattsik enché' k’al na Jesus:

—cAwxe' ne'ech kin ejtotsik ka Kilin xi kanid-
htsik ba jun i tomkixtaldb tam bél kK’'wajat an
tomkinél inik k’al jaja'tsik? jYyaba'! 35 Por ne'ech
kin bajaw an K’ij tam ne'ech ka wék’ontsat an ti
tomkinél inik ani ne'chich jeye tam ka K’ilintsik.

36 T"iltsintsik jeye jeché' an ti junbaxtalab:

—Yab xita' in kotyal jun peje' i it xeketlab abal
kin pats’k'uy k’al i k'ej xeketlab. Max kin t’aja’
anchan', in odhnal an it xeketlab, tam juni, an it
xeketldb yab ne'ech kin tomna' an k'ej xeketlab.
37 Nibal u balyab an it yajtsik uxnél ban k’ej ot’
balixtalab; pos max ka t’ajan anchan', an it yajtsik
uxnél in mich’al an K’'ej ot’ balixtalab, ne'ech tam
ka wak’lan an yajtsik uxnél ani an 6t’ balixtalab u
K’ibchonal. 38 Jaxtam ti yejat ka balyat an it yajtsik
uxnél ban it 6t’ balixtalab abal chablam yab ka
K’ibchon. 39 Ni jun xita' xi kin uch’a' ok’ox an k’ej
yajtsik uxnél, in kulbetndl jeye an it yajtsik uxneél,
pos in ulal enché': “An k’ej yajtsik uxnél, mas ja'
alwa'”

6

An exoObaltsik in pu'wal i trigo tin Kitsajil an

koyoxnich
(Mt. 12:1-8; Mr. 2:23-28)

TJun i k’j tin Kitsdjil an koyoxnich, lejat na
Jesus ne'ech ti belal ban aleldb xon ti wa'ach i
t'ayablabtsik, nin exobaliltsik in belal pu'wal i trigo,
in ixyal K’al in K’'ubak ani in k’apaltsik. 2 Konyat

tdm enché' k’al taltsik an fariseotsik:
—¢Jant’0k’1 ta t'ajaltsik i t'ojlab xi yab alwa' ka

t'ajan tam in K’itsajil an koyoxnich?

3Ték'oyattsik enché' k’al na Jesus:

—¢Yabxe' jayK'i a ajyamaltsik xowa' in t’aja' na
Dabid tam tijaja' aninin juniktsik k’a'ay? 4 Ochich
ban pulek atd xon tuk’ak'nabna Dios aniin ik’i'an
pan xi pikbantsidh na Dios, in K’apu ani in pidha'
jeye nin juniktsik xi ta' ti K'wajat junax k’al jaja',



LUKAS 6:5 XXX LUKAS 6:10

maske jachan' an pan, tokot bijtsidh ne'ech kin
K’apu an pale'tsik.

5Inulujeye enché':

—Nand', xin abadh abal kin wenk’on neye tin

inik, u ko'ol i awiltalab abal ku ulu xowa' alwa'ka
t'ajan tam in K’itsajil an koyoxnich.

An inik xi teytemadh nin k'ubak
(Mt. 12:9-14; Mr. 3:1-6)

6 Jun i Kij, jayéchk'i tin K’itsdjil an koyOdxnich,
ochich na Jesus ban ata xon tu t’ajnal an junkun-
taldb ani in tuju ti ok’tsix. Taja', ta' jeye ti
K'wajat jun i inik xi mulkanék in ejat k'ubak.
7 An ok’tsixtsik xin wildl nin tak’ixtal na Dios xin
jildm dhutsadh na Moisés ani an fariseotsik, ta'
ti k'wajat in kwdchiyaltsik na Jesus abal in 1é' kin
chu'u max kin jeldha' jachan' an inik tin K’itsajil
an koyoOxnich. Pos max kin t’aja' anchan', ne'ech
tam kin ko'oytsik jun xata' xant’ok’al ti kin 6lna' na
Jesus. 8 Por na Jesus, kom in cho'éb alwa' xant’éy
k'wajat ti chalpantsab, in utsa' enché' an inik xi
mulkanék nin k'ubak:

—XKi ch’akay ani ki kubey junax ch’ejel.

Ch’akay tdm an inik ani kubey tametldb. ? Utsan
tdm enché' xi k’e'ettsik k’al na Jesus:

—Ne'ech tukonoytsik jun xata': ;Jant’éy alwa'ka
t'ajan tam in Kitsajil an koyoxnich? ¢Xowa' alwa'
o xowa' yab alwa'? ¢Ka jeldha an ya'ultsik o ka
walba ka chemech?

10 In teloloy tdm na Jesus ejtal an atiklabtsik xi
taja' ti k'wajat wililil ani in utsa' enché' an inik:

—LKa lujku na k’'ubak.

Anchan' tin t'aja’ an inik ani jelnek ti jilk’'on nin
k’'ubak. 11 Por chakuy t’ajat xi K’e'ettsik ani tujey ti
konox jaja'k’itsik xant’éy alwa' kin t’ajtsi na Jesus.

Na Jesus in takuy xi lajuchdb an abatwdletsik
(Mt.10:1-4; Mr. 3:13-19)
12Tam tijachan'iK’ij, naJesusk’alebajunich’én

abal ti 0l taja' ani taja' tin wat'na' putal i1 akal ti
Olantsix an ta Dios. 13 Tam ti tsudhey, in kaniy nin
exobaliltsik ani in takuy lajuchdab xi jaja'tsik, xin
bijiy ti abatwaletsik. 14 Jaja'tsik ja'ich na Simon,
xi bijyat jeye ta Pedro; na Andrés, nin kidhab
na Simon; na Santiago, na Juan, na Felipe, na
Bartolomé, 15 na Mateo, na Tomds, na Santiago xu
chakamldb k’al na Alfeo; na Simén xu tak’nal ban
junkuntaldb xu bijyab kananista; 16 na Judas, xu
chakamlab k’al na Santiago ani na Judas Iskariote,
xi mas tayil in pidhna' na Jesus abal ka chemdha.

Na Jesus in ok’tsal yan i atiklabtsik
(Mt.4:23-25)

17 Pa'ay tdm na Jesus ban ch’én junax Kkal
jaja'tsik ani kubey ba jun i cha'lam k’al nin
exoObaliltsik. Junkunék taja' yan i atiklabtsik xi tal
ban chabal Judea, ban bitsow Jerusalén ani xu
Kk'wajiltsik jeye Tiro ani Sidon tin waltsik an pujal.
Ulnektsik taja' abal kin ach’a' xowa' in ulal na
Jesus ani abal ka jeldha jeye k’al xowa'kich an
yaw'lachtsik xin ko'ol. 18Xin ach’altsik i yajtsiktalab
abal ochadh k’aliat’ax ejattalabtsik, u jeléltsik jeye.
19Jaxtam, k’al ejtaltsik tu le'nab ka takan na Jesus
abal u jeldhabtsik k’al an chaplab xu kalel ba Jaja'.

An k’ijidhtalab ani an yajtsiktalab
(Mt.5:1-12)

20 In teloloy tdm na Jesus nin exdbaliltsik ani in
utsa'tsik enché':

—K’ijjidh t’ajat abal tatd'tsik xi ch’ojontdal, kom a
walkaltsik ki tak’yat k’al na Dios.

21°K’ijidh t’ajat abal tatd'tsik xi xo' i k’a'il, pos
ne'ech ki ajwédhatsik.

’K’ijjidh t’ajat abal xi xo' i uk’naltsik, pos tayil
ne'ech ki te'en.

22°K’ijidh t'ajat abal tata'tsik tam ki at’an k’al an
atiklabtsik, tam ki ajan, tam ki odhbijyat ani tam ki
pojka jeltijun xata' at’ax, k’al tu kwenta Nand', xin
abadh abal kin wenk’on neye tin inik.

23 ’Ki kulbétsik t’ajat ani ki K’ijidhmé jachan'
i Kij, pos ne'ech ka bach’utsik jun i pulek
ch’ejwalixtalab tu' walk’i'; pos anchan' jeye ti
at’ax t'ajtsinék an t’iltsixtsik k’al nin weje' pakélil
jachan'an atiklabtsik.

24 "Por ch’ojontal a chu'bil tuminladh iniktsik
abal a kd'yamalichtsik xowa' ti K’'ijidhmédhamal.

25°Ch’ojontal a chu'bil xi xo' kidhat a ko'oltsik,
pos tayil ne'ech ta k’a'il.

"Ch’ojontal a chu'bil xi x0'i te'naltsik, pos tayil
ne'ech ki uk’intsik k’al i t’e'pintaldb.

26’Ch’ojontal a chu'bil tam ejtal an atiklabtsik ti
t’ilal alwa', pos anchan' jeye tin t’ajdmal nin weje'
pakéliltsik k’al an k’ambix t'iltsixtsik.

Na Jests in ok’tsixndl ke yejat ki k’anidha'tsik xi
tu at’dal
(Mt.5:38-48; 7:12)
27 "Por tatd'tsik xi xo' i k'wajat tin axtsal, tu
utsaltsik enché"



LUKAS 6:28 xxxiii LUKAS 6:37

’Ka K'anidha' xi ti at’altsik, ka t’ajtsi ti alwa'talab
Xi ti at’altsik, 28 ka 1abt’aja’ xi ti odhbijyaltsik ani ki
kontsintsi xi ti at’ax t'ajtsaltsik. 29 Max jun xita' ti
ki pik’iy ba jun a ch’a'ub, ka pidha' jeye ti pik’tsi
Xi jun pak’e'. Max jun xita' ti ki K'dntsi ta wat,
ka walka' jeye kin juna' na xekét. 30 Ka pidha'
xita'kich xowa' ti ki kontsi ani xita' ti ki K'antsi
xowa' tatd' a dhabal, yab ka kontsi ti ki witsbantsi.
31Ka t’ajtsi xi K'e'ettsik jelt xan ta 1é' ki t’ajtsin k’al
jaja'tsik.

32’Max tokot a k’anidhdltsik xita' ti K’anidhadl,
(jant’éy exom a t'ajaltsik wat’ats? Pos asta an
walablomtsik in t’ajal anchan'. 33 Max tokot
a tajtsaltsik ti alwa'talab xita' ti t’ajtsaltsik ti
alwa'talab, ¢jant’éy exom a t’ajaltsik wat’ats? Pos
anchan'jeye in t'ajal an walablomtsik. 34 Ani max
tokot a matintsaltsik xa chalpayal ke ne'ech ti ki
pidha' xata', ¢jant’éy ne'ech ka ata'tsik? Pos an
walablomtsik u matintsixtsik jeye ani in aytsimtsik
ka witsbantsat. 35 Por tatd'tsik yejat ka K'ak'na' xi
ti at’altsik, ka t’aja' i alwa'talabtsik, ka matintsixna'
xowa'kich, por yab ka aytsim ki witsbantsat. An-
chan', pulek tdm an ch’ejwalixtalab ne'ech ka
bach’u ani ne'ech ki k'wajaytsik ta chakamlabtsik
k’al na Dios xi pulek t’ajat; pos Jaja'i alwa' inik
t'ajat kK'al xi yabtsik in pidhnal i jalbintsixtalab ani
k’al xi yab alwa' iniktsik. 36 Ki yajnantsixintsik,
jelti xan ti ni Tata' u yajnantsix.

Yab ka teltsi xant’éy in t'ajal k’e'ettsik
(Mt. 7:1-5)
37’Yab ka teltsi xant’éy in t’ajal xi k’e'ettsik ani na
Dios yab jeye ne'ech ti ki teltsi xant’éy a t’ajaltsik.

Yab ka walbiy ni jun xita' ani yab teye ne'ech ki
walbiyattsik k’al na Dios. Ki pakwlantsixin ani
na Dios ne'ech jeye ti ki pakwlantsitsik. 38 Ka
pidha'tsik xowa' in yéntsal xi K’e'ettsik ani na Dios
ne'ech jeye ti ki pidha' xowa' tata'tsik a yéntsal.
Ne'ech ki pidhan ba na morralil lejbadh alwa',
K’ich’adh alwa'ani dhiyadh asta ke uwak’lanalich
k’alin ts’'utsat. Na Diosjayéchk’ine'ech kin éyna'an
lejab xi tatd'tsik ka éyna' kK’al K’e'ettsik.

39 Utsantsik tdm K’'al na Jesus jeché' an ti junbax-
talab:

—cAwxe' junijok’ol ne'ech kin ejto kin lot’ok’na’
in at jok’ol? ¢Yabxe' ne'ech ka kwajlan chablam
ti éb ban joI? 40 Ni jun i ex6bal in cho'6b mas ké
nin ok’tsixal, por tam kin ok’éch an ti exdbal, ne'ech
jeye tam kin bajaw jelti nin ok’tsixal.

41’;7ant’0k’i ta teltsal an ti elits xin ko'ol na at
kidhab bin wal ani yab a chu'tal an yejche' elits xa
ko'ol ba na wal? 42 Ani max yab a ejtowal ka chu'u
anyejche' elits xa ko'ol ba na wal, ¢jant’0k’i ta utsal
enché'na at kidhab: “Kidhab, ti kin walka' tu jixtsi
an ti elits xa ko'ol ba na wal”? jK’'ambix inik! Ka
weék’'oy ok’ox an yejche' elits xa ko'ol ba na wal ani
anchan' ne'ech tdm ka ejto ka chu'u alwa' abal ka
jixtsi an ti elits xin ko'ol na at kidhab bin wal.

Ante'k’'al nin walilk’i tu exldb
(Mt.7:17-20; 12:34-35)
43’Yab wa'ach i alwa' te' xi ne'ech kin ké'oy in
walil yab alwa', nibal wa'ach i te' xi yab alwa' xi
ne'ech kin ké'oy in walil alwa'. 44 Pos an te'tsik
k’al nin walilk’i tu exlab. Yab u pitnal i igo ban
K’idhtsik, nibal u pitnal i uba ban k’'idhadh te'. 45 An
inik xi alwa', in ulal xowa' alwa', kom alwa' xowa'

K'wajat bin itsich. An at’ax inik, in ulal xowa' yab
alwa', kom yab alwa' xowa' K'wajat bin itsich. Pos
xowa' kK’'wajat bin itsich, ja'ich in ulal.

An ata xi kubadh ban t'ujub ani xi kubadh eb
chabdl

(Mt. 7:24-27)

46”;Jant’0k’i tin bijyaltsik, “Ajatik, Ajatik” ani yab

a t'ajaltsik xowa' tu utsdl? 47 Ne'ech tu utsa'tsik
xita' in junwal xu uteltsik k’al Nand', xi tin axtsal
ani in t'ajal xowa' Nana' u ulal: 48 In junwal jelti
jun i inik xin kuba' jun in K'ima' enché': ok’ox in
chaja'alk’idh t’ajat an chabal ani in kK'wajbantsi tin
akan ba t'ujub. Tam ti owtsikmé an walja', djlach
chapik an ja' xon ti K'wajat an ata ani yab ejtowat
ka yoywat abal nin akan kubat ba t'ujub. 49 Por
xin ach’al nu kdwintal ani yab in t’ajal xowa' u ulal,
in junwal jelti jun i inik Xin kuba' nin K'ima' eb
chabal ani yab aknidh alwa'; tam ti owtsikmé an
walja' djlach chapik an ja' xon ti k'wajat an ata,
julpd an ata ani pakudh ejtal ti jilan.

7

Na Jesus in jeldhantsi tin t'ojnalil jun i awiltalab
romano
(Mt. 8:5-13)

1 Tam ti na Jesus in ok'6ch kin tawna' an
atiklabtsik, k’ale Kapernaum. 2 Taja' ta' ti k'wajat
jun i romano xu ok’lek soldadotsik xin ko'ol jun
in t'ojnalil xin K’anidhal t’ajat. Jeché' nin t'ojnalil
u ya'ul ti K'wajat ani ne'chich t’ajat ka chemech.
3 Tam ti jachan' an ok’lek soldadotsik in ach’a’
u t’ilnal na Jesus, in aba' chdb 0x in ok’lékil an
judiotsik abal kin pakabédha' na Jesus ka k’ale ti

jeldhantsab an tin t'ojndlil. 4 K'aletsik ba na Jesus
aniin pakabédha' t'ajat enché':

—]Jeché'an ok’lek soldadotsik in tomnal t’ajat ka
tolmiy; Sposjaja' tu k’anidhdl t'ajat ani in abnamal
ku kubtsin an ti atd xon ti t'ajal an junkuntalab.

6 K’ale tdm na Jesus k’al jaja'tsik. Por tam tu
k'unelichtsik ban ata, an ok’lek soldadotsik in aba'
chab 6x in ja'ubtsik abal ka utsan enché' na Jesus:

—Ajatik, yabich ki t’ojlin, pos yab in tomnal ki
ochichbuk’imd'; 7jaxtamtinibal ela'nana'in k’ale
tu aliy. K’al tokot ka ulu ka jeley nu t'ojnalil, ne'ech
ka jeley. 8 Pos nand' in tak’nélk’i neye tin k’'wajat
k’al nu oKk’l€ékiltsik, por u ko'ol neye i soldadotsik xi
nand'utak’yal. Tam ku utsa'junisoldado kak’ale,
u k’alel; tam ku utsa' jeye xi K’e'et ka tsich, u tsi'il
ani tam ku utsa' nu t'ojnalil kin t’aja’ jun xata', in
t'ajal.

9Tam ti na Jesus in ach’a' jeché', laban t’'ajat k’al
xowa' in ach’a' in ulumal jachan'an inik, in teloloy
tdm an atiklabtsik xi k’al ti wewkoOmte ani in ulu
enché'

—Tsubax tu utsaltsik, ke nibal ban israelitatsik
yab u elamal jun xita' xin ko'ol in belomtal jelt xan
tin ko'ol jeché' an inik xi yab u israelita.

10 Tam ti witsiytsik ban ata xi abnéktsik ti kanix
an ta Jesus, jelnekich tin ela' jachan' an t’¢jontsix.

Na Jesus in ejdhantsi ti it tin kwitolil jun i chemt-
sidh mimlab
11 Tam ti wat’éch ejtal jeché', na Jesus ne'ech
ba jun i bitsow xu bijyab Nain, junkimte k’al nin
exoObaliltsik ani k’al yéan i atiklabtsik jeye. 12 Tam
tu K'unelich ba jachan' an bitsow, in chu'u jun
i chemélom xu ne'dhdabich ti jolyab. Jachan' an

chemélom ja'ich in junkax chakamil jun i chemt-
sidh mimlab. Kal yan i atiklabtsik ti ne'ech
junkimte. 13 Tam ti chu'tat k’al an Ajatiklab jachan'
an chemtsidh mimlab, ko'ontsat ti yajnantsixtalab
aniin utsa'enché'

—Yab ki uK’in.

14 Utey tdm na Jesus, in taka' an k’'imd'lab ani
kubeytsik xi ne'ech in kitdm jachan' an K'ima'lab.
Na Jesus in utsa' tdm enché' an chemélom:

—Kwitdl, Nand' tu utsal: jKi ch’akay!

15Buxkan tam xi chemnekwi'ik ti K'wajat ani tu-
jey ti kdw; na Jesus in pidhna'ich tam ba nin néna'.
16 Ejtaltsik xin chu'u jeché!, jik’ey ani tujeytsik kin
pubédhantsi tin bij na Dios. In ulaltsik enché':

—Jun i pulek t’iltsix xalk’anék ba wawa'.

In ulaltsik jeye enché':

—Na Dios tsi'nek abal kin tolmiy nin bitsowil.

17 Putdl Judea ani an kwentsaltsik xi k'wajat
malilil, in cho'dbna'tsik xant’éy in t'ajdmal na Jesus.

Xi abnéktsik k’al na Juan xu pujax
(Mt. 11:2-19)

18 Na Juan in ach’a' jeye ejtal jeché', kom u
t’iltsinal k’al nin exobaliltsik. In kaniy tdm chab nin
exobaliltsik 19 ani in aba' abal ka K’ale ti konyab na
Jesus max Jaja'ich lejtal xi bijidh ne'ech ka tsich o
ko'ol ki aytsik’e'et. 20 Tam ti uteytsik ba na Jesus xi
abnék k’al na Juan, in utsa'tsik enché'

—NaJuan xu pujax tu abamal abal tu konoy max
tatd'ich kwa' xi bijidh ne'ech ka tsich o yejat ki
aytsik’e'et.

21 Jachan' i ora tam ti ulich nin exdbaliltsik
na Juan, na Jesus in jeldha' yan i ya'ultsik k’al

xowa'kich an yaw'lachtsik ani an ch’'uk’uxtalabtsik
xin ko'ol, xi ochadhtsik k’al i at’ax ejattalab
in kaldhantsi ani xu jok'oltsik in chu'xindha'.
22 Tok oyattsik tdm enché' k’'al na Jesus:

—XKi Kaléchtsik ani ka utsa' na Juan xowa' a

chu'umaltsik ani xowa' a ach’amal. Ka utsa'abal an
jok’oltsik u chu'xinal, an k'wech’e'tsik u belal, xin

ko'oltsik an k'wajat at’ax t'it’ u jelél, an tanchu'tsik
u och’xinal, an chemélomtsik u ejdhab ti it ani an
ch’ojontaltsik u t'iltsinal an ti alwa' t’'ilab. 23K’ijidh
t'ajat abal xita' ti kin bela' ani yab ka kux witsiy
tayil.

24 Tam ti K'aléch xi abnéktsik k’al na Juan, na
Jesus tujey tam kin tiltsi an atiklabtsik K’al tin
kwenta na Juan. In ulu enché"

—¢Jant’éy 1 Kalnek ka chu'utsik ban chabal
xon ti yab K'wajtsidh? ¢Jun i pakab xi K'wajat
ti waw'yab k'al i ik'? 25 Max yaba', ¢jant’éy i
Kalnektsik ka chu'u? ¢jun i inik xi xeketlidh

k’'al i alwa' k'udhk'um? A cho'dbtsik alwa' ke xu
xeketlinaltsik k’al i alwa' k'udhk'um anj kidhat in
ko'ol u K'wajiltsik bin k’'imd' i pakdha' tak’ix. 26 Pos

tam, ¢jant’éy i K’alnektsik ka chu'u? ¢jun i t'iltsix?
Ani'Kk’ejle ani tu utsaltsik ke na Juan, mas ja' pulek
ké junitiltsix. 27Jeché'naJuanja'ich xu t’ilnal k’al
an T'okat Dhuslab enché':

Jé'u okxiyal nu abatwalejil

abal ti ki t'ojojontsi an ti bél.

28 Tsubax tu utsaltsik, ke ba ejtal an atiklabtsik yab
jayk’i wa'chinék jun i t’iltsix mas pulek ké na Juan
XU pujax; por xi mds chipil xon tu tak’ix na Dios,
mas ja' pulek ké na Juan.

29 Tam tin ach’a'tsik jeché', ejtal an atiklabtsik
ani an bach’k’ul jalbixtalab xi pujadhtsik k’al na
Juan, in exla'tsik abal na Dios lujat t'ajat xowa'
in t'ajdl; 30 por an fariseotsik ani an ok’tsixtsik
xin wildl nin tak’ixtal na Dios xin jilam dhutsadh
na Moisés, xi yabtsik pujadh k’al na Juan, in po-
jka'tsik xowa' na Dios in le'ndmal kin t’aja' k’al
jaja'tsik. 31 In ulu tdm enché' an Ajatiklab:

—¢Jant’ok’al ti ne'ech ku ejto ku junbay an
atiklabtsik xi jeché' i K’ij? ¢Jant’éy in junwaltsik?
32 In junwal jelti ts’itsik chakam xu buxkanal ti
ubat’ xon tu t'ajnal an nujlach ani in dhajayaltsik
nin at chakamtsik enché': “I jutsuy i chul ani yab
1 bixmachtsik; 1 ajatna' i t'e'pidh ajatlab ani yab i
uk’intsik.”

33 Pos tsich na Juan xu pujax, xXi yab in kK’apal i
K’apnél nibal in uch’al i yajtsik uxnél ani a ulaltsik
ke jaja' ochadh k’al i at’ax ejattalab. 34 Tayil in
tsich Nand', xin abadh abal kin wenk’on neye tin
inik, xin k’apul ani in uch’al por a ulaltsik ke in
jiklom ani ke u ja'ubiwalablomtsik aniibach’k'ul
jalbixtalab. 35 Por nin chalab na Dios u xalk’anal
abal lujat bin xe'chintal an atiklabtsik xi k’al tu
belnal.

Na Jesus bin k'ima' an fariseo xu bijydb ta Simon

36 Pakabédhd na Jesus k’al jun i fariseo abal ka
k’'ale ti K'apul bin k’'imd' jeché' an fariseo, k’ale bin
K'imd' jachan' an fariseo ani buxkan ban mesa.
37 Tam, jun i mimldb xi xe'ech yab exbadh, xu
k'wajiljeye bajachan'an bitsow, xin ach’a' abal na
JesusKalnektik’apul bin k'imd'jachan'an fariseo,
ulich ani in tsi'dhal jun i frasko xi t'ajadh k’al i

alabastro, ts'utsat k’ali niwiytaldb. 38 Utey u uk'nal
ba na Jesus ani tujey kin axdhantsi tin akan k’al
in ja'mdl nin wal. Tayil exmdach kin k'wi'tsi k’al
nin xi'll, in ch’'uch’bantsi ani in joltsi bin akan an
ti niwiytaldb. 39 Tam tin chu'u jeché' an fariseo xi
k’al ti kanidh na Jesus, in chalpay enché':

—Max jeché' an inik tsubaxak lejtal ja'ich jun i
t’iltsix, ne'ech kin exla' xita' k’al ti k’'wajat ti taknal
ani xitam mimlab jeye jaja'. Pos jajd', ja'ich jun i
mimlab xi xe'ech yab exbadh.

40 Utsan tdm enché' an fariseo k’al na Jesus:

—Simon, u ko'ol jun xata' xant’éy u 1é' tu utsa'.

Tok’on enché' an fariseo:

—Ti kin utsa'ich, OK’tsix.

41In ulu tdm enché' na Jesus:

—Chab i iniktsik in juntsal ti tumin jun i inik xin
matintsixnal i tumin. Jun in jundl bd' i bo' inik i
denariotsik ani jun in jundl chab inik 14ju; 42 kom
yab in ejtowaltsik kin witsba', an matintsix tumin
in pakwlantsi an tin juntsixtaltsik chablam. Ani xo'
ti kin utsa', ¢k’al jowa' k’al ti ne'ech ka kK’'ak’'nd mas
an matintsix tumin?

43Ték’on enché' na Simon:

—Nanad' u chalpayal abal k’al xi mas yan nin
juntsixtal pakwlantsat.

Utsan k’al na Jesus:

—Tsubax xowa' a ulu.

44 Chawk’in tdm na Jesus, in tela' an mimlab ani
in utsa' enché' na Simon:

—A chu'tal jeché' an mimldb. In ochich ba
na k'ima' ani yab tin pidha' ti ja' abal ku t’aka'
nu akan; por jeché' an mimlab tin axdhantsamal

tu akan Kk’'al nin ja'mal nin wal ani tin wayed-
hantsdmal k’al nin xi'il. 45 Tatd' yab tin ch’'uch’bay,
por jeché' an mimlab, asta tin ochenek yab in
koydhdmal tin ch’'uch’bantsi tu akan. 46 Yab tin
joltsamal ti aséyte bu 0k’, por jaja' tin joltsamal
ti niwiy aséyte bu akan. 47 Jaxtdm tu utsdl,
kom pakwlantsat ejtal nin walastalabil maske yan
t'ajat, jaxtam ti k’anidhaxin t’ajat; por xita' wé'in
walastalabil ka pakwlantsat, wé' jeye ti ne'ech ti

Kanidhax. ] o
48]In utsa' tdm enché' an mimldb: _
—Na walastalabil pakwlantsidhich ti k'wajat.

PXimasank’ apultsik xi ta' jeye ti buxutsik k’al
Jaja', tujeytsik ti utsax jaja'k’itsik enché':

—¢Jitam ja' pe jeye awil jeché' an inik, ke asta i
walastalabtsik in ejtowal kin pakwlantsi?

50Por na Jesus in utsa' enché' an mimlab:

—I lo'ey abal i belmach, ki k’aléch tsububudh a
ejattal.

8

An mimlabtsik xu tolmiyab k’dl na Jests
1 Tam ti wat’éch ejtal jeché', na Jesus xe'chin
ba yan i bitsowtsik ani ban kwentsaltsik ti t’iltsix

ani ti Oltsix an ti alwa' t’ilab K'al tin kwenta xan
tu tak’ix na Dios. Junkimte K’'al xi lajuchab nin

exObaliltsik. 2 Ta' jeye ti xe'ech ti junkil chdb 6x
1 mimldbtsik xi Jaja' in jeldhdmal k’al an yaw'lach
xin ko'oltsikwi'ik ani in kaldhantsam ti at’ax ejat-
taldbtsik. K'al jeché' an mimlabtsik ta' jeye ti xe'ech
na Maria xu bijyab ta Magdalena, xi kaldhantsidh
buk ti at’ax ejattaldb. 3 Ta' jeye ti xe'ech na Juana,
nin tomtal na Kusa, an inik xi ja'ichwi'ik in ok’lek

t'ojndlil na Erodes. Na Susana ani yan mas K'e'et i
mimlabtsik ta' jeye ti xe'echtsik abal kin tolmiy na
Jesus k’al xowa' in ko'oltsik.

Anjunbaxtalab xi k’al tin kwenta an om inik
(Mt. 13:1-9; Mr. 4:1-9)

4 Yan xi kale ban bitsowtsik abal kin chu'u
na Jesus. Tam ti junkunich yan i atiklabtsik, na
Jesus tujey tdm kin tawna'tsik k’al i junbaxtalabk’i.
Enché' tin utsa'tsik:

> —Jun i 6m Kale ti buk'ul iyalab. Tam ti
K'wajatich ti buk'ul, taltsik an iyalab kwajlan
ban bél, K'ach’yat ani k’apat k’al an ch’ichintsik.
6 Taltsik an iyaldb kwajlan ban t'ujublom ani tam
ti jachan' an iyalabtsik ixk’an, wayey kom taja’,
yab ach’ an chabdl. 7 Taltsik an iyaldb kwajlan
ban K’idhlom, ixk’an, por kom junax ti pakey k’al
an k’idh, paxkiyat. 8 Por taltsik an iyalab, kwa-
jlan ban chabal xi alwa', tam ti ixk’an ani pakey,
t'u'untsik t’ajat. Xijuniiyalabin kd'oy asta bo' inik
1itsixlek.

Tam ti ok’onich kin ulu jeché', utsantsik kawidh
enché' k’al na Jesus:

—Xita' in ko'ol in och’oxtal alwa', kin exbay
xowa'u ulal.

Xant’ok’i tu ok’tsix na Jesus k’al i junbaxtalabk’i
(Mt.13:10-17; Mr. 4:10-12)

9Konyat tdm k’al nin exdbaliltsik xant’éy in 16' kin
ulu jeché' an junbaxtaldb. 10 Ani Jaja' in utsa'tsik
enché".

—Tata'tsik, ti pidhal na Dios ka cho'6bna' xowa'
in ko'ol yab tejwa' k’al tin kwenta xan ti Jaja'
tu tak’ix; por xi k’e'ettsik, tokot u tawnal k’al i
junbaxtaldbk’i. Anchan', maske in chu'taltsik, por



LUKAS 8:11 xliii LUKAS 8:16

jayk'i max yab in chu'tal; maske in ach’altsik, por
yab in exbayal.

Na Jests in wila' xant’éy in lé' kin ulu an junbax-
talab xi k’al tin kwenta an 0m inik
(Mt. 13:18-23; Mr. 4:13-20)
11°Teché' ja'ich xowa' in 1é' kin ulu an junbax-
taldb: An iyalab, in junwal jelti nin kawintal na
Dios; 12 an iyaldb xi kwajlan ban bél, in junwal
jelti an atiklabtsik xin ach’al nin kawintal na Dios,
por tam tal an lej at'ax u wék’ontsab bin itsich
abal yab kin bela'tsik ani yab ka lo'ey. 13 An
iyalab xi kwajlan ban t'ujublom, in junwal jelti
an atiklabtsik xin axtsal tin kdwintal na Dios ani in
bach’'wal k’al yantam i kulbétalab, por eb itsichk’i;
ne'ech ka belmach wé'iK’ij, por tam ka taktamiyat,
u kuxkultsik. 14 An iyalab xi kwajlan ban K’idhlom,
in junwal jelti an atiklabtsik xin ach’al nin kdwintal
na Dios por yab in t’ajaltsik ti K’ij. In walkal ka
atatsik k’al an chalpaxtalab, k’al an tumin ani k’al
xowa'kich xin kulbetnaltsik t'ajat. Anchan' yab
in ejtowal kin bajaw ka xe'chin lujat. 15 Por an
iyalab xi kwajlan ban alwa' chabal, in junwal jelti

an atiklabtsik xin bach’'wal nin kawmtal naDios k’al
ejtal nin ejattal; in t'ajaltsik xowa' in ach’al ani kom

in Ontsal ti belomtsik, u xe'chinalichtsik tam lujat
t'ajat.

An junbaxtalab k’al tin kwenta an tajbaxtalab
(Mt. 4:21-25)
16°Ni jun xita' yab in let’k’oyal jun i tajbaxtalab
abal tayil kin paxKiy k’al jun i balixtalab o kin
K'wajba' tin &l i chéy. U letk’oydb an tajbax-
talab ani u k'wajbab t'ek’at abal ka tajbayat xita'



LUKAS 8:17 xliv LUKAS 8:24

ka ochich. 17 Pos yab wa'ach xata' chinat xi
yab ne'ech ka xalk’an tayil, nibal wa'ach xata'
yab tejwa' xi yab ne'ech ka cho'ébna tayil ani ka
k’'wajba tejwa'.

18 ’Anchan' pé, ka ach’a'tsik alwa', xita' in
exbayal, ne'ech ka pidhan kin exbay mads ani xita'
yab in exbayal, ne'ech ka K'antsin asta xowa' in
chalpayal ke in exbayal.

Nin nana' ani nin kidhdbtsik na Jestis
(Mt. 12:46-50; Mr. 3:31-35)

19 Ulichtsik tdm nin ndna' ani nin kidhdabtsik na
Jesus, por yab in ejtotsik ka utey asta xon ti Jaja'
Kk'wajat abal yan t’ajat ta' ti K'wajat an atiklabtsik.
20 Utsan tdm enché' na Jesus:

—Na ndna' ani na kidhabtsik nu' k'wajat eléb ani
in lé'tsik ti ki chu'u.

21Por Jaja'in utsa'tsik enché"

—Xita' in ach’altsik nin kawintal na Dios ani in
t'ajaltsik xowa' in 1é' na Dios, jachan!', ja'ich xi
k’'wajattsik jelti nu nana' ani nu kidhabtsik.

Najesusin kubdha'tiwaw'nal anik’ ani timulak’
anja'
(Mt.8:23-27; Mr. 4:35-41)

22 Jun i K'ij, na Jesus balin ba jun i tan k’al nin
exoObaliltsik ani in utsa'tsik enché':

—Wana jun pak’e' pujal.

Ani K’aletsik. 23 Por lejat exom ti wat’el, na Jesus
wayich. Taja'tsik ti elan ban pujal kK’al jun i chapik
ik’, tujey ti baltsinal ti ja' an tan ani wetsikich t’ajat
ka luy'chin. 24 K'ale tam ti bakyab na Jesus ani
utsan enché':

—iok’'tsix! jok’'tsix! jExomich tu lupnal!

Ch’akay tdm na Jesus, in K'wiya' an ik’ ani an
muldk’ ja'. Junwék’i ti kublan ani jilk’'on chama-
madh. 25 In utsa' tdm enché' nin exdbaliltsik:

—c¢Jant’éy tdmun k’al an belomtalab xa ko'oltsik?

Por jaja'tsik jik’enek ani labnéktsik t'ajat k’'al
xowa' in chu'u tdmun ani u konodxtsik jun ani jun
enché"

—c¢Jant’om awiltalab in ko'ol jeché' an inik xin
utsal ka chamk’an an ik’ ani an ja' ani u axtsinal?

Jun i inik xi Gadara xi ochadh k’al i at’ax ejat-

talab
(Mt. 8:28-34; Mr. 5:1-20)

26 Ulchichtsik tdm ban chabdl xi Gadara, xi
k'wajat jun pak’e' pujal tin tamét an chabal xi
Galilea. 27 Tam ti na Jesus pa'dch ban tan, utukna
k’al jun i inik xu k’'wajil ba jachan' an bitsow.
Jeché'an inik nakatich t’ajatik’ij tik'wajat ochadh
k’al i at’ax ejattalabtsik. Yab u xeketlinal nibal
u k’'wajil ba jun i atd, u K'wajil xon tu jolyab an
chemélomtsik. 28 Tam ti chu'tat na Jesus, tudhlan
tin tamét ani in ulu kawidh enché':

—¢Jant’0k’i ta och'om Kk’al nand', Jesus, xi
Chakamlab k’al na Dios xi pulek tajat? Tu
pakabédhal abal yab ti kin yajlombédha’.

29 In ulu jeché', kom na Jesus k'wajatich in
utsal an at’ax ejattalab abal ka kaléch ba jachan'
an inik. Owenekich t’ajat ti ochadh jachan' an
inik K’'al an at'ax ejattalab. Wik’tsinék k’al an
atiklabtsik tin k'ubak ani tin akan k’al i pat’al abal
ka kd'yat wik’adh, por in t’'apyal ani u junab k’al
an at’ax ejattalab ban chabal xon ti yab kK’'wajtsidh.
30Konyat tdm enché' k’al na Jesus:

—¢Jan ta bij?

Jaja' tok’'on encheé

—Nana' u bij Lejion.

Anchan'tinulukomjaja'yant’ajattiébtik'wajat
bajachan'an inik. 31 Jachan' an at’ax ejattaldbtsik
in pakabédha' na Jesus abal yab ka abnatsik ban
owtsiktalab. 32 Ba jachan' an ch’énlom ta' ti xe'ech
yan i olomtsik ti K'apupul ani pakabédhaxin an
at’ax ejattalabtsik abal ka walka ka ochich ban
olomtsik. Walka ka ochichtsik taja' k’al na Jesus.
33Kale tdm an at’ax ejattalabtsik ba jachan' an inik
ani ochich ban olomtsik. Ejtal an olomtsik in
petna'tinbd'ban ch’én, kwajlan ban pujal ani taja'
ti lupuntsik.

34 Tam ti an belkol olomtsik in chu'u xant’éy
tdmun, ajlachtsik ani k’ale kin t’ila' ban bitsow ani

ban kwentsaltsik. 35 An atikldbtsik k’ale kin chu'u
Xant’éy tdmnék. Tam ti ulichtsik xon ti kK'wajat

na Jesus, elan an inik xi ochadhwi'ik k’al an
at’ax ejattalabtsik, buxulk’i xon ti K'wajat na Jesus,
jik’ey. 36 Xi chu'lamadhtsik, ja'ich k’dl ti t'iltsin an
atiklabtsik xi ulich xan ti jeldha jachan' an inik xi
ochadhwi'ik k’al an at’ax ejattalabtsik. 37 Ejtal an
atiklabtsik xu k'wajil taja' ban chabal xi Gadara, tu-
jeytsik kin pakabédha' na Jesus abal ka kaléch bin
chabadliltsik, kom jaja'tsik u jik’éltsik t’ajat. Jaxtam
na Jesus ti balin ban tan abal ka k’aléch. 38 Por
pakabédha na Jesus k’al an inik xin kaldhantsamal
an ti at’ax ejattalabtsik abal ka juna jeye k’al Jaja',
por utsan k’al na Jesus abal ka jilk'on taja' ani
utsan jeye enché':

39 —Ki k’aléch ta k'imd' ani ka tila' xant’éy ti
t’ajtsamal na Dios.



LUKAS 8:40 xlvii LUKAS 8:46

Kaléch tam an inik ani in t’ila' putal an bitsow
Xant’éy t’ajtsin k’al na Jesus.

Nin tsidhanil na Jairo ani an mimlab xin taktsi tin
k’'udhk’umil na Jestis
(Mt. 9:18-26; Mr. 5:21-43)

40 Tam ti na Jesus witsich jun pak’e' pujal,
bach'wat k’al an atiklabtsik k’al yantam i
kulbétalab kom Kk’al ejtal ti K'wajat aytsimte.
41Ulich tdm jun i inik xu bijyab ta Jairo, xu ok’lek
ban atd xon tu t’ajnal an junkuntaldb. Tudhlan tin
tamét na Jesus ani in pakabédha' abal ka K’ale
ti dlndb tin Kima', 42 kom ta' tin ko'ol jun in
junkax tsidhdnil xin ko'olich lajuchdb i tamub
anijeché'an tsidhan exomich ti chemel. K’ale tdm
na Jesus ani k’al yan i atiklabtsik ti wéwna, ke asta
u Kich’nalich t’ajat.

43 Ba nin yanil an atiklabtsik, ta' jeye ti tal jun i
mimlab xin ko'olich lajuchab i tamub ti ya'ul kK’'al i
lakumtalab. In pakumalich ejtal xowa' in ko'ol k’al
1 ilalixtsik ani yab u ejtowab ka jeldha k’al ni jun i
ilalix. 44Jeché' an mimlab utey tin kux na Jesus, in
taktsi tin wal nin k'udhkumil ani tamk’i jachan' ti
kublan ti xich’nal.

45 Konoxin tdm na enché' Jesus:

—¢Jita' tin taka'?

Kom ejtaltsik in ulal abal ni jun xita' k’al ti
taknék, na Pedro ani nin juniktsik in ulu enché

—OK’tsix, k’al yan i atiklabtsik ta K’'ich’nal ani i
nixk’ab tak’i tak’i, ani ¢bél a konyal xita' ti taka'?

46 Por na Jesus in ulu enché':

—Tin takam jun xita', pos u ach’a' abal kale i
chaplab xu ko'ol ani jeley jun xita' K’al.

47Tam ti an mimlab in ach’a' abal axnék, utey u
wipipil ani tudhlan tin tamét na Jesus. In Olna' tdm
tin tamét ejtal an atiklabtsik xant’0k’i tin kwenta ti
takxinék ani xan tijeley tdmk’i. 48 Utsan tdm enché'
k’al na Jesus:

—Mimlab, 1 jeley abal 1 belmach, awil ki K’'ale
tsububudh a itsich.

49Bélk'wajat tikdw na Jesus, tam ti ulich jun xita'
xi tal bin k’'imd' na Jairo, an inik xu ok’lek ban ata
xon tu t'ajnal an junkuntaldb ani utsan enché' na
Jairo:

—Na tsidhanil chemech, yabich ki k'wajay ka
ani' t'ojliy an OK’tsix.

50 Por tam ti na Jesus in ach’a' xowa' utsan na
Jairo, in utsa' enché':

—Yab ki jik’ey, tokot ki belmach ani na tsidhdnil
ne'ech ka ejech.

51 Tam ti ulich ban atd, yab xita' mas in walka'
ka ochich k’al Jaja', tokot na Pedro, na Jakobo, na
Juan, nin tata' ani nin ndna' an tsidhan. 52 Ejtal u
uk’nal ti K'wajat ani u t’e'pinaltsik abal chemnek
an tsidhan. Por utsantsik enché' k’al na Jesus:

—Yab ki uK’intsik, an tsidhan yab chemnek ti
k'wajat, u wayalk'i.

53 Por labidhndk’i tokot, pos jaja'tsik in cho'éb
alwa' ke chemnek ti k'wajat. 54 Téynd tdm bin
Kk'ubak an tsidhan k’al na Jesus ani in ulu kawidh
enché"

—Tsidhan, ki ch’akay.

S5Ejech tdm ti it an tsidhan ani tdmk’i ti ch’akay;
na Jesus in ulu abal ka pidhan ti k’apul an tsidhan.
56Nin tata' aninin ndna' an tsidhanlabantsik t’ajat,

por utsantsik k’al na Jesus abal yab xita' kin t’iltsi
xant’éy tamun.

9
Na Jesus in aba' ti tiltsix xi lajuchdb nin
exobaliltsik
(Mt.10:5-15; Mr. 6:7-13)

1 Na Jesus in junku xi lajuchédb nin exdbaliltsik,
in pidha' ti chaplab, ti awiltalab abal kin ejtot-
sik jeye kin kaldha' xowa'kich i at’ax ejattalabtsik
ani abal kin jeldha' xu ya'ultsik k’al xowa'kich i
yaw'lachtsik. 2 In aba'tsik abal kin t’ila' xan tu
tak’ix na Dios ani abal kin jeldha' i ya'ultsik. 3In
utsa'tsik enché':

—Yab xata' ka juna'tsik abal ti bél, yab ka juna'
a kwayab, nibal i morral, nibal i K’apnél ani nibal
i tumin. Tokot ka juna'tsik jun a xekét. 4 Ba
xowa'kich an ata xon ti ki ulichtsik ani ki bach’'wat
alwa', ki K'wajaytsik taja' asta kin bajaw xowk’i
ne'ech ki kale ba jachan' an chabal. 5 Ani xon ti
yab ki le'ndtsik ki bach’wat, ki kale ba jachan' an
bitsow ani ka tiniy an pojodh xi palenek ba na
akan jelti jun i ex6l abal yab i bach’'wattsik alwa'
k’al jaja'tsik.

6 Kaletsik tdm ani k’aletsik kwentsal ti kwentsal
in t'ilal an alwa' t'ilab ani in jeldhal an ya'ultsik.

Tam ti chemdhd na Juan xu pujax
(Mt. 14:1-12; Mr. 6:14-29)

7 An pulek awiltalab Erodes, in cho'Obna' ejtal
xowa' in t’'ajal na Jesus. Yabich in cho'db xant’éy
kin chalpay abal taltsik in ulal ke na Juan xu pujax
ejnektiit. 8K’e'ettsik in ulal ke ja'ich an t’iltsix Elias
Xi x0' ulnekich ani k’e'ettsik in ulal ke ja'ich jun i

weje' tiltsix xi ejnek ti it. 9 Por na Erodes in ulu
enché"

—Na Juan nand' t'ajat u abna' ka kotsin tin ok’.
¢Jita' ja' pé tdm jeché' an inik xu ach’al u t'ilnal ke
in t'ajal yan xata'?

Anina Erodes in le'ndl t'ajat kin chu'u na Jesus.

Na Jesus in k’apundha' bo' mili iniktsik
(Mt. 14:13-21; Mr. 6:30-44; Jn. 6:1-14)

10 Tam ti witsiy an abatwaletsik, in t'iltsi na Jesus
xowa' in t'ajdmaltsik. Jundtsik tam pilk’i k’al na Jesus
ba jun i chabal xon ti yab k'wajtsidh k'unat ban
bitsow xin bij Betsayda. 11 Por tam tiach’ank’al an
atiklabtsik, wéwnatsik. Bach’wat an atiklabtsik k’al
na Jesus, t'iltsin xan tu tak’ix na Dios ani jeldha an
ya'ultsik.

12Tam ti wakléch, utey xilajuchdab nin exdbaliltsik
ba naJesus ani in utsa'tsik enche'

—XKa utsa'ich an atiklabtsik ka k’aléch ti koyol ani
abal kin aliy xant’éy kin k’apu ban kwentsaltsik xi
wa'ach teché' k'unat, pos teché' xon tu k'wajat yab
xita' u K'wajil.

13 Por utsantsik enché' k’al na Jesus:

—XKa pidha' tata'tsik ti K'apul.

Jaja'tsik tok’on enché":

—Max yab ku Kale ki ch’a'ay i K'apnél abal
ejtal jeché' an atiklabtsik yab ne'ech ki ejto ki
k’apundha', pos yab i ko'ol yan i k’apnél, tokot ba'
ipan anichabito'ol.

14 Nin yanil, bo' mil x6na' i iniktsik. Por na Jesus
in utsa' enché' nin exodbaliltsik:

—Ka utsa' ka buxkantsik kwene' ti kwene', xi
juntsik i kwene!', chab inik l1aju in yanil.

15 Anchan' tin t’aja'tsik ani ejtal buxkan. 16 In
téyna' tdm na Jesus xi bo' an pan ani xi chab an
to'ol. In tela' walk’i' ani in pidha' ti jalbintsix-
taldb na Dios k’al tin kwenta jachan' an kK’'apnél.
Tam tin pejamalich, in pidha'ich tdm an exdbaltsik
ani an exobaltsik in pidha'ich tdm an atiklabtsik.
17 Ejtaltsik k’apuch ani ajwétsik. Mas tayil, in
ts’utsiytsik lajuchab i t'oknal k’al an pejmatstalab
xijilk’on.

Na Pedro in ulu ke na Jests ja'ich an Kristo
(Mt.16:13-19; Mr. 8:27-29)

18 Jun i K’ij tam ti na Jesus k’'wajat ti ol pilk’i ani
ta'jeye ti k'wajat nin exobaliltsik taja', in konoytsik
enché"

—XK’al an atiklabtsik, ¢jita' pé tin usnal ke Nana'
neye?

19Taja'tsik tok’on enché':

—Taltsik in ulal ke Tata' i Juan Xu pujax, taltsik
in ulal ke i Elias xi xe'chinék ti t'iltsix ti weje' ani
k’e'ettsik in ulal ke Tatd'ja'ich jun i weje' t'iltsix xi
ejnek tiit.

20 Konyattsik tdm juni enché' k’al na Jesus:

—Ani tata'tsik, ¢jita' pé ta ulaltsik ke Nana' neye?

Utsan enché'k’al na Pedro:

—Tatd' i Kristo, xi takudh k’al na Dios abal ta
tak’ix.

Na Jesus in ulu abal ne'ech ka chemdha
(Mt. 16:20-28; Mr. 8:30-9:1)

21 Por punk’untsattsik t’ajat k’al na Jesus abal
yab xita' kin 6ltsi jeché'. 22 Enché' ti utsantsik:

—Nand', xin abadh abal kin wenk’on neye tin
inik, ne'ech ku watna' yan i yajtsiktalab, ne'ech

kin pojka k'al in ok’lékil an judiotsik, k’al an
ok’lek pdle'tsik ani k’al an ok’tsixtsik xin wilal nin
tak’ixtal na Dios xin jildm dhutsadh na Moisés.
Ne'ech kin chemdha por tin 6xlab a K’'itsa ne'ech
kin ejech ti it.

23 Ma4s tayil in utsa' ejtaltsik enché':

—Max jun xita' in 1é' ti kin wéwna', yejat kin
uk’tsitsiy tinbd' ani ti kin wéwna' tsudhey ka tsud-
hey, nibal kin ajay tinba' maske ka chemdha.
24Posxita' yabinlé'kin uk’tsitsiy tinbd', ne'ech kin
K'ibdha' nin ejattal ani xita' kin uk’tsitsiy tinba'
k’al Nana'k’i tu kwenta, ne'ech kin lo'o. 25 Pos,
¢jant’d ti alwa' max jun xita' kin bajaw kin ko'oy
ejtal xowa' wa'ach ban k’ay'la ani kin k’ibdha'
nin ejattal ban k’ibeltaldb? 26 Max jun xita' kin
tidhena' ti kin t'ila' ani kin tidhena' kin t’ila' an
alwa' t’ilab, Nana', xin abadh abal kin wenk’on
neye tin inik, ne'ech neye ku tidhena' jaja' tam
kin tsich k’al ejtal nu labidh t'okat, k’al ejtal nin
labidh t'okat nu Tatd' ani nin labidh t'okat jeye an
t’okat abatwaletsik. 27 Tsubax tu utsaltsik, ke taltsik
xi teché' k'wajat yab ne'ech ka chemech asta kin
chu'u ok’ox ti tak’ix na Dios.

Tam tina Jesus in jalk'uy tinbd'
(Mt.17:1-8; Mr. 9:2-8)

28 Tam ti waxikich a K’itsa tin ultimal jeché', na
Jesus k’adhiy ba jun i ch’én ti 61, junkimte k’al na
Pedro, na Jakobo ani na Juan. 29 Lejat na Jesus
k’'wajat ti 01, jalk'un nin wal, dhakni'bé t’ajat nin
K'udhkumil ani ch’axk’in. 30 Xalk’an tam chdb i
iniktsik xi k'wajat ti t’iloldl k’al Jaja'. Jachan' an
iniktsik, ja'ich na Moisés ani na Elias, 31 wililidh
k’al 1 labidh tajaxtalab ani k’'wajat in t’ilaltsik an

chemla xi ne'ech kin wat'na' Jerusalén na Jesus.
32 Maske na Pedro ani nin juniktsik in 1é' t'ajat
ti wayal, lamk’antsik nin wal, in chu'tsitsik tin
labidh t'okat na Jesus ani in chu'utsik jeye xi chab
an iniktsik xi ta' ti K'wajat k’al Jaja'. 33 Tam ti
jachan' an iniktsik 6wméch ba na Jesus, utsan tam
enché' na Jesus k’al na Pedro:

—OK’tsix, jalwa' t'ajat abal teché' u k'wajat!
Ne'ech ki t’aja’' 6x i padhel, jun abal Tata', jun abal
na Moisés ani jun abal na Elias. Por na Pedro yab
in cho'ob xant’éy k'wajat in ulal.

34 Lejat k'wajat ti kdaw, cha'kan jun i tokow,
dhabyattsik k’al ani jik’eytsik t’ajat tam tin chu'u
dhabyattsik k’al an tokow. 35 Ach’atmé tdm ban
tokow jun i kawintalab xin ulu enché'"

—TJeché' ja'ich nu Chakamil xu kK’'anidhal t’ajat,
ka axtsitsik xowa' in ulal.

36 Tam ti chamk’anich jachan' an kdwintaldb, in
chu'uchtsik tdm abal na Jesus kwetém ti K'wajat.
Yabich mas xata' in ulutsik ani yab in t’iltsi xata'
nijun xita' xowa'in chu'utsik.

Na Jesus in kaldhantsi ti at’ax ejattalab jun i kwitol
(Mt. 17:14-21; Mr. 9:14-29)

37Tun tsudhelom, tam ti pa'achtsik ban ch’én, k’al
yan i atiklabtsik ti bach’'wat na Jesus. 38 Utsan tam
enché' kawidh k’al jun i inik xi ta' jeye ti K’'wajat
bajachan'an atiklabtsik:

—OKk’tsix, tu kontsal ti alwa'talab abal ti kin
chu'tsi tu chakdmil, pos tokot ja' tu ko'ol. 39U
oxnal k’al jun i at’ax ejattalab ani u t’'ajnal ka
dhdjan; u wipindhab ani u dhopopdl in ijil bin
wi'. U t’ajtsinal xan ti ka le'nd ani yab u le'nab

ka walka. 40 U pakabédhdmalich na exdbaliltsik
abal kin kaldhantsi an ti at’ax ejattalab, por yab in
ejtomaltsik.

41 Ték’on tdm enché' na Jesus:

—iAtiklabtsik xi jeché' i K’ij, yab lejtal t’ajat i
belom ani i walablomtsik t’ajat! ¢Asta jowk’i ko'ol
kin k'wajay K’al tata'tsik? ¢Asta jowk’i ko'ol tu
kuxuytsik? Ka tsi'dha' teché' na kwit6lil. 42 Por
tam ti exomich ti utwab an kwitdl, kwajla chabal
k’al an at’ax ejattalab ani wipindhd; por na Jesus
in k'wiya' an at’ax ejattalab, in jeldha' an kwitol
ani pidhanich tdm an tata'lab. 43 Ejtaltsiklaban k’al
nin pulek awiltal na Dios.

Na Jests in ulu juni ke ne'ech ka chemdha
(Mt. 17:22-23; Mr. 9:30-32)
Lejat k'wajattsik labnék k’al xowa' in t’ajal na
Jesus, utsantsik enché' an exobaltsik k’al na Jesus:
44 —Ka ach’a'tsik alwa' jeché' ani yab ka uk’tsi:
Nanad', xin abadh abal kin wenk’on neye tin inik,
ne'ech kin pidhnd abal kin chemdha k’al an inikt-
sik.
45 Por an exobaltsik yab in exbay xant'éy k'wajat
ti usnaltsik, pos yabtsik u pidhnal kin exbay ani in
jik'naltsik kin konoy ka wiltsin xant’éy utsantsik.

Na Jesus in ok’tsixnal xita' ja' na mas ultalab
(Mt. 18:1-5; Mr. 9:33-37)

46 Tujey tam ti kdwlix an exdbaltsik abal in 1é' kin
cho'ébna'tsik xita' ja' na mas ultalab xi jaja'tsik,
47por na Jesus in cho'dbna' xowa' in chalpayaltsik.
In yak'wana' tdm jun i chakam kwitdl, in K'wajba'
xon tiJaja' kK'wajat 48 ani in utsa'tsik enché':

—Xita'kin bach’ujunichakam kwitoljeltijeché'
k’al Nand' tu bij, Nand' tin bach’'wal; ani xita' tin
bachu Nand', in bach’'walich jeye xita' tin abamal.
Pos xita' xin cha'kal mas tinba' k’al tata'tsik, ja'ich
na mas ultalab.

Xita'yab tu at’dl, junax k'al wawdad'
(Mr. 9:38-40)

49 Utsan tdm enché' na Jesus k’al na Juan:

—OK’tsix, i chu"imal jun i inik ti kaldhax at’ax
ejattalab k’al Tata' a bij ani wawa'i taxk’antsi kom
yab xe'ech k’al wawa'.

50 Por ték’'oyat enché' k’al na Jesus:

—Yab ka taxk’antsi, pos xita' yab tu at’al, junax
k’al wawa'.

Na Jesus in k'wiya' na Jakobo ani na Juan

51 Tam ti exomich ti kK'unel xowk’i na Jesus
ti ne'ech ka k’adhich walk’i', in ulich tam abal
ne'chich Jerusalén k’al ni jun i jik’ib. 52 In okxiy
chab 6x i iniktsik abal ka k’ale ba jun i kwentsal
xu tak'nal Samaria ani kin aliy xon ti ne'ech ka
koyOchtsik; 33 por yab le'nd ka bach’'wat k’al an
atiklabtsik xu k'wajil taja' abal in ach’a'tsik ke
Jerusalén ti ne'echtsik. >4 Tam ti na Jakobo ani
na Juan, xi ja'ich in exobaliltsik na Jesus, in chu'u
jeché', in utsa'tsik enché' na Jesus:

—Ajatik, ¢a 1é'xe' ki konoy ka pa'ay i k'amal
walk’i' abal ka K’ibdhatsik, jelt xan tin t'ajamal ti
weje' an t'iltsix Elias?

55 Teloloyattsik tdm Kkal na Jesds ani
k'wiytsikiyattsik enché':

—Yab a cho'ébtsik xant’'om ejattalab ti ijtsal ka
ulu jeché'. 56 Pos Nand', xin abadh abal kin

wenk’on neye tin inik, yab in tsi'nek abal ku
k’ibdhantsitin ejattal an iniktsik, in tsi'lnek abal ku
lo'tsi.

Ani K’aléchtsik tdm pil kwentsal.

Xin lé'tsik kin wéwna' na Jesus
(Mt.8:19-22)

57 Tam ti jaja'tsik ne'ech ti bél, utsan enché' na
Jesus k’al jun i inik:

—Ajatik, u1é' tu junikna' putalk’i xon ti ki k’ale.

58 Tok’oyat enché' k’al na Jesus:

—Na waxtsik in ko'olin K'im4' ani an ch’ichintsik
in ko'ol in pdk’'w; por Nand', xin abadh abal kin
wenk’on neye tin inik, yab u ko'ol nibal ela' xon
ti kin koydch.

59 NaJesusin utsa' jeye kK'e'et enché'

—Wana ta exdbal k’al Nana'.

Por ték’oyat enché':

—Ajatik, ti kin aytsi ok’ox asta ka chemech nu
tata' ani ku joliy, tdm ne'ech tu wéwna'.

60 Ték'oyat enché' k’al na Jesus:

—]Jila' ka jolyat an chemélomtsik k’al xi yabtsik u
belom; por tatd', ki k’aléch ka t’ila' abal na Dios in
1é' kin tak’ich an atiklabtsik.

61Utsan tdm juni na Jesus k’al k’e'et enché':

—Ajatik, u 1é' tu junikna', por ti kin aytsi ok’ox
kin Kale ku utsa' xi tu'tsik tu K'ima' abal in
ne'chich.

62 Por utsan enché' k’al na Jesus:

—Xita' kin téyna' nin jobab an chabdl ani in
telal tin kux, yab ne'ech kin ejto kin juna' lujat an
k’adhil. Anchan' jeye, xita' kin tuju Kin t’¢jontsi
na Dios por yab in t'¢jontsi k’al ejtal in ejattal, yab
xata' ti alwa' xon tu tak’ix na Dios.

10

Na Jestus in aba' ox inik ldju i atiklabtsik abal kin
t’ila' an alwa' t'ilab

1M4s tayil, an Ajatiklab in takuy jeye ox inik 1aju i
iniktsik abal kin aba' chabtsik ti chabtsik ka okxin
ban bitsowtsik ani ban kwentsaltsik xon ti Jaja'
ne'ech ka wat’ey. 2In utsa'tsik enché':

—Tsubax K’ejle, yan t'ajat wa'ach xi ne'ech ti kin
bela', por wé' t'ajat wa'ach xita' tin t’ilal. Jaxtam,
yejat ka pakabédha'tsik na Dios abal kin aba' xita'
ti kin t'ila' ani kin aliy xita' ne'ech ti kin bela'tsik.
3Kik’aletsik ani ka cho'6bna' abal Nana' tu abaltsik
jelti borrego xon ti wa'ach t’ajat i padhum. 4Yab
ka juna'tsik i morrdl, nibal in bdl i tumin, ni-
bal a pajab ani yab ki kubey ka chapnédha' ni
jun xita' ti bél. 5 Tam ki ochichtsik ba jun i
ata, ki chapnédhomdchtsik ok’ox enché': “Ke an
k’ijidhtaladb ka wa'chin ech’ek’i ba jeché' an ata.”
6 Max ba jachan' an ata u k'wajil i alwa' K'imddh,
ne'ech kin bach’utsik an chapnédhomtalab; por
max yaba', an chapnédhomtaldb ne'ech juni ka
witsiy ba tatd'tsik. 7 Xon ti ki bach’'wat alwa/,
ki koydchtsik taja'; ka K'apu ani ka uch’a' xowa'
jaja'tsik ti ki pidha', pos an t'¢jontsix in tomnal
kin bach’u nin jalbil. Yab ki xe'chintsik tuk’i tuk’i
ban atétsik. 8 Tam ki ulichtsik ba jun i bitsow
xon ti ki bach’'wat alwa', ka Kaputsik xowa' ki
pidhan; 9ka jeldha' an ya'ultsik xi ka ela' taja' ani
ka utsa'tsik enché': “Na Dios in 1é' kin tujuch ti ki
tak’iytsik.” 10 Por max ki ulich ba jun i bitsow xon
ti yab ki bach’'wattsik alwa', ki kale ban béltsik ani
ka utsa'tsik enché': 11 “Asta an pojodh xi wa'ach
teché' ba na bitsowiltsik xi palenek ba ni akan, i

tinyal jelti jun i1 exdl kom tatd'tsik yab tu bach'u
alwa'. Por ka cho'Obna'tsik jeché', na Dios in 1é' kin
tujuch ti ki tak’iytsik.” 12 Tsubax tu utsdltsik ke tam
kin bajaw xowK’i ne'ech an lujundhaxtalab, jeché'
an bitsow, mads ja' pulek an yajtsiktalab ne'ech kin
bach’u ké an yajtsiktalab xi ne'ech kin bach’u an
atiklabtsik xi k'wajinek Sodoma.

An atiklabtsik xi yab u t'ajax ti K’ij
(Mt. 11:20-24)

13 ’ich’ojontal in chu'bil an atiklabtsik xi Ko-
rasin! jCh’ojontdl in chu'bil an atiklabtsik xi Bet-
sayda! Abal max jeché' an labidh labandhax-
talabtsik xu t'ajamal ba jaja'tsik, u t’ajdmalak ban
bitsowtsik xi Tiro ani Sidon, an atiklabtsik xi
taja' u k'wajil, weje'ichak tin k’'wajbamaltsik nin
kodhow Kk'udhkumil ani buxkanékichaktsik ban
k'wixix abal kin xalk’a' ke in jildmalichtsik ti wal-
ablom. 14 Por tam kin bajaw xowKk'i ne'ech an
IGjundhaxtalab, mas ja' pulek an yajtsiktalab ne'ech
kin bach’'u an atiklabtsik xi Korasin ani xi Bet-
sayda ké an yajtsiktalab xi ne'ech kin bachu
an atiklabtsik xi Tiro ani Sidon. 15 Ani tatd'tsik,
atiklabtsik xi Kapernaum, ¢a chalpayaltsikxe' ke
mads ne'ech ki labt’ajan k’al na Dios? jPos tu
utsaltsik ke yaba'l Ne'ech ki pet’natsik asta xon ti
k'wajat an chemeélomtsik.

16°Xjta' ti ki axtsitsik, Nand' tin axtsal, xita' ti ki
pojka'tsik, Nand' tin pojkal ani xita' tin pojkal, in
pojkal xi tin abamal.

Tam ti witsich xi ox inik ldju

17Xi ox inik 14ju an atiklabtsik, u kulbéltsik t’ajat

ti witsily ani enché' tin ulutsik:

—Ajatik, asta an at’ax ejattalabtsik tu exbantsal
tam ki k'wiya'k’al Tata' ta bij.

18 Utsantsik tdm enché' k’al na Jesus:

—Nand' u chu'u ti kwajlan an lej at’ax adhik
t'ajat jelti 1€y, tam ti pet'nd abal cha'at. 19 Nand'
tu pidhamaltsik ti awiltalab abal ka k’ach’iy i chan
ani i dhiniy ani yab xata' ne'ech ti ki t’ajtsitsik.
Tu pidhamal jeye ti awiltalab abal ka atantsi ejtal
tin chdp an lej at’ax. 20 Por yab ki kulbétsik abal i
axtsinal k’al an at’ax ejattalabtsik, ki kulbétsik abal
na bij k'wajatich dhutsadh ta' walk’i'.

Na Jests u kulbél
(Mt.11:25-27;13:16-17)

21 Tdmk’i jachan', na Jesus u kulbél t'ajat k’al an
kulbétalab xi pidhan k’al an T’okat Ejattalab in ulu
enché':

—Tata', tu k’ak’ndl, Ok’6xlab xi tak’ix walk’i' ani
chabal, abal a chintsdmal jeché' xi chalpadhtsik
ani xin exbayaltsik ani a xalk’antsamal xi yabtsik
lej chalpadh. Tata', anchan' ta t'aja' kom anchan'
talena'.

22°Nu Tata' tin pidhamalich ejtal xowa' wa'ach.
Yab xita' tin exlal xitam ja' neye Nana', xin
Chakamlab k’al a Dios, tokot an Tata'lab tin exlal.
Ani yab xita' in exldl xitam ja&' jeye an Tata'lab,
tokot Nana' u exldl ani xita' Nana', xin Chakamlab
k’al na Dios u 1é' ku pidha'kin exla'.

23 In teloloy tdm an exdbaltsik ani in utsa'
jaja'k’itsik enché'

—K’ijidh t’ajat abal xita' in chu'tal xowa'
tatd'tsik exom a chu'tal, 24 pos tsubax tu utsaltsik,
ke yan 1 t'iltsixtsik ani i pakdha' tak’ix in lenamal
kin chu'u xowa' tata'tsik exom a chu'tal, por yab

in chu'utsik; in le'mamaltsik jeye kin ach’a' xowa'
tatd'tsik exom a ach’al, por yab in ach’a'tsik.

An ok’tsixtalab xin pidhna' jun i alwa' inik xu
k'wajil Samaria

25 Jun i ok’tsix xin wildl nin tak’ixtal na Dios
Xin jilam dhutsadh na Moisés, ch’akay kin tawna'
enché' na Jesus abal kin taktamiy:

—OK’tsix, ¢jant’éy yejat ku t’aja’ abal ku ejto ku
bach’u an xe'chintalab xi yab in ko'ol in ok’ontal?

26 Tok’oyat enché' k’al na Jesus:

—¢Jant’éy k'wajat dhutsadh ban tak’ixtalab?
¢Janti ta exbayal?

27 An ok’tsix xin wildl an takK’ixtaldb tdék’on
enché':

—“Ka k’ak’na' an Ok’6xlab na Diosil k’al ejtal a
itsich, k’al ejtal a ejattal, k’al ejtal a chap ani k’al
ejtal a chalab ani ka k’ak’'na' jeye na at kidhtaltsik
jelt xan ta k’ak’'ndl taba'.”

28 Utsan tdm enché' k’al na Jesus:

—Alwa' t'ajat xan ta tok’'on. Max ka t’aja' jeché!,
ne'ech ka bach’u an xe'chintalab xi yab in ko'ol in

ok’ontal. L . ]
29Por an ok’tsix xin wildl an tak’ixtalab, kom yab

inlé'kajilk’on tidhetdl tin tamét na Jesus, in konoy
enché".

—¢Ani jita'ja' pé tdm nu at kidhtal?

30Ték’'oyat enché' k’al na Jesus:

—Jun i inik tal ti belal ban bél xi Jerusalén in
ok'om Jeriko. Yak’'wan Kk’al i kwé'tsik, kwe'tsin
ejtal xowa' in tsi'dhal ani kwe'tsin asta tin
K'udhkumil; cha'wat alwa', putedha ani tam ti
jilanich. 31 Wat’ey jun i pdle' ba jachan' an bé],
por tam tin chu'u, yab in t’aja' ti k'ij, wat’eyk'i.

32 Wat'ey jeye taja' jun i lebita, tam tin chu'y,
wat’eyK’i jeye. 33 Por jun i inik xu k'wajil Samaria
xita'jeyetine'echbajachan'an bél, tam tin chu'u,
in kd'ontsi ti yajnantsixtaldb. 34 Utey tdm Xon ti
kwachat jachan'an inik, in ilalintsi k’al i aséyte ani
k’al i yajtsik uxnél xon ti cha'udh ani in boltsi k’al
i kK'udhk'um. In k’adhba' tdm ban ko'nél xi tal in
punum, in juna' ba jun i atd xon tu ulel i kubéltsik
ani taja' tin beletna'. 35Tijun tsudhelom, tam ti an
samaritano ne'chich, injixa'chabitipax tumin, in
pidha' an dhabal kubtaladb ata ani in utsa' enché':
“Ti kin beletnantsi alwa' jeché' an ti inik ani max
ka paku mas an tumin, ne'ech tu witsbantsi tam
kin witsiy.”

36 Konyat tdm enché' an ok’tsix k’'al na Jesus:

—c¢Kaljowa'xijeché' 6x ta chalpayal tu k’ak’'nab
jeché' an inik xi cha'udh k’al an kwé'tsik?

37 An ok’tsix xin wildl an tak’ixtaldb in ulu
enché'

—Xi k’al ti kd'ontsat ti yajnantsixtalab.

Utsan tdm enché' k’al na Jesus:

—XKi k’aléch ani anilk’i teye ka t’aja’.

Tam ti na Jesus k'wajat bin kK'imd' na Marta ani
na Maria
38 Na Jesus in Ontsi an bél ani ulich ba jun i
kwentsal. Taja', jun i mimldb xin bij Marta in
bach’u na Jesus tin k'imd'. 39 Na Marta in ko'ol
jun in kidhab xu bijyab Maria. Jeché' na na Maria,
buxkan kK'unat bin akan na Jesus abal kin axtsi
xant’éy in ulal. 40 Por na Marta in Ontsal tokot ti
t'ojojol abal yan t’ajat in ko'ol xant’éy kin t’aja'.
Utey tdm ba na Jesus ani in utsa' enché"

—Ajatik, ¢ Yabxe' a chalpayal ke yejat ti kin tolmiy
nu kidhdab an tin t'0jojol? Ka utsa' ti kin tolmiy.

41Por tok’oyat enché' k’al na Jesus:

—Marta, Marta, tatd'k’i a t'ojliyal taba' ani i
chalpax k’al xowa'kich. 42 Por jun tokot wa'ach
xowa' yejat. Na Maria in takwyamal xowa' mas
alwa' ani yab ne'ech ka kK’antsin.

11

Na Jesus u ok’tsix xan ti yejat ku 6lan
(Mt. 6:9-15; 7:7-11)
1Tun i k’ij k’'wajat ti 61 na Jesus, tam ti ok’onich
an ti 0l, utsan enché' k’al jun ti éb nin exdbaliltsik:
—Ajatik, ti ku ok’tsi weye xan ti ku dlan, jelt xan
ti na Juan in ok’tsamal nin exobaliltsik.
2Utsantsik enché' k’al na Jesus:
—Tam ki dlantsik, ka ulu enché'
Tata', xi K'wajat walk’i',
Tatd'it'okat t'ajat.
Ti ku tak’ich weye.
Kat’'ajanteché'ban chabdlxowa'Tata'alé',jelt xan
tu t'djnal tu' walk’i'.
3Tikupidha'xo' an ti k’apnél xi yéntsal tsudhey ka
tsudhey:.
4Ti ku pakwlantsi an ti walab, jelt xan ti wawd' i
pakwlantsal xita' tu waltsal.
Yab ka walka' ku taktamiyat,
tokot ti ku beletna'abal yab ku 4td k’al an lej at’ax.
> Utsantsik jeye enché' k’al na Jesus:
—Maxjuntiébxitatad'tsikinko'oljuninja'ub ani
ka ulich ch’ejel akal ti bakydab ani ka utsan enché':
“Ja'ub, ti kin matintsi 6x i pan, 6 pos jun u ja'ub

xi tal ti belal 6w, ulich tu k'ima' ani yab xata' u
ko'ol ku pidha' kin K'apu.” 7 Ne'ech ka tdk’oyat
enché' altak’i k’al na jun: “Yabich ti kin t'ojliy;
mapudhich tu ko'ol an wi'leb ani nu chakamiltsik
jé' kwachatsik k’al nand' bu waytal. Yab ne'ech
ku ejto kin ch’akay tu pidha'.” & Por ne'ech tu
utsa'tsik, maske yab ka ch’akay kin pidha' xata'
abalinja'ub, ne'ech ka ch’akay kin pidha' abal yab
mads Kin Ontsi ti it'ixbédhab ani ne'ech kin pidha'
ejtal xowa' in yéntsal. 9 Jaxtdm tu utsaltsik enché':

Ka kontsaltsik na Dios xowa' a 1é' ani ne'ech ti
ki pidha'tsik; ka ayaltsik ani na Dios ne'ech ti

ki tolmiy abal ka ela'; ka tawnaltsik na Dios ani
ne'ech ti ki axtsitsik. 10 Abal xita' in kontsal na
Dios, in bach’'wal xowa' in konyal; xita' in ayal, in
elal ani xita' in t'enyal an wi'leb, u japtsinal.

117; Awxe' jun i tata'lab xi tatd'tsik a kidhtal, max
ka kontsin ti pan k’al in chakamil, ne'ech kin pidha'
ti t'ujub? O ¢max ka kontsin ti to'ol, ne'echxe' kin
pidha' ti chan? 12O ¢kin pidha' jun i dhiniy max
ka kontsin jun i dhaktsok’? 13 Pos max tatd'tsik,
Xi yab i alwa' inik, a wit’al ka pidha' xowa' alwa'
na chakamiltsik, jan Tata'lab xi k'wajat walk’i', mas
Ja'in wit’dl t’ajat! Ani Jaja' ne'ech kin pidha' an ti
T’okat Ejattalab xita' k’al ti ka kontsin.

U usnal na Jesus ke in ko'ol in chap an at’ax
ejattalab
(Mt. 12:22-30; Mr. 3:19-27)
14NaJesus k'wajat in kdldhal juniat’ax ejattalab
Xi mo0'bédhats K’'al juniinik ani tam ti kale an at’ax
ejattalab, an mo' in ejtoch tam ti kdw. An atiklabtsik

laban t’ajatk’al jeché' xowa' in chu'u. 15 Por taltsik
inuluenché"

—]Jeché' an inik in kaldhal an at’ax ejattalabtsik
k’al tin chap an lej at’ax, nin lej ok’lékil an at’ax
ejattalabtsik.

16XiKk’e'ettsik jeye, abal kin taktamiy na Jesus, in
kontsal kin t’aja' jun ilabidh labandhaxtalab xi tal
walk’i'. 17Por na Jesus, kom in cho'éb alwa' xant’éy
k’'wajat in chalpayaltsik, in utsa'tsik enché':

—Max jun i yejche' bitsow ka k’é'axin ani ka
tujey ti péjéxtsik, ne'ech ka ok’on jachan' an bit-
sow; ani max xu k'wajiltsik ba jun i atd ka k’é'axin,
ne'ech jeye ka ok’on. 18 Anchan' jeye, max an lej
at’ax ka k’é'axin k’al nin kidhtaltsik, ¢jan ti ne'ech
kin ejto kin kd'oy nin awiltal? Jeché' tu utsaltsik
abal a ulal ke u kaldhdl an at’ax ejattalabtsik k’al
tin chdp an lej at’ax; 19 pos max anchanak, ¢k’al
jita' in chap tin kaldhal an at’ax ejattalabtsik na
kidhtaltsik? Anchan', ti xalk’antsalichtsik ke i
uk’pinéktsik ta k'wajat. 20 Por Nand' u kaldhal
an at’ax ejattalabtsik k’al tin awiltal na Dios ani
k’al jeché', u xalk’analich ke na Dios tujenekich ti
tak’ix ba tata'tsik.

21°Tam jun i likat inik k'wajat t'ojojodh alwa'
aniin belkom nin K'imad', yab ne'ech ka ejtowat ka
kwe'tsin xowa' in ko'ol ta'padh taja'. 22 Por max
taljun xita' mas likat keé jaja' ani ka ata, ne'ech tdm
ka K’antsin ejtal tin éyamtal xin éyndl ti belkol ani
ne'ech ka wélchixnantsat ejtal xowa' in ko'ol.

23°Xita' yab junax k’al Nand!, tin at’dl. Ani xita'
yab tin tolmiyal ku utu an atiklabtsik ba na Dios,
jachan!', ja'ich xin t’ajal abal an atiklabtsik yab ka
utey ba na Dios.

An at’ax ejattalab xu witsél xon ti kalnek
(Mt. 12:43-45)
24’Tam jun i at’ax ejattalab ka kale ba jun i inik,

u xe'chinal ba waynek chabaltsik in ayal xon ti
ka koyoch. Tam yab kin ela' xon ti ka koyoch, in
chalpayal enché': “Ne'ech kin witsiy ban inik xon
tin kalnek.” 25 Tam ka witsiy, in eldl jachan' an
inik jelti jun i ata xi yab kK'wajtsidh, kK'wetodh ani
lejkikidh. 26 Ne'ech tdm juni ka k’ale ani ne'ech
kin ik’i' buk i at’ax ejattalabtsik xi mas at’ax ké jaja’
ani ejtal ne'ech ka ochichtsik ti k'wajil ba jachan'
an inik. Jachan' an inik ne'ech tdm ka jilk’'on mas
K'ibenek ké tam ti k'wajatwi'ik.

Xita'na tsubax lejtal k'wajat K’ijidh

27 Lejat na Jesus k'wajat in ulal jeché', jun i
mimlab xi ta' jeye ti k'wajat ban atiklabtsik, in ulu
kawidh enché"

—iK’ijjidh t’ajat abal an mimlab xi ti wa'chiyamal
ta chakam ani ti pubedham!

28 Por na Jesus in ulu enché"

—iMas K’ijidh abal xita' xin axtsaltsik xowa' in
ulal na Dios ani kin t’aja'!

An walablom atiklabtsik in konyal jun i labidh
exol
(Mt. 12:38-42; Mr.8:12)

29 An atiklabtsik in Ontsal ti junkunaltsik malilil
xon ti k'wajat na Jesus. Tujey ti kdw na Jesus ani
ulu enche"

—Tata'tsik xi K'wajat jeché'iK’ij, i at’axtsik t’ajat
ani tin kontsaltsik ku t’aja' jun i labidh exol; por
yab mas ne'ech ki pidhantsik k'e'et i exol, tokot
an exol jelt xan ti tdmun k’al an tiltsix Jonas.

30 Pos anchan' xan ti na Jonas kK'wajay ti ex6l abal
an atiklabtsik xi Ninibe, anchan' neye Nanad', xin
abadh abal kin wenk’on neye tin inik, ne'ech kin
K'wajay tin exdl abal tata'tsik xi k'wajattsik xo'
jeché' i K’ij. 31 An pulek tak’ix mimlab xi Aldl,
ne'ech ka ejech ti it tam kin bajaw xowk’i ne'ech
an lujundhaxtalab, tam ki ldjundhd xi K’'wajattsik xo'
jeché'ikK’ij. Jajd' ne'ech kin xalk’a' abal tata'tsik, xi
k'wajat xo' jeché'iK’ij, i walbidhtsik. Jaja' tsich 6w
chabal abal kin axtsi tin chalpadhtal na Salomon
ani xo', teché' in k'wajat Nand', xi ja'ich jun xita'
Xi mads pulek ké na Salomon ani yab tin axtsaltsik.
32 Xi k'wajinektsik ban bitsow xi Ninibe, ne'ech
ka ejechtsik ti it tam kin bajaw xowk’i ne'ech an
lGjundhaxtaldb, tam ki lGjundha xi kK’'wajattsik xo'
jeché'iK’ij. Ne'ech kin xalk’a'tsik abal tata'tsik, xi
k'wajat xo' jeché'i k'ij, i walbidhtsik. Jaja'tsik in
jila' ti walablom tam ti t’iltsin an tin kdwintal na
Dios k’al na Jonads; ani xo', teché' in k'wajat Nand',
Xija'ich jun xita' xi mds pulek ké na Jonas ani yab
tin axtsaltsik.

Niwal k'wajat jelti nin tajbaxtal ni t'u'ul
(Mt. 5:15; 6:22-23)
33’Yabxita'inlet'’k’oyal junitajbaxtalab abal kin
k’'wajba' xon ti chinat o abal kin paxKk’iy kK’al jun
i kajon. In let’koyal abal kin kK'wajba' t’ek’at ani
ka tajbayat xita' ka ochich. 34 Na wal in junwal
jelti jun in tajbaxtal na t'u'ul; max na wal alwa',
na t'u'ul putal tin ko'ol an tajaxtalab; por max yab
alwa', na t'u'ul jelti max k'wajat ba jik'waxtalab.
35Ka kd'oyikwenta k’al an tajaxtalab xa ko'ol abal
yab td' ka wenk’on ti jik'waxtalab. 36 Pos max ejtal

na t'u'ul in ko'ol i tajaxtalab ani yab in ko'ol ni wé'
1 jik'waxtalab, ejtal xowa'kich, tajax ti ne'ech ka
chu'u jelti tam i tajbantsab k’al jun i tajbaxtalab.

Na Jesus in kawyal an fariseotsik ani an
ok’tsixtsik xin wildl an tak’ixtalab
(Mt.23:1-36; Mr. 12:38-40; Lk. 20:45-47)

37 Tam ti na Jesus in kubdha' ti kdaw, pakabédha
k’al jun i fariseo abal ka k’ale ti K'apul tin K'ima'
jeché' an fariseo. Na Jesus ochich alta ani buxkan
ban mesa. 38 An fariseo, laban abal in chu'u ke yab
in t'aka' ok’ox nin K'ubak xan ti jaja'tsik in t’ajal
tam ne'ech ti k’apul. 39 Por utsan enché' k’al na
Jesus:

—Tatd'tsik an fariseotsik, a t’aktsal tin kux an
baso ani an talab, por alk’idh yab a t’akaltsik.
Anilki teye tata'tsik, eblidh i t’okattsik, por ba
na ejattal tokot a chalpdmtsik i kwé'lach ani i

at’axtalab.
40 *;vabtsik i chalpadh! ¢Yyabxe' a cho'dbtsik abal

Xita'in t’'ajamal Xi eblidh in t’ajamal jeye xi alk’idh?
41 Ka pidha' an ch’ojontéltsik xowa' a k’anidhdltsik
t'ajat; anchan', tokatich tdm ne'ech ka k'wajay na
ejattal.

42’;Ch’ojontal a chu'bil, fariseotsik! Xa pidhaltsik
na Dios xowa' in lujyal jeye kin bachu k’al an
menta, an ruda ani ejtal xi mas an ch’ojdltsik,
por yab a tajaltsik ti Kij xowa' lujat nibal i
k’anidhaxtsik jelt xan tu k’anidhax na Dios. Yejat
ka t’aja'tsik xowa'lujat ani ki k’anidhaxintsik, por
yab ka jila' ka pidha' xowa' in lujyal na Dios.

43 ’ich’ojontal a chu'bil, fariseotsik! abal a
kulbetnaltsik ki buxkan ban alwa' k'wajtalabtsik
ban atd xon tu t'ajnal an junkuntaldb ani a

kulbetnaltsik ki chapnédha ti bél k’al yantam 1
k’ak’naxtalab.

44’ich’ojontdl a chu'bil, ok’'tsixtsik ani fariseotsik
xi K’ambix! abal a junwaltsik jelti jolimtalab xi yab
tejwa' ani tam jun xita' kin k’ach’iy maske yab
in cho'ob, u jilk’onal ch’o'odh k’al an at’axtalab.
Anchan' teye tata'tsik, yab tejwa' an at’axtalab xa
ko'oltsik ba na itsich ani xita' ti ki wéwna'tsik u
ch’d'nal k’al na walastalabiltsik.

45 Tok'on tdm jun an oK'tsix xin wildl an
tak’ixtalab aniin ulu enché':

—OK’tsix, tam a ulal jeché', tu tejtsalich weye.

46 Por utsantsik enché' k’al na Jesus:

—iCh’ojontaltsik teye a chu'bil, ok’tsixtsik xa
wildl an tak’ixtalab! abal a utsaltsik k’e'et kin t’aja’
xowa' in ulal an tak’ixtalab ani tatd'tsik nibal ela'
a t'ajaltsik ti K’'ij xowa' a ok’tsixnal.

47’;ch’ojontal a chu'biltsik! abal a kubtsal ti exol
xon ti jolidh an tiltsixtsik xi chemdhats k’al na
weje' pakéliltsik. 48 K’al jeché', u kalel jelti max
a ulalichtsik ke alwa' xowa' in t’ajdmal na weje'
pakéliltsik; jaja'tsik in chemdha' ani tata'tsik a
kubtsal ti exdl xon ti jolidh.

49 "Kom na Dios chalpadh t’ajat, jaxtadm tin
ulu enché': “Ne'ech ku abtsi ti tiltsixtsik ani ti
abatwaletsik, taltsik ne'ech ka chemdha ani xi
K’e'ettsik ne'ech ka at'an.” 50 Atiklabtsik xi Xo'
jeché' i k’ij, na Dios ne'ech ti t’aja'tsik ka jalbiy
nin chemtal ejtal an t’iltsixtsik asta tam ti tujenek
an Kay'la, 51 asta tam ti chemdhd na Abel asta
tam ti chemdhd na Sakarias. Jeché' na Sakarias,
ja'ich xi chemdha tamch’ejelidh ban pulek ata
xon tu k’ak’'ndb na Dios k’al xon tu k'wajbab an
pikbaxtaldb. Jaxtam tu utsal atiklabtsik xi jeché'

1 K’ij, ke na Dios ne'ech ti t’aja'tsik ka jalbiy nin
chemtal an t’iltsixtsik ani an abatwaletsik.

52’ich’ojontdl a chu'bil, ok’tsixtsik xa wildl an
tak’ixtalab! abal yab a o¢ltsal an atiklabtsik xan ti
kin uwa' abal ka tak’yatichtsik k’al na Dios. Yab
a 1é'tsik ki tak’yat k’al na Dios nibal a walkal ka
tak’yattsik k’al na Dios xin 1é'tsik ka tak’yat.

53 Tam ti na Jesus in ok’oy kin ulu ejtal jeché', an

ok’'tsixtsik xin wildl an tak’ixtalab ani an fariseot-
sik, in chakuntsitsik t'ajat na Jesus ani tujeytsik

kin taktamiy k’al yan i konkomixtalab. 54 In tak-
tamiyal abal in 1é'tsik kin ach’a' max kin ulu jun
xata' yab alwa' ani anchan'kin ejtotsik kin Glna'.

12

Na Jesus u ok'tsix k'al tin kwenta an
k’ambixtalab

ITam tijachan', junkun yan i mili atiklabtsik, ke
tokotich u nixk’ax k’al in yanil. Na Jesus in okxiy
kin utsa' enché' nin exdbaliltsik:

—Ka ko'oytsik i kwenta k’al nin ok’tsixtal an
fariseotsik xin junwal jelti an jilbédhaxtalab K'oye.
Jeché', ja'ich xowa' in k'ambixndlk’itsik. 2 Pos yab
wa'ach nijun xata' chinat xi yab ne'ech ka xalk’an
ani yab wa'ach xata' yab tejwa' xi yab ne'ech ka
cho'obna tayil. 3 Jaxtam tu utsdltsik, ejtal xowa' a
ulumal ban jik'waxtalab, ne'ech ka ach’an tam K’ij;
ani xowa'a ulumaltsik chinat ani mapudh i wi'leb,
ne'ech ka ulwat kawidh tin éb an atatsik.

Xita'yejat ka jik'na'
(Mt.10:28-31)

4 ’Ja'ubtsik, tu utsal ke yab yejat ka jik'na' ni

jun xita' xin ejtowal ti chemdhax ani tayil yab

mds xata' in ejtowal kin t’aja'. > Por ne'ech tu
utsa'tsik xita'yejat kajik'na': kajik’'na'tsik na Dios,
xi tam ti chemdhdamalich, in ko'ol i awiltalab abal
ti ki pet'na' ban K’ibeltalab. Jeché' ja'ich yejat ka
jik’na'tsik.

6°¢ Yabxe' u nujwab bd' i ts’itsik ch’ichin k’al chab
i tipax tumin? Por na Dios yab in uk’tsal ni jun xi
jeché'an ch’ichintsik. 7Pos asta na xi'il xa ko'oltsik
ba na ok’ ejtal ajidh ti K’'wajat juntsik ti juntsik.
Yab ki jik’eytsik, pos tata'tsik mas yan a jalbil ké
yantam i ch’ichintsik.

Xita' yab in tidhendl kin t’ila' na Jesukristo tin
tamét an atiklabtsik
(Mt.10:32-33; 12:32; 10:19-20)

8 "'Tu utsaltsik ejtal ta éb, xita' ti kin t’ila' tin
tamét an atiklabtsik, Nand', xin abadh abal kin
wenk’on neye tin inik, ne'ech neye ku tila' tin
tamét nin t'okat abatwalejiltsik na Dios; 9 por xita'
kin tidhena' ti kin t’ila' tin tamét an atiklabtsik,
Nana', xin abadh abal kin wenk’on neye tin inik,
ne'ech neye ku tidhena' ku tila' tin tamét nin
t'okat abatwalejiltsik na Dios.

10°Xita' k’dl ti kin odhbijyat Nand', xin abadh
abal kin wenk’'on neye tin inik, ne'ech ka pak-
wlantsat; por xita' kin odhbijiy an T'okat Ejattalab,
yab jayK’i ne'ech ka pakwlantsat.

11 Tam ki jundtsik ban atd xon tu t’ajnal an
junkuntaldb, tin tamét i l4jundhomtsik 0 ban aw-
iltalabtsik, yab ki k'wajaytsik ta chalpax xan ti
ne'ech ki tok'on o xant’éy ne'ech ka ulu, 12 pos
tam kin bajuch xowk’i ne'ech ta kaw, an T okat
Ejattalab,ja'ich ne'ech ti 6ltsi xant’éy ne'ech ka ulu.

Ka ko'oytsik i kwenta k’al an tuminladhtalab

13 Utsan enché' na Jesus kK’al jun ti éb xi ta' ti
k’'wajat ban atiklabtsik:

—OK’tsix, ka utsa' nu kidhab ti kin pidha' an ti
jiltsixtalab xi nand' neye u lujyal.

14Por utsan enché' k’al na Jesus:

—]Ja'ab, Nana'yab in k'wajbadh tin I4jundhax ani
tin wélchixlix.

15In ulu jeye enché":

—XKa kd'oy t’'ajat i kwenta k’al an ch’e'ne'talab,
pos nin xe'chintal jun xita' yab ja'ich tu likel k’al
xXowa'yan xata'in ko'ol.

16 T"iltsintsik tdm jeché' an ti junbaxtaldb:

—Ta'wi'ik ti K'wajat jun iinik xi tuminladh t’ajat,
in t’aja' in ale ani labey t’ajat. 17 K'wajay tam
kin chalpay enché' an tuminladh inik: “¢Jant’éy xo'
ne'ech ku t’'aja'? Yab u ko'ol xon ti ku ta'pa' an
K'apnél.” 18 In chalpay tdm enché': “U cho'dbich
xant’éy ne'ech ku t'aja’. Ne'ech ku paku nu
wilté'iltsik abal ku t’aja' it mas pakdha', ne'ech
ku ta'pa' ejtal an k’apnél ani ejtal xowa' u ko'ol.
19 Ne'ech tdm ku ulu enché' tu ejattal: yan xata'
u ko'ol ta'padh abal ku wat'na' k’'al yan i tamub;
jaxtdam xo', awilich kin k'wajay koyol koyolk’i,
K'apul Kapulk’i, uch’al uch’alk’i ani in kulbél.”
20 Por utsan enché' k’al na Dios: “Ja"ub, yab t’ajat
ichalpadh, posjeché'iakal ne'ech ki chemech ani
xowa' a ko'ol ta'padh, ¢jita' ne'ech kin dhabalna'?”
21 Anchan' in tamwal xita' in junkuwal i tumin
abal jaja'k’i ani yab tuminladh abal a Dios.

Na Dios in belkom nin chakdmiltsik
(Mt. 6:25-34)

22 Tayil, na Jesus in utsa' enché' nin exobaliltsik:

—Tu utsaltsik jeché': Yab ki k'wajaytsik ta chal-
pax kK’al xant’éy ne'ech ka k’apu abal ki k'wajay
ejat, nibal ki kK'wajay ta chalpaxtsik k’al xowa' a
K'udhk'umil ne'ech ka k'wajba'. 23 Ni ejattal mas in
jalbil ké an K’apnél ani ni t'u'al mas in jalbil ké ni
K'udhk'umil. 24 Ka tela' an ch’ichintsik, yab u ém,
yab u K’'gjol nibal in ta'pal xata' ba wilte'tsik; por
u K'apundhabtsik k’al na Dios. ¢Awxe' tata'tsik mas
wé' a jalbil ké an ch’ichintsik? 25 ;Jita' Xi tata'tsik,
max ka K'wajay t’ajat ti chalpax, ne'ech kin ejto
kin nakedha' tinbd' ela' ch’ejel metro mas? 26 Max
yab a ejtowaltsik ka t’aja' xowa' xi yab lej uluts,
¢jant’0k’i ta K’'wajat ta chalpaxtsik k’al xowa'kich xi
mas?

27 ’Ka tela'tsik xan tu pakel an wich, yab u
t'ojnaltsik nibal u dhutse'lix; tu utsaltsik ke nibal
an pulek tak’ix Salomdn, k’al ejtal nin tuminladhtal,
yab kK’'udhk'umlinék labidh jelti an wichtsik.

28 ’Pos max na Dios in labidhmédhél anchan'
an ch’ojol xi xo' kwa]at ban aleldab ani kalam
ne'ech ka tsikan, ¢awxe' na Dios yab ne'ech ti ki
K'udhk'umliytsik mas alwa'? Tata'tsik weé' t’ajat ta
belom. 29 Pos yab ki xe'chintsik ta chalpax ani ta
alim xant’éy ka k’apu o xant’éy ka uch’a'.

30°An atiklabtsik xi yab u belom, ja'ich in ayal
ejtal jeché'; por tatd'tsik, a ko'ol jun a Tata' xin
cho'éb abal a yéntsal ejtal jeché'. 31 Ka aliytsik xan
ti ki k'wajay tak’'nél k’al na Dios ani ejtal jeché'
ne'ech ka bach’utsik.

Xowa'yejat ki t'aja’' abal ki ko'oy xata' tu' walk'i'
(Mt. 6:19-21)

327Yab ki jik'eytsik, tatd'tsik xi tin beldlich, yab
t'ajat yan ta éb, por na Tata' in kulbetnamal ti
pidha'tsik an ti awiltalab abal ki tak’xin k’al Nana'.

33’Ka nujutsik xowa' a ko'ol ani ka pidha' an ti
tumin an ch’ojontaltsik; anchan', a junkuwalicht-
sik i1 alwa'talab ti' walk’i' xi yab jayk’i in ko'ol
in ok'ontal, xon ti an kwé' yab in ejtowal ka
ochich, nibal u k’apnal k’al an takul. 34 Pos xon
ti K'wajat xowa' alwa' xi tata'tsik a kulbetnal, taja'
jeye ne'ech ka k'wajay na ejattal.

Kik'wajaytsik t'ojojodh ech’ek’i

35°Ki k'wajaytsik ech’ek’i i t'ojojodh, xeketlidh
ani let’'ot’ol na tajbaxtaltsik. 36 Ka t’aja'tsik jayk'i
jelti tam jun i t'Gjontsix k'wajat in aytsim ka witsiy
nin ajatik ba jun i tomkixtalab. K'wajat t'ojojodh
abal kin japtsi an ti wi'leb tam ka ulich tokot
kin teney. 37 Kijidh t’ajat abal an t'¢jontsix, xi
ka elan ejat tam ka ulich nin ajatik; tsubax tu
utsaltsik ke jachan' an t'0jontsix ne'ech ka utsan
k’al nin ajatik ka buxkan ban mesa ani ne'ech ka
jo'tsin an ti k’apnél k’al nin ajétik. 38 K'ijidh t’ajat
abal jachan' an t'0jontsix Xi ka elan ejat k’al nin
ajatik, maske ka ulich ch’ejel akal o dhajawichk’i.
39 Ka cho'dbna'tsik jeché', max jun i dhabal atd in
cho'Obak xay 1 ora ne'ech ka ulich an kwé', yab
ne'ech kin walka' ka japtsin tin k'imd' abal ka
kweé'yat.

40 "Anchan' teye tatd'tsik, ki K'wajaytsik i
t'ojojodh; pos tam yab xata' a t'ilomtsik, ne'ech
kin ulich Nand', xin abadh abal kin wenk’on neye
tin inik.

An t’ojontsix xi alwa' ani an t’ojontsix xi yab alwa'
(Mt. 24:45-51)

41 Konyat tdm enché' k’al na Pedro:

—Ajatik, ¢a tila' jeché' an junbaxtaldb abal
wawa'k’i o abal ejtal tu éb?

42In ulu enché' an Ajatiklab:

—An t'éjontsix Xi lujat ani chalpadh, ja'ich xi
ne'ech ka punk’untsat kin tak’iy xi mas nin t’ojnalil
an ajatiklab; jaja' ja'ich xi ne'ech kin ulu xowK’i ti
yejat ka pidhan ti K'apul xi k'wajattsik ba jachan'
an atd. %3 Kijidh t'ajat abal an t'¢jontsix xi ka
elan k’al nin ajatik tam ka witsiy, in t’ajal xowa'
jiltsidh kin t'aja'. 44 Tsubax tu utsdltsik, ke ne'ech
ka k'wajba ti belkol k’al ejtal xowa' in ko'ol an
ajatiklab. 45 Por max an t'djontsix xi ka jilan
punk’udh, kin chalpay ke nin ajatik yab ne'ech ka
witsly jik’at ani ka tujey tokot ti k’apul, ti uch’al
asta ka itey ani ka tujey kin at’ax t’ajtsi xi k’e'et an
pay'lomlabtsik ani an mimlabtsik xi taja' u t'ojnal,
46 ne'ech ka ulich nin ajatik tam jaja' yab xata'
in t'ilém, nibal in cho'ob xdy i ora; ne'ech tdm
ka pidhan jun i yajtsiktalab pulek ani ne'ech ka
t'ajtsin anilk’i jelt xan tin tamwaltsik xi yab alwa'
inik.

47°An t'gjontsix Xin cho'éb xant’éy in 1é' nin ajatik,
por yab t'ojojon nibal kin t’aja' ti K’ij, yan t’ajat
i wich’ate' ne'ech kin bach’u. 48 Por an t’¢jontsix
Xi yab in cho'6b, maske kin t’aja' xowa' walats,
weé' 1 wich’ate' ne'ech kin bach'u. Xita' yan ka
pidhan, yan jeye ne'ech ka kontsin; ani xita' yan
ka punk’untsat, mdas yan ne'ech ka kontsin.

U wa'chinal i k’é'axtalab k'al tin kwentak'i na
Jestus
(Mt. 10:34-36)

49°Nand' in tsi'nek teché' ti chabal abal ku t’aja’
jelt xan tin t’ajal an k’amal, in tsikal xowa' u t’a'il
ani in t'okwal xowa' yab u t’a'il; jani u lé'ak max
exomichak ti t’a'il!

50°Por ko'ol ku wat'na' ok’ox jun i yajtsiktalab
pulek, jani t'ojlab t’ajat ku kuxuy asta kin bajaw
xowKk’i ne'ech ka tdmun jeche'!

51’ A chalpayaltsikxe' ke Nand'in tsi'nek abal ku
tsi'dha' i k’ijjidhtalab teché' ti chabal? Tu utsaltsik
ke yaba', in tsi'nek abal ku t'aja' i k'é'axtalab.
52 Por x0' ani tin nakil an k’ij, bé' xi k'wajat ba
jun i K'imadh, ne'ech ka k’é'axin, xi 0x ne'ech kin
chakuntsi xi chab ani xi chab ne'ech kin chakuntsi
Xi Ox.

53’An tata'lab ne'ech kin chakuntsi nin kw1tohl
ani an kwitol ne'ech kin chakuntsi nin tata';
nana'lab ne'ech kin chakuntsi nin tsidhdanil ani an
tsidhan ne'ech kin chakuntsi nin nana'; an mimlab

ne'ech kin chakuntsi nin al'ib ani an al'ibe ne'ech
kin chakuntsi nin mim.

An exdltsik xin xalk’dl an K’ijtsik
(Mt.16:1-4; Mr. 8:11-13)
54Utsan jeye enché' an atiklabtsik k’al na Jesus:
—Tam tatd'tsik ka chu'u u ch’aki] an tokow xon
tu ochel na Kitsa, tamk’i a ulaltsik abal ne'ech
ka ulich i 4b ani anchan' u tdmnal. 35 Ani tam u
waw'nal an ik’ xi alal ti tal, a ulaltsik abal ne'ech
t'ajat ka yajbé an k’ak’al ani anchan' u tamnal.

56”iKambixtsik! A wit’altsik ka exbantsi xowk’i
ne'ech ka ulich an ab ani xowk’i ne'ech ka yajbé



LUKAS 12:57 Ixxvi LUKAS 13:5

t'ajat an K’ak’al, por yab a ejtowaltsik ka exbantsi
Xant’éy exom ti tdmnal jeché' i K’ij.

Kilejkin k’al xita' a waltsamal
(Mt. 5:25-26)
>7’¢Jant’0k’i ti yab a ejtowaltsik ka chalpay xowa'

alwa' ka t’'aja'? 58 Max jun xita' ti ki utsbiy abal
a waltsamal ani ki élaxin ti bél kK’al jaja' tam i
ne'chich ban awiltalab, ki lejkin k’al jaja' abal
yabich ti ki utu tin tamét an ltjundhom; pos max
ti ki utu taja', an ldjundhom ne'ech ti ki pidhna'
ban yak'wal ani an yak’'wal ne'ech ti ki baliy ban
wik’axte'. 59 Tsubax tu utsal ke yab ne'ech ki kale
ban wik’axte' asta ka jalbiy ejtal xa junal.

13

Xowa' in jalbil tam jun xita' kin jila'ich ti wal-
ablom

1 Tamk’i jachan', ulich chab 6x i atiklabtsik ani
t’iltsin na Jesus xan ti na Pilato tin chemdhdamal
1 iniktsik xu K'wajiltsik Galilea. Tiltsin abal in

xuk'untsdmal tin xich’al k’al in xich’al an ko'néltsik
xin chemdhdltsik abal kin pikba'. 2 Utsantsik

enché' k’al na Jesus:

—¢A chalpayaltsikxe' ke jachan' an iniktsik xu
k'wajil Galilea in tamu anchan' abal mas ja' wal-
bidhtsik ké xi k’e'et xu k'wajiltsik tayk’i ba jachan'
an bitsow? 3 Tsubax tu utsaltsik ke yaba'. Max
yabtsik teye ka jila' ta walablom, anilk’i teye
ne'ech ki chemechtsik. 4 O ¢a chalpayaltsik ke xi
lajuwaxik xi chemechtsik t'u'chidh k’al an pulek
t'i'adh t'ujub xu bijyab Siloé, mas ja' walbidhtsik
ké xi k’e'et xu k'wajiltsik Jerusalén? > Tsubax tu

utsaltsik ke yaba'. Max yabtsik teye ka jila' ta
walablom, anilk’i teye ne'ech ki chemechtsik.

An junbaxtalab k’al tin kwenta in akan an igo xi
yab walidh

6 T"iltsintsik tdm K’al na Jesus jeché' an ti junbax-
talab:

—Jun iinik in t'ayamal jun akanlek i igo bin ale
ani k’ale kin chu'u max walidh, por yab in eltsi ni
jun in walil. 7In utsa' tdm enché' an inik xi k’al tu
belkdmtsab an tin ale: “Oxtalich tin tsi'il tamub ti
tamub ku altsi tin walil jeché' an te', por yab jayk’i
u eltsamal. Ka kwajla'ich, pos yab xata' ti alwa' ka
k'wajay kubat anik’i ba nu ale.” 8 Por an belkol
alelab tok’on enché': “Ajatik, jila' bél kubat jeché!
itamub. Ne'ech ku jobtsi an ti chabal xon ti kubat
ani ne'ech ku mujtsi an ti lukuk xi alwa', 9 yab
telab max anchan' ka walin; max yab ka walin,
ne'ech tdm ku kwajla'ich.”

s 7

Na Jesus in jeldha' tin K’itsdjil an koyOxnich jun i
mimlab xi yab in ejtowal ka lujkun

10 Jun i K’ij, tin Kitsdjil i koyOxnich, na Jesus
k'wajat ti ok’tsix ba jun i atd xon tu t’ajnal an
junkuntaldb. 11 Taja', ta' jeye ti k'wajat jun i
mimldb xin ko'olich lajuwaxik i tamub ti ya'ul.
Kutandhats K’al jun i at’ax ejattalab ani jaxtam ti
yab in ejtowal ni wé' ka lujkun. 12 Tam ti chu'tat
k’al na Jesus, kanyat ani utsan enché':

—Mimlab, ijeléch k’al an yaw'lach xa ko'ol.

13 In kK'wajba' tdm nin k'ubak ban mimlab ani
tdmk’i jachan' ti lujkun an mimlab. An mimlab
tujey tdm kin pubédhantsi tin bij na Dios. 14 Por
an inik xu ok’lek ba jachan' an ata xon tu t’ajnal

anjunkuntalab, chakuy abal na Jesus in jeldha' an
mimlab tin K’itsdjil i koyoxnich aniin utsa' enché' an
atiklabtsik:

—Wa'ach akak a K’itsd xowK'i ti alwa' ku t’¢jon;
ki tsichtsik jachan' a K’itsa abal ki jeldhatsik ani yab
tam in K’itsdjil i koyOxnich.

15Ték’on tdm enché' na Jesus:

—Kambixtsik, ¢yabxe' a wildltsik na bakajil o na
burrujil tam in K’itsajil 1 koyoxnich abal ka juna'tsik
ka uch’andha'?

16 ’Jeché' an mimlab xu kidhtalab jeye k’al na
Abraham, xu kod'yab k’al an lej at’ax ti ya'ul la-
juwaxikich i tamub k’al jeché' an yaw'lach, ¢;awxe'
yab in tomnal ka jeldha tam in K’itsajil i koyoxnich?

17 Tam ti na Jesus in ulu jeché', ejtaltsik xi k’al
tu at'nal na Jesus, tidhebétsik; por ejtal xi mas an
atiklabtsik u kulbél tam tin chu'utsik an pakdha'
labidh labandhaxtalab xin t’ajal na Jesus.

An junbaxtalab k’al tin kwenta in itsich an
mostasa
(Mt. 13:31-32; Mr. 4:30-32)

18 In ulu tdm enché' na Jesus:

—¢Jant’éy in junwal xan tu tak’ix na Dios ani
jant’'ok’al ti ne'ech ku ejto ku junbay? 19 In junwal
jeltijuninitsich i mostasa xi juniinik in t'ayal bin
ale, u pubel t’'ajat asta kin bajaw jelti junite'. U
pubel t’ajat, ke an ch’ichintsik xi xe'ech ti jumumul
in t'ajaltsik nin pak’'w bin k’'we'éltsik jeché' an te'.

An junbaxtalab k’al tin kwenta an jilbédhaxtalcdb
k'oye
(Mt.13:33)
20In ulu jeye enché' na Jesus:

—¢Jant’ok’al ti ne'ech ku ejto ku junbay xan tu
tak’ix na Dios? 21In junwal jelti an jilbédhaxtalab
Koye xi jun i mimlab in xuk’yal k’'al ox lejab i
che'edh trigo ani in jilbédhal ejtal an xo'kadh
che'edh trigo.

An wi'leb xi xuyat
(Mt. 7:13-14,21-23)

22Tam tina Jesus ne'ech ti belal abal Jerusalén, u
k’'wajil ti ok’'tsix ban bitsowtsik ani ban kwentsalt-
sik xon tu wat’el. 23 Konyat enché' k’al jun xita':

—Ajatik, ¢wé'xe' t'ajat xu lo'el?

Jaja' tok'on enché':

24 —Ka t’aja'tsik an chdplab abal ka ejto ki
k'wajaytsik tak’'nél k’al na Dios, jelti an chaplab
Xi yejat ka t’aja'tsik tam a 1é' ki ochich ba jun i
xuyat wi'leb. Tsubax tu utsaltsik ke yan t’ajat xi
ne'ech kin le'na' ka k'wajay tak'nél k’al na Dios,
por yabtsik ne'ech kin ejto. 25 Tam ka ch’akay
an dhabal ata ani kin mapuy an wi'leb, tata'tsik,
xi jilk'onék eléb, ne'ech ka t’eneytsik an wi'leb
ani ne'ech ka ulutsik enche': “Ajatik ti ku japtsi
weye.” PorJaja'ne'ech ti ki tok’oytsik enché'": “Yab
tu exldltsik nibal u cho'éb xon ta tal.” 26 Ne'ech
tam ki tujeytsik ka utsa' enche": “U k'wajinek pe
tu k’apul ani tu uch’al junax k’al Tata' ani Tatd' i
ok’'tsixnék ba ni bitséwil.” 27 Por Jajd' ne'ech ti ki
tok’oytsik encheé': “Tu utsdlichtsik ke yab tu exlal
nibal u cho'éb xon ta tal. jKi wixKk’intsik teché'
k’al Nand', ejtal tata'tsik xa t'ajal xowa'yab alwa'!”
28 Taja' ne'ech ki uK’intsik ani ne'ech ti rech’ech’él
na kamab tam ka chu'utsik abal na Abraham, na
Isak, na Jakob ani ejtal an t’iltsixtsik k'wajat xon tu

tak’ix na Dios ani tatd'tsik i jilan eléb. 29 Pos ne'ech
ka tsich an atiklabtsik xi ebal ani aldl, xon tu kalel
na K’itsa anixon tu ochel jeye abal ka buxkantsik ti
K’apul xon tu tak’ix na Dios. 30Jachan' i k’ij, taltsik
xi x0' K'wajat kuxlek, ne'ech ka k'wajay ultalab
ani taltsik xi xo' K'wajat ultalab, ne'ech ka k'wajay
kuxlek.

Na Jesus in uk’intsi an atikldabtsik xi Jerusalén
(Mt. 23:37-39)

31Tamk’i jachan' a K’itsa, ulich chab 6x i fariseot-
sik ani utsan enché' na Jesus:

—Ki Kk’aléch pil, pos na Erodes in 1é' ti ki
chemdha'.

32Por Jaja'in ték’'oytsik enché':

—XKi K’aletsik ani ka utsa' enché'jachan' an inik
xin ko'ol in chalab jelti a wax: “Ka tela', xo' ani
kalam u kdaldhal an at’ax ejattalabtsik, u jeldhal
an ya'ultsik ani chabk’i' ne'ech ku ok’oy.” 33 Por
x0' ko'ol ku 6ntsi nu bélil, kalam ani chabk’i' jeye,
pos yab in tomndl ke jun i t’iltsix ka chemdha pil
bitsow ani yab Jerusalén.

34In ulu jeye enché' na Jesus:

—iAtiklabtsik xi Jerusalén, xa chemdhdal an
t'iltsixtsik ani a t'ujbayal xi abtsinaltsik k’al na

Dios abal ti ki Oltsi an tin tsubaxtalabil! Yanil
u lema' ku junku na chakamiltsik, jelt xan ti an

pak'wlam kwita' in junkuwal nin ts’itsik t'dm
abal kin pak'wna' tin al nin suts’uts’, por yab a
le'na'tsik. 35 Ka ach’a'tsik xant’éy ne'ech tu utsa',
an pulek ata xon ta k’ak’ndltsik na Dios, ne'ech ka
walba. Tu utsaltsik abal yab mas ne'ech ki witsiy ti
kin chu'utsik, asta kin bajaw an k’ij tam tata'tsik

ne'ech ka ulutsik enché'": “jLabt’ajadh ti k'wajat xi
tal tin bij an OK’0xlab!”

14
Na Jesus in jeldha' jun i inik xi malidh

1JunikK’ij, tin kK’itsdjil i koyOxnich, na Jesus K’alnek
ti K'apul bin Kima' jun in ok’1ékil i fariseo ani xi
k’e'et an fariseotsik ta' ti k'wajat ti kwachix. 2 Ta'
jeye ti K'wajat taja' tin tamét na Jesus, jun i inik
xu ya'ul k’al i mdl. 3 Konyattsik tdm enché' k’al na
Jesus an ok’tsixtsik xin wildl nin tak’ixtal na Dios
Xin jildm dhutsadh na Moisés ani an fariseotsik:

—cAwilxe' ka jeldhd jun i ya'ul tam in K’itsajil i
koyodxnich o yaba'?

4 Por jaja'tsik yab K'uchun. Téynd tdm an ya'ul
bin k'ubak k’al na Jesus, jeldha ani in utsa' tdm ka
}(’al,éch. 5 Utsan tdm enché' an fariseotsik k’al na

esus:

—¢Jita' xi tata'tsik a kidhtal, max nin burrujil o
nin bakajil ka balk’in ba jun i mom, yab in jixal
tdmk’i maske in K’itsajil i koyoxnich?

6 Ani yabtsik in ejto ka tok’on ni wé'.

Xi kanidhtsik ba jun i tomkixtalab

7Tam tina Jesus in chu'u ti takultsik an ti ultalab
k’'wajtalab ban mesa xi kanidhtsik ba jun i tomk-
ixtalab, in pidha'tsik jeché' an ti tak’ixtalab:

8 —Tam jun xita' ti kaniy ta ajiblom ba jun i
tomkixtalab, yab ki buxkan ban k’'wajtalab xi ul-
talab, yab telab ka ulich jun xita' xi mas uluts ke
tatd' 9 ani ka ulich ti ki utsa' enché' xi ti kanydmal:
“Ka pidha' jachan' an ti k'wajtalab na je' jun.”
Tidhetalich tam abal tatd' ki k’ale ta buxkanal ban

k’'wajtalab xi mds kuxlek. 10 Tam ki kanyat ba jun i
tomkixtalab, mas alwa' ki buxkan ban k’'wajtalab
xi kuxlek; abal tam ka ulich xi ti kanyamal, ti ki
utsa' enché': “Ja'ub, jé' ki wat’ey ta buxkanal ban
koytaldb xi masultalab.” Anchan'ne'echkik’ak’'na
k’al xi ta' buxutsik ban mesa junaxk’al tatd'. 11 Pos
xita'in t’ek’al tinba', ne'ech ka cha'ka; ani xita' in
cha'kal tinbd', ne'ech ka t’ek’ba.

12In utsa' jeye enché' an inik xi k’al ti kanidh:

—Tam ka t’aja' jun i K'apuxnich, yab ka kaniy na
ja'ubtsik, nibal na kidhabtsik, nibal na exlowaltsik,
nibal na at Kimadh xi tuminladh; pos tam kin
t'aja'tsik jeye i K’'apuxnich, ne'ech jeye ti ki kaniy
ani anchan', jelti max i witsbantsabich. 13 Tam ka
taja'juniajib, masalwa'kakaniy an ch’ojontaltsik,
an mocho'tsik, an k'wech’e'tsik ani an jok’oltsik,
14 ani K’ijidh t'ajat ne'ech ki k'wajay. Pos jaja'tsik
yab ne'ech kin ejto ti jalbintsi, por tatd', ne'ech
ka bach’'u an ch’ejwalixtalab tam ka ejdha ti it an
atiklabtsik xi alwa' inik.

An junbaxtalab k’al tin kwenta an pulek
k’aptixnich

15Tam tin ach’a' jeché', jun ti éb xi ta' ti buxutsik
ban mesa, in utsa' enché' na Jesus:

—iK’ijidh t’ajat abal xita' xi ne'ech ti K’'apul xon
tu tak’ix na Dios!

16 Utsan tdm enché' k’al na Jesus:

—Jun i inik in taja' jun i pulek Kapuxnich
ani in abna' ka kanyat yan i atiklabtsik. 17 Tam
ti K'wajatich t'ojojodh an Kapnél, in aba' nin
t'ojnalil kin utsa' enché' xi K'wajattsik kanidh: “Ki
tsichichtsik, t'ojojodhich ejtal.” 18 Por ejtaltsik in

konoy ka pakwlantsat abal yab ne'ech kin ejtot-
sik ka k’ale. Xi jidhtal in ulu enché': “Talél tu
ch’a'ay jun i chabal ani ko'ol kin k’ale ku chu'u;
tu kontsal ti alwa'taldb abal ti kin pakwlantsi.”
19 JUn in ulu jeye enché": “U ch’a'yamal bo' kubél
1 bakatsik xu kinal ani u 1é' kin k’ale ku chu'u max
alwa'; tu kontsal ti alwa'talab abal ti kin pak-
wlantsi.” 20 Ani jun in ulu jeye enché': “Talél tin
tomkin ani jaxtam ti yab ne'ech ku ejto kin k’ale.”
21 Tam ti witsiy an t'6jontsix, in utsa' ejtal jeché'
nin ajatik. Chakuy an ajatiklab ani in utsa' enché'
nin t'djontsixil: “Ki K’'ale jik’atk’i ban pakdha' bél
ani ban ch’ikwdha' bél xi wa'ach teché' ban bit-
sow ani ka kaniy ka tsich teché' xi ch’ojontaltsik,
xi mocho'tsik, xu k'wech’e'tsik ani xu jok’oltsik.”
22 Mas tayil, in ulu enché' an t'¢jontsix: “Ajatik, u
t'ajamalich xan ta ulumal ani bél t'ajat ejtidh alta.”
23 Utsan tam enché' an t'¢jontsix k’al an ajatiklab:
“Kik’ale putalk’i ban pakdha' bél ani ban béltsik xi
tin waltsik an bitsow ani ka t’ajtsitsik ti chaplab ka
ochich abal ka ts’utsich nu k'ima'. 24 Tu utsaltsik,
ke ni jun xi jachan' xu kanyamaltsik ok’ox, yab
ne'ech ka ochich ba nu K'ima' ti k’'apul.”

Anyajtsiktalab xi ne'ech ki ach’a' tam ki bela'ich
na Kristo

25 K’al yan i atiklabtsik ti wewkdmte na Jesus,
chaw'k’ilach ani in utsa'tsik enché"

26 —Max jun xita' ka utey k’'al Nand', por in
k’anidhal mas nin tata', nin nana', nin tomtal, nin
chakamiltsik, nin kidhabtsik, nin ixamtsik ani in
k’anidhal t’ajat tinba', yab ne'ech kin ejto ti kin
wéwna'. 27 Anil jeye, max jun xita' in 1é' ti kin
weéwna' ani yab in 1é' kin wat'na' i yajtsiktalab o

i chemla k’al Nana'k’i tu kwenta, yab ne'ech kin
ejto ti kin wéwna'. 28 Max jun xita' xi tatd'tsik in 1€
kin kuba' juniatd pulek, ¢yabxe' ne'ech ka buxkan
ok’'ox kin chalpay xat'wa' ne'ech kin paku abal
kin chu'u max ne'ech kin ejto kin ok’oy? 29 Pos
max yab kin t’aja' anchan', kin k'wajbantsich tokot
ok’ox an tin akan ani yab kin ejto kin ok’oy, ne'ech
tdm ka labidhnd k’al ejtal xita' k’al ti ka chu'tat
30 ani ne'ech kin ulutsik enché': “Jeché' an inik
in tuju kin t’aja' jun i ata pulek ani yab in ejto
kin ok’'oy.” 31 O max jun i pulek tak’ix ne'ech ti
péjéx k'al k’e'et i pulek tak’ix, ¢yabxe' ne'ech ka
buxkan ok’ox kin chalpay max ne'ech kin ejto kin
tomna'k’al1aju milisoldadotsik, xi tal k’al jun inik
mil i soldadotsik? 32 Max yab ne'ech kin ejto kin
tomna', ne'ech tdm kin aba' nin abatwalejiltsik abal
kin konoy i lejkintaldb tam na jun an pulek tak’ix
Ow bél ti tal ani anchan' yabich tdm ka péjéxin.
33 Anchan' jeye, max jun xita' xi tatd'tsik yab kin
jila'ejtal xowa'in ko'ol, yab ne'ech kin ejto ka tsich
ti exdbal k’al Nana'.
Tam ka xaw'mé an at’em
(Mt. 5:13; Mr. 9:50)

34’An at’em alwa', por max ka xaw'mé, yabich
xata' ti ne'ech ka éynd. 35 Yab alwa' abal an chabal
nibal abal ka xuk’'uxna an ti alwa' lukuk, tokot
abal ka wak’la. Xin ko'ol in och’oxtal alwa', kin
exbay xowa' u ulal.

15
An junbaxtalab k’al tin kwenta an borrego xi
k’'ibchonék
(Mt.18:10-14)

1Ejtalan bach’k’ul jalbixtalab ani an walablomt-
sik, u uteltsik ba na Jesus abal kin axtsi xant’éy in
ulal. 2Jaxtdm tukawydbna Jesus k’al an fariseotsik
ani k’al an ok’tsixtsik xin wilal an tak’ixtalab, in
ulaltsik enché':

—TJeché'aninik ujunkunal k’al an walablomtsik
ani u Kapul junax k’al jaja'tsik.

3K'wajbantsattsik tdm jeché' an junbaxtaldb k’al
na Jesus:

4 —sJita' xi tatd'tsik, max in ko'ol bo' inik i
borregotsik ani kin Kibdha' jun, yab ne'ech kin
jila' xi che' inik lajubeléju ban chabal xon ti
yab K'wajtsidh abal ka k’ale kin aliy na jun xi
Kibchonék asta kin ela'? 5 Tam kin ela', kul-

benek ne'ech kin okobna' ¢ ani tam ka uhch tin
K'im3d', ne'ech kin kaniy ejtal nin ja'ubtsik, nin at

k'imadhtsik ani ne'ech kin utsa'tsik enche' “Ki
kulbétsik k’al nand', abal u ela' an borrego xu

Kibdhdmal.” 7 Tu utsaltsik abal u wa'chinal mas
1 kulbétalab ta' walki' tam jun i walablom kin

jila'ich ti walablom ké Kk’al xi che' inik lajubeléju i
atiklabtsik xi alwa' ani yabtsik yejat kin jalk'uy nin
chalab.

Anjunbaxtalab k’al tin kwenta an t’ipax tumin xi
k’'ibdhats
8 Anil jeye, ¢jitam mimldb xin ko'ol 14ju i t'ipax
tumin ani kin K'ibdha' jun, yab ne'ech kin let’k’oy
junitajbaxtalab ani kin k'wetoy putal an alta abal
kin aliy k’al yantam i kwenta asta kin ela'? 9 Tam
kin ela', ne'ech kin kaniy ejtal nin ja'ubtsik, nin
at K'imadhtsik ani ne'ech kin utsa'tsik enché'": “Ki
kulbétsik k’al nand' abal u ela' an tipax tumin
xu K'ibdhdmal.” 10 Tu utsaltsik abal u kulbéltsik

t'ajat nin t'okat abatwalejiltsik na Dios tam jun i
walablom kin jila'ich ti walablom.

An junbaxtalab k’al tin kwenta an chakamlab xi
xe'chinék ti k’ibél

111n ulu jeye enché' na Jesus:

—]Jun i inik in ko'ol chdb in kwitdliltsik 12 ani
an kwitdl xi tayil in utsa' enché' nin tata': “Tata',
ti kin pidha'ich an ti jiltsixtaldb xi nana' neye
ne'ech ku lujuy ku bach’u.” Pidhantsik tdm k’al an
tata'lab xowa' jaja'tsik in lujyal kin bach’u. 13 Tam
ti wat’éch chab o0x a K’itsa, an tayil kwitdl in nuju
ejtal xowa' jaja' in lujuy kin bach’u. K’'al an tumin
xinbach’u, K’ale ti kK'wajil pil chabdl, xon ti K'wajay
kin at’ax paku ejtal an tumin xin bach’mal. 14 Por
tam tin pakumalich ejtal an tumin, wa'chin jun i
pulek K’a'inab ba jachan' an chabal ani jaja' tujey
jeye kin ach’a'i k’a'inab. 15 K’ale tam kin kontsi ti
t'ojlab jun i inik xu K'wajil ba jachan' an chabal
ani aban ti belkol olomtsik bin ale jachan' an inik.
16 Kom u K’a'ilich t'ajat, in 1é'akich max kin K'aptsi
tin k’apwal an olomtsik, por yab u pidhnal k’al
ni jun xita'. 17 K'wajay tam ti chalpax enché':
“iYan i t'ojnaltsik bin k'ima' nu tata' u k’apultsik
alwa' ani nand' teché' in k'wajat tin chemel k’'al i
K’a'inab! 18 Ne'ech kin witsiy bin K'imd' nu tata' ani
ne'ech ku utsa' enché': Tata', u waltsamal na Dios
ani tatd' teye; 19 yabich in tomnadl kin bijyat ke in
chakamlab k’al tatd'; ti kin bach’u neye jelti jun a
t'ojnalil.” 20 In tuju tdm an bél ani witsiy bin K'imad'
nin tata'.

‘Tam ti bél ow ti tal, chu'tat k’al nin tata' ani
ko'ontsat ti yajnantsixtalab. Ajlach abal ka k’ale ti

tamwab, muluk’'nd ani ch’'uch’bayat. 21 In ulu tdm
enché' jachan' an kwitdl: “Tata', u waltsamal na
Dios ani tata' teye, yabich in tomnal kin bijyat ke

in chakdmldb k’al tatd'.” 22 Por an tdta'lab in utsa'
enché' nin t'ojndliltsik: “Ka jixa'tsik jik’at an alwa'

xeketlab, ka xeketliy ani ka pajbiy; ka k'wajbantsi
jeye ti aniyo bin ts'utsbixtal. 23 Ka tsi'dha'tsik an
baka xi mas k'otsdl ani ka chemdha'. Ne'ech tu
Kk’apul ani ne'ech ki t’aja' i ajib. 24 Pos jeché' nu
chakamil k'wajatwi'ik jelti max chemnek ani xo'
jelti max ejnekich ti it; K'ibchonékwi'ik ti kK'wajat
ani xo'iela'ich.” Tujeytsik tam kin t’aja' i ajib.

25°Tam ti jachan', an ok’ox kwitdl xe'ech ban
alelab; por tam tu witsélich ani exomich ti k'unel
ban ata, in ach’a' an t'énlach ani an bixmach.
26 In kaniy tdm jun ti éb an tojnaltsik ani in
konoy xant’éy exom ti t’ajnal. 27 Utsan enché' k’al
jachan' an t'ojnal: “Exom i ajib kom na kidhab
witsich; na tata' in abna' ka chemdhd an baka xi
mads k’otsdl abal na kidhab witsiy juntam anik’i.”
28 Por an ok'ox kwitdél chakuy ani kom yab in
1é' ti ochel altd, kale ti pakabédhab k’al nin tata'
abal ka ochich. 29Jeché' an ok’ox kwitdl in utsa'
enché' nin tata": “Tatd', a cho'éb xdyich i tamub
tu t'djontsamal ani yab jaykK'i tu ch’ikat t’ajtsamal
ta tak’ixtal; por yab jayk’i tin ela' pidhamal jun i
chakam chibo abal ku chemdha' ani ku ajibna' k’al
nu ja'ubtsik. 30 Por xo' ulich jeché' na chakamil, xi
tl at’ax pakwtsamal ta tuminal k’al i junkux inik
uxumtsik ani a chemdhantsal kin k’apu an baka
xi mds kK'ots¢l.” 31 Utsan tdm enché' k’al nin tata'":
“Kwitdl, tatd' ech’ek’i teché' i k'wajat k’al nana'
ani ejtal xowa' u ko'ol, a dhabal teye.” 32 Por xo'

alwa' ki t’aja' 1 ajib ani ku kulbé, pos na kidhab
xi kK'wajatwi'ik jelti max chemnek, xo' jelti max
ejnekich ti it; k'ibchonékwi'ik ti k’'wajat ani xo' 1
ela'ich.

16

Anjunbaxtaldb k’al tin kwenta an t’Ojontsix xiyab
alwa'
INa Jesus in utsa' jeye enché' nin exdbaliltsik:
—Ta'wi'ik tik'wajat junituminladh inik xin ko'ol
juniok’lek t'ojnal ani K’ale ti Oltsinal an tuminladh
inik ke exom ti at'ax pakwtsinal tin tuminal k’al
jeché' an ok’lek. 2 Abnd tam ti kanyab k’al nin
ajatik ani utsan enché': “;Jant’éy in éy xowa' u
ach’al in usnal k’'al tatd' ta kwenta? U 1é' ti kin
Oltsi x0' xant’éy a t'ajadm k’al nu tuminal, pos yabich
mads ne'ech ka Ontsi ta ok’lek t'ojnal k’al nana'.”
3 An ok’lek t'ojnal in chalpay tdm enché': “¢Jant’éy
x0' ne'ech ku t’'aja' abal nu ajatik ne'ech ti kin
kaldha'ich an tin t'ojnal? Nand' yabich in likat
ku t’aja' u ale ani tidhetdl u ach’al kin xe'chin tin
konox tolmixtalab. 4U chalpach xant’éy ne'ech ku
t'aja' abal ku kd'oy xita' ti kin bach’u tin K'ima' tam
kin kdldhdjich an tin ok’lek t'ojnal.” 5 Tujey tdm kin
kaniy juntsik ti juntsik xu juntsixtsik ban ajatiklab.
Xi jidhtal in konoy enché" “;Jat'wa' a juntsal nu
ajatik?” 6 Ték'oyat enché': “U juntsal bo' inik barril
ti aséyte.” Utsan tam enché' k’al an ok’lek t'ojnal:
“Jé' k'wajat an uw xon ti dhutsadh abal anchan'
a jundl; ki buxkan jik’at ani ka t’aja' jun xin ulal
abal tokot a jundl chab inik 14ju.” 7 Tayil in konoy
jeye xin chabtal: “Ani tatd', ;jat'wa' a junal?” Jaja'
tok’on enché'": “Bo' inik lejab i trigo.” In utsa' jeye

tdm enché" “Jé' k'wajat an aw xon ti dhutsadh
abal anchan' a junal; ka t’aja’ it xon ti kin ulu abal
tokot a jundl che' inik i lejab.” 8 An ajatiklab in
chu'u abal jachan' an ok’lek t'ojnal xi yab alwa',
in cho'ob t'ajat xan ti kin uwa' abal yab ka xe'chin
ti ch’ojontalbél tayil. Pos an atiklabtsik xi yab u
belom, masja'in cho'dbtsik xan ti kin uwa' k’al nin
kidhtaltsik ké an atiklabtsik xu belom.

9 ’Nand' tu utsaltsik enché: ka éyna' xowa'
wa'ach teché' ban walbidh k’ay'la abal ka kd'oy a
ja"ubtsik, pos tam ka taley xowa' wa'ach teché' ti
k’ay'la, ka wa'chin xita' ti ki bach’u ban ata xi yab
jayK’iu pakchunal.

10 °Xita' in t’ajal alwa' k’al xowa' wé' in ko'ol,
anchan' jeye ne'ech kin t’'aja' k’al xi yan ani xita'
in t’ajal yab alwa' k’al xowa' wé' in ko'ol, anchan'
jeye ne'ech kin t’aja' k’al xi yan.

11°Jaxtam, max yabtsik a t’ajal alwa' k’al xowa'
a ko'ol teché' ban walbidh k’ay'l4, ¢awxe' ne'ech ki
pidhan k’al na Dios abal ka beletna' xowa' alwa'?
12 Ani max yab ka beletna' alwa' xowa' na Dios
ti pidhal ka beletna', ;awxe' ne'ech ti ki pidha'
na Dios xowa' ti bijtsdmalich ke tatd' ne'ech ka
dhabalna'?

13°Ni jun i t'6jontsix yab ne'ech kin ejto kin
t’0jontsi chab i ajatiklab; pos ne'ech kin at’a' na jun
ani ne'ech kin k’anidha' na jun. Ne'ech kin t’aja’
xowa' ka utsan k’al na jun ani na jun yab ne'ech
kin t’'aja' ti kK'ij. Yab ne'ech ka ejto ka t’0jontsi na
Dios ani ka t’0jontsi jeye an tuminladhtalab.

14 An fariseotsik xi ch’e'ne' t'ajat k’al an tumin,
Kk'wajat in ach’dltsik ejtal jeché' ani in labidhna'tsik
na Jesus. 15 Utsantsik tdm enché' k’al na Jesus:

—Tata'tsik a waynal ke i alwa' iniktsik t’ajat tin
tamét an atiklabtsik, por na Dios ti exlantsal an ta
ejattaltsik; pos xowa' u chu'tab k’al an iniktsik ke
alwa' t'ajat, na Dios in pojkal.

An tak’ixtalab xin jilam dhutsadh na Moisés ani
xan tu tak’ix na Dios _ ]
16°Asta tam ti xe'chin na Juan xu pujax u éynal

an tak’ixtalab xin jildm dhutsadh na Moisés ani in
ok’tsixtal an t’iltsixtsik. Tam ti Xe'chin na Juan xu
pujax, tam ti tujey ti t'ilnal an alwa' t'ilab k’al tin
kwenta xan tu tak’ix na Dios ani ejtalk’iin t’ajal an
chdplab abal ka k'wajach tak’nél k’al na Dios.

17°Por més yab t'ojlab ka k’ibchon an walk’i' ani
an chabal ké yab ka tamun ejtal jelt xan ti K’'wajat
dhutsadh bin tak’ixtal na Dios xin jilam dhutsadh
na Moisés.

Na Jesus u ok’tsix k’al tin kwenta an jildxtaldb
(Mt.9:1-12; Mr. 10:1-12)

18 'Max jun i inik kin jila' nin tomtal ani
ka tomkin ti it k’al kK'e'et i mimlab, u walbi-
nalich tdm K’al i uxumbe'taldb ani xita' ka tomkin
k’al an jiladh mimlab, u walbinalich jeye k’al i
uxumbe'talab.

An tuminladh inik ani na Ldsaro

19°T4'wi'ik ti K'wajat jun i tuminladh inik xu
xeketlinal k’al i k'udhk’'um xi t'unuyich t’ajat k’al
in chdkni' ani in t’ajal i pakdha' ajib tsudhey ka
tsudhey. 20 T4' jeye ti k'wajat jun i ch’ojontdl
inik xu bijyab ta Lasaro, xi t’it'idh t'ajat ani u
buxkanal chabdl bin wi'lébil jachan' an tuminladh
inik. 21 Jeché' an ch’ojontdl inik, in le'nal kin
K’apu nin mu'mats an k’apnél xu kwajlanal tin &l

nin mesajil an tuminladh inik. Jeché' na Lasaro
t'itidh t'ajat ke asta an pik’o'tsik u utel ti lek’'wtsinal
K’4l an tin tit'al. 22 Jun i K’ij, an ch’ojontal inik
chemech ani jund k’al an t'okat abatwaletsik abal
ka k'wajay xon ti K'wajat na Abraham. Chemech
jeye an tuminladh inik ani jolyat. 23 Tam ti an
tuminladh inik kK’'wajat ti ch’ojontalbél k’al an yajal
ban Kibeltalab, in tela' t'ek’at ani in 0w chu'u
na Abraham junax k’al na Ldsaro. 24 Dhdjaxin
tdm kawidh enché': “Tata' Abraham, ti kin yaj-
nantsi neye, ka aba' na Lasaro abal kin axdha'
nin tsum nin ts’utsbixtal ba ja' ani ka tsich ti kin
chamambédhantsi tu lek’db, pos yabich t'ajat u
kuxyal an yajtsiktalab ba jeché' an k'amal.” 25 Por
utsan enché' k’al na Abraham: “Chakamlab, ka
chalpay abal tata' a bach’umalich xowa' alwa' tam
ta xe'chinék ti chabal ani na Lasaro mapal yajt-
siktalab in bach’umal. Xo', jaja' exom in bach’'wal
i Kijidhtaldb teché' ani tatd' exom a bach'wal i
yajtsiktaldb. 26 Ani tam juni, yab ne'ech kin ejto
ka wat’ey xon ti tatd' i K'wajat kom wa'ach jun i
owtsik jol ani yab xan ti ka wat’ey tachan'. Jaxtam,
xi teché'tsik k'wajat, yab ne'ech kin ejto ka k’ale
tachan' max in lé'tsik ka K’ale ani xi tachan'tsik
k’'wajat, yab ne'ech kin ejto ka tsich teché' max in
1é'tsik ka tsich.” 27 In ulu tdm enché' an tuminladh
inik: “Tata' Abraham, tu kontsal pé ti alwa'talab
abal ka aba' na Lasaro bin kK'ima' nu tata', 28 xon
ti k'wajat bo' u kidhabtsik abal kin Oltsitsik jeché'
ani anchan', yabtsik ka tsich teché' ban yajtsik-
talab.” 29 Por utsan enché' k’al na Abraham: “T4'

inko'oltsik an tak’ixtalab xin dhutsamalt na Moiseés
ani an tiltsixtsik; jawil kin exbantsitsik ja'ich!”

30 Tok'on enché' an tuminladh inik: “Ani' K’ejle,
tata' Abraham, por max jun xi chemnekich ka
ejech ti it ani ka witsiy xon ti jaja'tsik k’'wajat,
ne'ech tdm Kkin jila'tsik ti walablom.” 31 Por ut-
san enché' k’al na Abraham: “Max yab in 1é' kin

exbantsitsik xowa' in dhutsamal na Moisés ani an
t'iltsixtsik, yab jeye ne'ech kin exbantsitsik maske

jun i chemélom ka ejech ti it ani ka witsiy xon ti
jaja'tsik k'wajat.”

17

Ka ko'oytsik i kwenta abal yab ka wala'
(Mt. 18:6-7,21-22; Mr. 9:42)
1NaJesus in utsa' enché' nin exdbaliltsik:
—Ech’ek’i wa'ach xant’ok’al tu walbindhab an
atiklabtsik; por jch’ojontal in chu'bil xita' kin wal-
bindha' jun xita'' 2 Mdas alwa' abal an walbind-
hom ka wik’tsin bin nuk’ jun i yejche' cha' t'ujub
ani ka petna ban pujal abal ka luy'chin ké kin
walbindha' jun ti éb xi jeché' an chakamtsik xi tin
beldlichtsik. 3 Ka kd'oytsik t’ajat i kwenta abal yab
ka walbindha' ni jun xita'.
'Max jun a at kidhdb ti waltsi, ka tawna', max
kin exbay ani yabich mas kin t’aja' an walastalab,
ka pakwlantsi. 4 Maske ti waltsi bukil ta K’itsa ani

bukil ti ki utsa' enché': “Yabich mds ne'ech kin
witsiy ku t'aja'”, ka pakwlantsi.

Nin chdp an belomtaldb
5 An exObaltsik in utsa' enché' an Ajatiklab:
—Ti ku tolmiy abal ku belmach mas.
6 Utsantsik tdm enché' k’al an Ajatiklab:

—Max i belomaktsik ela' wé', jelt in pubil jun in
itsich i mostasa, ne'ech ka ejtotsik ka utsa' jeché'
an te' xu bijyab sikomoro: “Ki pu'chun teché' xon
ta k'wajat ani ki k’ale ta kubél ban pujal”; ani an
te' ne'ech ti ki axtsi.

Xowa'yejat kin t’aja' xu t’jontsix

7’Max jun xita' xi tata'tsik in ko'ol jun i jolib ti
jobal chabal o ti belkol ko'néltsik ban alelab, tam
ka witsich, yab in utsal enché': “Ki ochichich ani
ki buxkan ta k’apul.” 8 Yab in t'ajal anchan', tokot
in utsal enché'": “Tikin lejkintsi an ti K’apnél xowa'
ne'ech ku K'apu ani ki k'wajay teché' abal ti kin
bintsi xowa'ku yéntsi, lejat in K'wajat tin k’apul ani
tinuch’al. Tayil, tamteye ki k’apuch ani kiuch’ach.”
9 ¢Awxe' ne'ech ka pidhan ti jalbintsixtaldb jeché'
an t'ojontsix abal in t'aja' xowa' utsan? jYaba'l
10 Anchan' teye tata'tsik, tam ki ok’on ka t’aja’' ejtal
xowa' ti utsaltsik na Dios, yejat ka ulutsik enché':
“Wawa' u t'0jontsix por yab xata' tu alwa', pos yab
mas xata' 1 t'ajamal, tokot xowa' xi yejat ki t’aja'.”

Na Jesus in jeldha' laju i ya'ultsik xin ko'ol i
k'wajat at’ax t'it’

1 Tam tinaJesus in 6ntsich an bél abal Jerusalén,
wat’ey bin xamlil an chabdltsik xi Galilea ani xi
Samaria. 12 Tam ti ulich ba jun i kwentsal, k’ale ti
tamwab k’al 1aju i iniktsik xin ko'ol i K'wajat at’ax
t'it’, por yab utuknd, 13 tokot dhdjaxintsik kawidh
enché':

—iJesus, OK’tsix, ti ku yajnantsi weye!

14 Tam ti chu'tattsik k’'al na Jesus, utsantsik
enché"

—Ki K’aletsik tin tamét an pale'tsik abal ki
chu'tat k’al jaja'tsik.

Lejat ne'ech ti belal, jeleytsik. 15 Jun ti éb
Xi jaja'tsik, tam tin chu'u abal jeley, witsiy in
pubédhantsal kawidh tin bij na Dios. 16 Tudhlan
kutul asta chabal tin tamét na Jesus abal kin pidha'
tijalbintsixtalab. Jeché' an inik, u k’'wajil Samaria.
171n ulu tdm enché' na Jesus:

—¢Yabxe' pé 1aju an ya'ultsik xi jeley? ¢Jon' ti
K’aletsik xi beléju? 18 Tokot jeché' an pil inik witsiy
abal kin pubédhantsi tin bij na Dios.

19Utsan tdm enché' an inik k’al na Jesus:

—Ki ch’akay ani ki k’aléch,ijeley abal i belmach.

Tam na Dios kin tujuch ti tak’ix
(Mt. 24:23-28, 36-41)

20 Konyat na Jesus k’al an fariseotsik xowk’i
ne'ech ka tujey ti tak’ix na Dios ani Jaja' in
tok’oytsik enché'

—Xan tu tak’ix na Dios, yab ne'ech kin junu
jelti jun xata' xi tejwa'. 21 Yab ne'ech ka ulwat
enché" “Jé' k'wajat” o “Nu' k'wajat”; pos na Dios
tujenekich ti tak’ix xon ta k'wajattsik, por tokot u
xalk’anal bin itsich xita' k’al ti ka bach’wat.

221n utsa' tdm enché' nin exobaliltsik:

—Ne'ech kin bajaw an K’ij tam tata'tsik ne'ech
ka le'nma' ti kin chu'u, Nand', xin abadh abal kin
wenk’on neye tin inik, maske jun tokot a K'its4,
por yab ne'ech ka ejto ti kin chu'utsik kom yabél
in bajumal an Kij xowk’i ti ne'ech kin witsiy.
23 Taltsik ne'ech ti ki utsa'tsik enché': “Ka tela', jé'
k’'wajat an Kristo” o “Ka tela', nu' k'wajat.” Por
yab ki K'aletsik ti kin aliy nibal ka wéwna'tsik.

24 Pos jelt xan tu lamk’il an 1éy jun pak’e' jun
pak’e' ban walk’i', anchan' jeye ne'ech ka tdmun
jachan'i K’ij tam Kkin tsich, Nana', xin abadh abal
kin wenk’on neye tin inik. 25 Por ko'ol ok’ox ku
watna' yan i yajtsiktalab ani ne'ech kin pojka k’al
an atiklabtsik xi jeché' i kK’ij. 26 Jelt xan ti tdmun
tam ti xe'chinék na Noé, anchan' jeye ne'ech ka
tdmun tam kin bajaw xowK’i ti ne'ech kin tsich,
Nana', xin abadh abal kin wenk’on neye tin inik.
27 Jeché' an atiklabtsik xi yab u belom, tokot in
belaltsik ti k’apul ani ti uch’al, u tomkinaltsik ani
in pidhnaltsik nin tsidhdanil abal ka tomkin, asta tin
bajaw xowk’i na Noé ti ochich ban tan at4, tsich an
chapik abal k’ij ani ejtaltsik chemech. 28 Anchan'
jeye ti tdmun tam ti xe'chin na Lot. An atiklabtsik xi
yab ubelom, tokot in belaltsik ti k’apul ani ti uch’al,
u ch’a'um ani u nuajultsik, u 6m ani u kubal atatsik;
29 por tam ti na Lot kale ba jachan' an bitsow xi
Sodoma, kwajlan i k’amal ani i asufre xi tal walk’i'
ani ejtal chemdhatsik. 39 Anchan' jeye ne'ech ka
tdmun jachan' i K’ij tam kin xalk’an, Nand', xin
abadh abal kin wenk’on neye tin inik.

31 Tachan' i K’ij, max jun xita' k'wajat bin éb
nin K'imd' ani in ko'ol xata' ta'padh alta, yab ka
pa'ay kin ik’'i' ani max jun xita' k'wajat bin ale, yab
ka witsiy tin K'ima'. 32 Ka chalpaytsik xant’éy in
tamu nin tomtal na Lot. 33 Xita' kin le'na' kin lo'o
nin xe'chintal, ne'ech kin K’ibdha'; por xita' kin
k’ibdha', ne'ech kin lo'o.

34 ’Tsubax tu utsaltsik ke jachan' i akal, max
k’'wajat chab ti wayal junax ba jun i waytalab, jun
ne'ech ka jund ani jun ne'ech ka jilan. 3> Max chéb
1 mimlabtsik k'wajat ti che'el junax, jun ne'ech ka

jund ani jun ne'ech ka jilan. 36 Max chdb i iniktsik
Kk'wajat ti t'ojnal junax bin ale, jun ne'ech ka juna
ani jun ne'ech ka jilan.

37 Tam ti an exdbaltsik in ach’a' jeché', konox-
intsik enché"

—Ajatik, ¢jon' ti ne'ech ka tdmun jeché'?

Na Jesus tok’on enché':

—Xonti kK'wajat an chemélom, taja' ne'ech ka
junkun an t'ottsik.

18

An junbaxtalab k'al ti kwenta an chemtsidh
mimlab ani an ltjundhom

1 Na Jesus in k'wajbantsitsik jun i junbaxtalab
abal kin ok’tsitsik ke yejat ka dlan ech’ek’i ani yab
kin jila'tsik tinbd'. 2In utsa'tsik enché':

—Ta'wi'ik ti kK'wajat ba jun i bitsow jun i
lgjundhom xiyabinjik’'nala Diosnibalin t'ajal tiK’ij
ni jun xita'. 3Tayk’i ba jachan' an bitsow, ta' jeye ti
k'wajat jun i chemtsidh mimlab xu k’alel kin chu'u
jachan' an lujundhom abal in 1é' ka kinandhantsat
jun xita' xi waltsinék k’al. 4 Owey ti pakabédhax
an ti lgjundhom, por yab u t’ajnal ti k’ij. Tayil in
chalpay enché' an Itjundhom: “Maske yab u jik’nal
na Dios, nibal u t’ajal ti K’ij ni jun xita', > kom jeché'
an chemtsidh mimlab, bélk’i ne'ech kin Ontsi ti kin
it'ixbédha', ne'ech ku exbantsi abal yabich mas kin
Ontsi ti tsi'il yab ta' ti kin chakudha'.”

6 Ani in ulu enché' an Ajatiklab:

—]Jeché' ja'ich in ulu an l4jundhom xi yab alwa'
inik. 7 ; Awxe' na Dios yab ne'ech kin exbantsitsik
jeye xi Jaja' in takwydmal, xi akal i K'ij u tawnab

kawidh k’al? ¢Awxe' ne'ech kin ko'oy ti aytsixtsik?
8 Tsubax tu utsaltsik ke ne'ech ti ki exbantsitsik
jik’atk’i. Por tam Kkin tsich, Nand', xin abadh abal
kin wenk’on neye tin inik, ¢bélxe' awil ne'ech ku
ela' teché' ti k’ay'la xu belomtsik?

Anjunbaxtalab k’al tin kwenta an fariseo ani an
bach’k’ul jalbixtalab

9NaJesusint’ila'jeye jeché' an junbaxtalab abal
taltsik an atiklabtsik xi ta' ti K’'wajat, in chalpay-
altsik ke alwa' iniktsik ani in pojkal xi k’e'ettsik.
Enché' tin ulu:

10 —Chab i iniktsik k’ale ti 61 ban pulek ata xon
tuk’ak’'nab na Dios: junifariseo anijunibach’k’ul
jalbixtalab. 11 An fariseo kubat ti 61 enché': “Dios,
tu pidhal ti jalbintsixtalab abal yab u junwal jelti
xi K'e'ettsik, xu kwé', xi yabtsik alwa' inik ani xu
junkunaltsik k’al xi yab in tomtal. Nibal ela' u jun-
wal jelti jeché' an bach’k’ul jalbixtaldb. 12Nand' in
k’il chabil ti semana ani tu pidhal xowa' a lujyal ka
bach'u k’al ejtal xowa' u 4tal.” 13 Por an bach’k’ul
jalbixtalab, 6wk’ija'tijilk’on aninibal ela' in le'nal
kin tela' walk’il', in pewyal tokot in tamét nin itsich
ani in ulal enché': “iDios, ti kin kd'ontsi neye ti
yajnantsixtalab abal in walablom!” 14 Tsubax tu
utsaltsik ke jeché' an bach’k’ul tumin witsiy tin
k'imd' pakwlantsidh k’al na Dios, por an fariseo
yaba'. Pos xita' kin t'ek’a’ tinbd', ne'ech ka cha'ka
ani xita' kin cha'ka' tinba', ne'ech ka t'ek’ba.

Na Jesus in labt’ajal an chakamtsik
(Mt.19:13-15; Mr. 10:13-16)

15 U utuntsab jeye ti chakamtsik na Jesus abal
kin puntsi tin k'ubak ani kin labt’aja', por tam ti

an exObaltsik in chu'u jeché', tujey kin k'wiya' an
tsi'dhom chakamtsik. 16 Kanyattsik k’al na Jesus

ani utsan enche". _ _
—Ka walka' ka utey an chakamtsik xon tin

k'wajat, yab ka tamk’uy, pos xita' in jilal tinba'
ka tak’yat k’al na Dios, in junwal jelti chakam.
17 Tsubax tu utsaltsik, ke xita' yab Kkin jila' tinba'
ka tak’yat k’al na Dios jelti junichakam, yab jayk’i
ne'ech kin ejto ka k'wajay tak’'nél k’al na Dios.

Jun i tuminladh kwitdl inik kawin k’al na Jesus
(Mt. 19:16-30; Mr. 10:17-31)

18 Konyat enché' na Jesus k’al jun i ok’lek:

—Alwa' OK’tsix, ¢jant’éy yejat ku t’'aja' abal ku
ejto ku kd'oy an xe'chintaldb xi yab in ko'ol in
ok’'ontal?

19Ték’ oyat enché'k’al na Jesus:

—¢Jant’0k’1 tin bijyal tin alwa'? Jun tokot wa'ach
xita' alwa', na Dios. 20 A exlalich an tak’ixtalab:
“Yab ki junkun k’al xi yab a tomtal, yab ki chemd-
haxin, yab ki kwé'lach, yab ka jantsi ti kdw ni jun
xita' ani ka k’ak’na' na tata' ani na nana'.”

21Utsan enché'k’al an inik:

—Ejtal jeché'u t’ajal asta tin chipil.

22Tam ti na Jesus in ach’a' xan ti ték’on, in utsa'
enché'"

—Bél u K’ibel ka t’aja' jun xata': ka nuju ej-
tal xowa' a ko'ol ani ka pidha' an ti tumin an
ch’ojontdltsik, anchan' ne'ech tam ka kd'oy td'
walk’i' xowa' mds yan in jalbil, ki tsich tam ani ti
kin wéwna'.

23Tamtianinikinach’a'jeché', t’e'pin t'ajat kom
wat’ats ti tuminladh. 24 Tam ti na Jesus in chu'u
abal t’e'pin t’ajat an tuminladh inik, in ulu enché':

—iT’0jldb t’ajat abal jun i tuminladh inik Kkin
walka' tinba' ka tak’yat k’al na Dios! 25 Mdas yab
t'ojlab ka wat’ey jun i ko'nél xin bij kameyo bin
chultal jun i tidhab ké kin walka' tinba' jun i
tuminladh inik ka tak’yat k’al na Dios.

26 Xin ach’a'tsik xowa' in ulu na Jesus, in ulu
enché"

—Tam, ¢jita' ne'ech kin ejto ka lo'ey?

27Utsantsik enché' k’al na Jesus:

—Xowa' yab in ejtowal kin t’aja' an iniktsik, na
Dios in ejtowal kin t’aja’.

28 Utsan tdm enché' k’al na Pedro:

—Wawa' 1 jilamal ejtal xowa' i ko'ol abal ku
xe'chin k’al Tata'.

29 Ték oyattsik tdm enché' k’'al na Jesus:

—Tsubax tu utsdltsik, ke xita' kin jila' in
k'imd', in tata'tsik, in kidhdbtsik, in tomtal o in
chakdmiltsik abal kin t’éjontsi na Dios, 30 mdas yan
ne'ech kin bach’u ba jeché' an k’ay'la ani ban it
k’ay'la xi ne'ech ka tsich tayil, ne'ech kin bachu
an xe'chintalab xi yab in ko'ol in ok’ontal.

Na Jestus in ulu tin oxtal ke ne'ech ka chemdhda
(Mt.20:17-19; Mr. 10:32-34)

31 Na Jesus in kaniy pilki xi lajuchdb an exdbal
aniin utsa'tsik enché"

—Xo0' u ne'chich Jerusalén, xon ti ne'ech ka
tdmun ejtal xowa' in dhutsdmal an t’iltsixtsik k’al
tu kwenta Nana', xin abadh abal kin wenk’on
neye tin inik. 32 Ne'ech kin pidhna ban pil inikt-
sik, ne'ech kin labidhnd, ne'ech kin odhbijyat ani
ne'ech kin tubkayat. 33 Ne'ech kin cha'wat ani
ne'ech kin chemdha; por tin 6xlab a K’itsa, ne'ech
kin ejech ti it.

34 Por jaja'tsik yab in exbay xata' jeché' xowa'
utsan K’al na Jesus, nibal in cho'Obtsik xant’éy nu
t’iltsinal, pos jeché' xowa' utsantsik, ja'ich xowa'
yabél ne'ech kin ejtotsik kin exbay.

Na Jesus injeldha' junijok’ol xu k'wajil Jeriko
(Mt. 20:29-34; Mr. 10:46-52)

35 Tam ti na Jesus exomich ti k'unel ban bitsow
xi Jerikg, in ela' jun i jok’ol buxul wal bél ti konox
tolmixtaldb. 36 Tam ti an jok’'ol in ach’a' abal exom
ti wat’el yan 1 atiklabtsik, in konoy xant’éy exom ti
tdmnal. 37 Utsan abal exom ti wat’el taja' na Jesus
xi Nasaret. 38 Tam tin ach’a' jeché', dhdjaxin tdm
kawidh enché"

—iJesus, xi kidhtalab k’al an pulek tak’ix Dabid,
ti kin yajnantsi neye!

39 Xi ta' ti ne'echtsik ok’'ox K'wiyxin abal ka
chamk’an, por an jok’ol mas kawidh ti dhajaxin
enché':

—iTatd', xi kidhtalab k’al an pulek tak’ix Dabid,
ti kin yajnantsi neye!

40 Kubey tdm na Jesus ani in abna' ka ik’tat an
jok’ol. Tam ti taja'ich ti K'wajat, in konoy enché':

41 _—;Jant’éy a 1€' tu t'ajtsi?

An jok’'ol tok’on enché"

—Ajatik, u1é' neye ti kin chu'xindha'.

42Utsan tdm enché'k’'al na Jesus:

—iKi chu'xinich! Ijeley abal i belmach.

43 Tamk’i jachan' ti chu'xin an jok’ol, in wéwna'
tdm na Jesus ani in pubédhantsal tin bij na
Dios. Ejtal an atiklabtsik xin chu'u jeché', in
pubédhantsitsik jeye tin bij na Dios.

19

Na Jesus ani na Sakeo

1 Ulich tdm na Jesus ban bitsow xi Jerik6 ani
tam ti exomich ti wat’el taja', ochich ba jeché' an
bitsow. 2 Ba jeché' an hitsow, ta' ti k'wajat jun i
tuminladh inik xin bij Sakeo, jaja' u ok’lek k’al xin
bach’'waltsik an jalbixtalab. 3 Na Sakeo in 1é' kin
exla' na Jesus, por yab in ejto kin chu'u kom yan
t'ajat an atiklabtsik ta' ti ne'ech ani tdm juni, yab
nakat na Sakeo. 4 Ajlach tam abal ka okxin ani
abal kin ejto kin chu'u na Jesus, k’adhiy ba junite'
K'unat xon ti na Jesus ne'ech ka wat’ey. 5 Tam ti na
Jesus wat’ey taja', in tela' t’ek’at, in chu'u na Sakeo
aniin utsa' enché'

—Sakeo, ki pa'ay jik’atk’i, pos xo' ko'ol kin
koydch ta k'ima'.

6 Pa'ay tam jik’atk’i na Sakeo ani k’al yantam
i kulbétaldb ti bach’'wat na Jesus. 7 Tam ti an
atiklabtsik in chu'u jeché', ejtal in tujutsik ti kawix,
in ulaltsik abal na Jesus k’alnek ti koyol bin kK'ima'
jun i walablom inik. 8 Kubey tdm na Sakeo ani in
utsa' enché' an Ajatiklab:

—Ajatik, ne'ech ku pidha'an ch’ojontaltsik junax
ch’ejel xowa' u ko'ol ani max u kwé'yamal jun
xita', ne'ech ku witsbantsi ché'il in yanil xowa' u
kwe'tsdmal.

9In ulu tdm enché' na Jesus:

—Xo' lo'watichtsik xu k'wajil bin K'ima' na
Sakeo, pos jaja' u kidhtalab jeye k’al na Abraham
ani xo' belmachich jelt xan ti belmdmadh na Abra-
ham. 10 Pos Nand', xin abadh abal kin wenk’on

neye tin inik, in tsi'nek ku aliy ani ku lo'o an
atiklabtsik xi K'ibchonékichwi'ik ti K’'wajat.

Anjunbaxtalab k’al tin kwenta xi ldju an tumin xi
ydninjalbil
11 Kom K'unatich ka ulich Jerusalén ani kom xi
ta' ti k'wajattsik in ach’al xowa' in ulal na Jesus in
chalpayal ke wé'ich u K’ibel kin tuju ti tak’ix na
Dios, jaxtdm na Jesus in Ontsi ti kdw ani in t’iltsitsik
jeché' an junbaxtaldb. 12 In utsa'tsik enché"
—Ta'wi'ik ti K'wajat jun i inik xu kidhtalab k’al
i pakdha' tak’ix. Jeché' an inik, k’ale 6w ba jun i
pil bitsow abal ka bijyat ti pulek tak’ix ani tayil
ka witsiy ti tak’ix. 13 Tam ti ne'chich ka k’aléch,
in kaniy 1aju in t'ojndliltsik, in pidha' juntsik ti
éb jun 1 pat’dl tumin xi yan t’ajat in jalbil ani in
utsa'tsik enché': “Ka t'¢jondha'tsik jeché' an tumin
asta kin witsiy.” 14 Jeché' an inik u at'nal k’al an
atiklabtsik xi taja' bin bitsowil. Jaxtam ti aban jeye
chab ox i iniktsik tin kuxmats abal ka k’aletsik kin
ulu enché': “Yab i kulbetnal jeché' an inik abal ti
pulek tak’ixal.” 15 Por bélk’i bijyat ti pulek tak’ix
ani witsiy ba nin bitséwil. Tam ti ulich, in abna'
ka kanyat an t'ojnaltsik xin jiltsdmal an ti tumin
abal kin cho'ébna' xat'wa' in atdmal juntsik ti éb
k’al jachan' an tumin. 16 Ulich xi jidhtal ani in
ulu enché'": “Ajatik, u t'6jondha' na tuminal ani in
ata' 1ajujil mads in yanil.” 17 Ték’oyat enché' k’al an
pulek tak’ix: “Alwa' t’ajat, tatd' i alwa' t'0jontsix;
kom i t'djon alwa' k’al wé', ne'ech tu pidha' ti
awiltalab ka tak’iy 1aju i bitsowtsik.” 18 Ulich jeye
xin chabtal ani in ulu enché': “Ajatik, u t'6jondha’
natuminal aniin ata'b¢'ilmds in yanil.” 19 Ték’oyat

jeye enché': “Tatad' ne'ech tu k'wajba' ka tak’iy ba'
i bitsowtsik.” 20 Ulich jeye jun ani in ulu enché':
“Ajatik, jé' k'wajat na tuminal. U boliy k’al jun
peje' i K'udhk'um ani u ta'pa'; 21 kom tu jik'nal
abal tata' kidhat t'ajat a kawyal. Pos tata'a k’aniyal
xowa' yab tata' a dhabal ani i junkux xon ti yab
i 0mamadh.” 22 In ulu tdm enché' an pulek tak’ix:
“Tatad' yab 1 alwa' t'0jontsix, k’al xowa' a ulal, u
xalk’anal abaliwalbidh. Max a cho'db abal kidhat
u kawyal, abal u K’'aniyal xowa' yab u dhabal ani
in junkux xon ti yab in dmamadh, 23 ;jant’6k’i pé
tam ti yab a k'wajba' nu tuminal xon tu t'6jondhab
abal tam kin witsiy, ku bach’u nu tuminal k’alich
xowa' in 4tdmal?” 24 In utsa'tsik enché' xi taja' ti
kK'wajat: “Ka k’antsi an ti tumin ani ka pidha' xin
ko'ol 14ju.” 25 Jaja'tsik in ulu enché': “Ajatik, por
in ko'olich 14ju an tumin xi yan in jalbil.” 26 An
pulek tak’ix tok’on enché'": “Tu utsaltsik ke xita' in
ko'olich, ne'ech ka pidhan mas k’al na Dios; por
xita' yab in ko'ol, ne'ech ka Kantsin k’al na Dios

asta xowa' wé' in ko'ol. 27 Ani an atiklabtsik xi tin
at’al, xi yabtsik tin kulbetnal tin pulek tak’ixal, ka

tsi'dha'tsik teché' ani ka chemdha'tsik tu tamét.”

Na Jests ochichich ban bitsow Jerusalén
(Mt.21:1-11; Mr. 11:1-11; Jn. 12:12-19)

28 Tam ti ok’onich kin ulu jeché', na Jesus in Ontsi
an bél abal Jerusalén. 29 Tam ti exomich ti ulel ban
bitsowtsik xi Betfajé ani Betania, k'unat ban ch’én
xu bijyab Olibos, in aba' chdb nin exdbaliltsik 30 ani
in utsa'tsik enché'

—XKik’aletsik ban kwentsal xi ni' K'wajat k’'unat,
tam ki ulichtsik taja' ne'ech ka ela' wik’ats jun
1 burru xi yabél jayki punadh. Ka wila' ani ka

tsi'dha' teché'. 31 Max ti konoy jun xita' xant’ék’i
ta wilal, ka utsa'tsik abal an Ajatiklab in yéntsal.

_32K’ale tdm an exOdbaltsik ani anchan' tin ela' xan
tiusnéktsik k’al na Jesus. 33 Tam ti exomtsik in wildl

an burru, konyat enché'k’al an dhabal:

—¢Jant’0k’i ti exom a wilal an burru?

34Jaja'tsik tok'on enché':

—An Ajatiklab in yéntsal.

35In juntsitsik tdm na Jesus, in tatlabiy an burru
k’al jaja'tsik nin k'udhk’umil ani in pumba' na
Jesus. 36 Lejat na Jesus ne'ech punat, an atiklabtsik
in nuk’dl nin K'udhkumil tin nakil an bél. 37 Tam ti
exomich ti k'unel bin pa'bil an ch’én xu bijyab Oli-
bos, ejtal xita' k’al ti wewkomte in tuju ti dhajnalt-
sik kawidh k’al i kulbéxnich ani in pubédhantsal tin
bij na Dios k’al tin kwenta an labidh labandhax-
talabtsik xin chu'imaltsik. 38 In ulaltsik enché':

—ilLabt’ajadh an Pulek Tak’ix xi tal tin bij an
OKk’'6x1ab! jKa wa'chin i K’ijidhtalab td' walk’i' ani
kin kd'oy na Dios an labidh t'okattalab!

39 Taltsik an fariseotsik xi ta' ti k'wajat ba
jachan'an atiklab in utsa'tsik tdm enché' na Jesus:

—OKk’'tsix, ka utsa'tsik ka chamk’an xi ti
weéwnaltsik.

40 Por na Jesus in ték’oytsik enché":

—Tsubax tu utsdltsik, ke max jeché' an
atiklabtsik ka chamk’an, an t'ujubtsik ne'ech ka
dhdjaxintsik kawidh.

41 Tam ti ulchich k’'unat Jerusalén ani in chu'u
jachan' an bitsow, na Jesus uk’in k’al tin kwenta
an atiklabtsik xu k’'wajil taja' 42 ani in ulu enché":

—iMax an atiklabtsik xu k'wajil ba jeché' an bit-
sow in ejtowalak kin exbaytsik jeché' a k’itsa xan ti

ne'ech kin ko'oytsik an k’jjidhtalab, alwa'ak t’ajat!
Por yab in exbayaltsik. 43 Por ne'ech kin bajaw
an K’ij tam xi k’al tu at'nal ne'ech ka mapyattsik
k’al, ne'ech ka wiliyat ani ne'ech ka péjeyattsik tuk’i
tuk’i. 44 Ne'ech ka pakwtsin an tin bitséwil ani
yab ne'ech ka jilan ni jun i t'ujub t'i'bax. Ne'ech
ka pakwat ejtal ani ne'ech ka chemdha ejtal an
atiklabtsik xi taja' u k’'wajil kom yab in exbaytsik
an K’ij xowk'i ti tsich ti alndb k’al na Dios abal ka
lo'wattsik.

Na Jesus in t'oko an pulek ata xon tu k’ak’ndb na
Dios
(Mt.21:12-17; Mr. 11:15-19; Jn. 2:13-22)

45 Ochich tdm na Jesus ban pulek ata xon tu
k’aknab na Dios ani tujey kin kdaldha' xi ta' ti
K'wajattsik taja' ti ch’a'um ani ti nujultsik. 46 In
utsa'tsik enché':

—Ban T’okat Dhuslab in ulal enché': “Nu k’'ima'
abal i olabk’i ti bijidh ti ne'ech ka éyna”, por a
wenk’omalichtsik tin chink’ontal i kwé'.

47Tsudhey ka tsudhey na Jesus u k'wajil ti ok’tsix
ban pulek atd xon tu k’ak'ndb na Dios; por nin
ok’lékiltsik an pale'tsik, an ok’tsixtsik xin wilal nin
tak’ixtal na Dios xin jildm dhutsadh na Moisés ani
an ok’lektsik xi ba jachan' an bitsow in ayaltsik
xan ti kin uwa' abal kin ejto kin chemdha' na
Jesus. 48 Por yab in ela'tsik xan ti kin uwa' abal kin
chemdha', pos K’al ejtal an atiklabtsik tu axtsinal
xowa' in ok’tsixndl na Jesus.

20

An awiltalab xin ko'ol na Jests
(Mt.21:23-27; Mr. 11:27-33)

1Tun i K’ij, tam ti na Jesus k'wajat ban pulek ata
xon tu k’ak'nab na Dios in ok’tsal an atiklabtsik ani
in t’iltsal an ti alwa' t'ilab, ulichtsik nin ok’lékil an
pale'tsik ani an ok’tsixtsik xin wildl nin tak’ixtal na
Dios xin jilam dhutsadh na Moisés junax k’al nin
ok’lékil an judiotsik 2 ani utsan enché' na Jesus:

—Ti ku utsa' k’al jant'om awiltaldb ta t’ajal
jeché'. ¢Jita' ti pidhamal jeché' an ti awiltalab?

3 Utsantsik tdm enché' k’al na Jesus:

—Ne'ech neye tu konoytsik jun xata' ani ti kin
tok’oytsik. 4¢K’aljita' tiabnékna Juan tipujal? ¢K’al
a Dios o k’al i iniktsik?

5> Tujey tadm ti kdwlix jaja'K’itsik ani u kdnoxtsik
enché"

—¢Jant’éy ki utsa'? Max ki utsa' ke k’al a Dios ti
abnék, ne'ech ti ku konoy enché': “;jant’0k’i ti yabt-
sik a beltsi?” 6 Ani max ki utsa' ke k’al i iniktsik ti
abnék, an atiklabtsik ne'ech ti ku chemdha' k’'al i
t'ujbaxtalab, kom in cho'obtsik alwa' ke k’al a Dios
ti abnék ti t'iltsix.

7Jaxtam tin ulutsik ke yab in cho'éb xita' kK’al ti
abnék na Juan ti pujal. & Utsantsik tdm enché' k’al
na Jesus:

—Pos yab neye ne'ech tu utsa'tsik k’al jant’'om
awiltalab tu t’ajal ejtal jeché'.

An junbaxtalab k'al tin kwenta an atax
t'ojnaltsik
(Mt.21:33-44; Mr. 12:1-11)
9Tujey tam na Jesus kin tawna' an atiklabtsik ani
in K'wajbantsi jeché' an ti junbaxtalab:
—Ta'wi'ik ti K'wajat jun i inik xin t'aya' yan i
akanlek i uba. Tayil in matixna' jachan' an alelab
abal ka t'0jomnd k’al K'e'ettsik, an dhabal alelab

K’'ale 6w ti belal ani owey ti witsiy. 10 Tam tin
bajuch an k’ij xowk’i ne'ech ti pitnal an uba, in
aba'jun in t'ojnalil abal ka kontsin jachan' an mat
alelab xowa' in lujyal jeye kin bach’u an dhabal
alelab; por an mat alelab in cha'aw nin t'ojnalil an
dhabal ani mapats tin aba' ka k’ale. 11 An dhabal
alelab in aba' juni K’e'et in t’ojnalil; por odhbijyat
jeye, cha'wat ani mapats jeye ti aban ka k’ale.
12 An dhabal aleldb in abna' juni k’e'et, por an
mat aleldb in ch’ojbédha' ani in kajna' ka kale eléb
alelab.

13’Tayil an dhabal aleldb in ulu enché': “;Jant’éy
ku t’'aja'? Ne'ech ku aba' nu chakdmil xu k’anidhal
t'ajat; tam ka chu'tat, ne'ech x6na' ka k’ak'na'”

14 Por tam ti an chakamldb chu'tat k’al an mat
alelab, utsaxintsik enché'": “Jeché' ja'ich ne'ech kin

dhabalna' tayil an alelab; wana ki chemdha' abal
wawad' ki dhabalna' tayil an alelab.” 15 Kaldha tam
an chakamlab ba jachan' an alelab ani chemdha.

Konoxin tam enché' na Jesus:

—¢Jant’@y a chalpayaltsik ne'ech ka t’ajtsintsik
jachan' an mat alelab k’al an dhabal alelab?
16 Ne'ech ka tsich ti chemdhdbtsik jachan' an mat
alelab ani ne'ech kin matintsi k’e'et an ti alelab.

Tam tin ach’a'tsik anchan', in ulutsik enché':

—iKe yab kin walka' na Dios ka tdmun anchan'!

17 Por teloloyattsik k’al na Jesus ani utsantsik
enché"

—¢Jant’éy pé tdm in 1é' kin ulu xi k'wajat dhut-
sadh ban T’okat Dhuslab? ¢Awxe' yab Nand' tin
t’ilal tam in ulal enché':

An t'ujub xin pojka' an kubal atatsik,
ja'ich nin bajaw ka k’'wajay ultalab.

18 Xita' ka kwajlan ba jachan' an t'ujub, mu'ax
ne'ech kak’aleanimaxant'ujub kakwajlan bajun
xita', ne'ech ka jilan jelti i pojodh.

An jalbixtalab k’al tin kwenta xu pidhnal an lej
pulek tak’ix romano
(Mt.21:45-46; 22:15-22; Mr. 12:12-17)

19 An ok’lek pdle'tsik ani an ok’tsixtsik xin wilal
an tak’ixtalab, in le'na' kin yak'wa' na Jesus tadmk’i
jachan' abal in ach’a'tsik ke na Jesus in ulu jeché'
an junbaxtalab k’al jaja'tsik tin kwenta; por in
jikndl an atiklabtsik. 20 Abtsin tdm na Jesus ti
kwachixtsik xin waynal u alwa' iniktsik abal ka
taktamiyat k’al i t'ilabtsik ani ka t’ajan kin ulu jun
xata'yab alwa'ani anchan', ka ejtowat ka utsbiyat
ban pulek awiltalab. 21 Jaxtam ti konyat enché"

—OK’tsix, wawa' i cho'éb ke xowa' a ulal ani
xowa' a ok’'tsixnal ejtal tsubax, Tatd' yab a 6dhal
ti kwenta xant'éy in t’ajal o in chalpayal an
atiklabtsik, Tata' a ok’tsixnal k’al i tsubaxtalab nin

tak’ixtaldbil na Dios. 22 Ti ku utsa' max alwa' ki
pidha' ti jalbixtalab an lej pulek tak’ix romano, o

yaba'.

23 Por na Jesus in chu'u abal k'wajatk’i ti tak-
tamiyab ani in utsa'tsik enché':

—¢Jant’0k’l ta k'wajattsik tin taktamiyal? 24 Ti
kin Qltsi jun 1 pat’dl tumin. ¢Jita' j&' in wal xi jeché'
k’'wajat ch’ilbadh ban tumin ani jita'in bij xi jeché'
k'wajat dhutsadh?

Tok’ontsik enché"

—An lej pulek tak’ix romano.

25 Utsantsik tdm enché':

—Pos, ka pidha' an lej pulek tak’ix romano
xowa' in lujyal kin bach’u ani ka pidha' na Dios
xowa'Jaja'in lujyal kin bach’u.

26 Ani yab ejtowat ka walbindhd k’al xowa' Jaja'
in ulu tin tamét an atiklabtsik; tokot labantsik tam
tin ach’a' xan ti tok’on ani chamk’antsik.

An konoxtalab k’al tin kwenta max u ejel ti it an
chemélomtsik
(Mt.22:23-33; Mr. 12:18-27)

27 Més tayil, k'ale ti chu'tdb na Jesus k’al chab
Ox 1 saduseotsik. An saduseotsik in ulal abal an
chemélomtsik yabich u ejel ti it ani jaxtam ti utsan
enché' na Jesus:

28 —QOk’tsix, na Moisés tu jiltsdmal dhutsadh
enché': Max jun i inik ka chemech ani yab kin
jila' ni jun i chakam Kk’al nin tomtal, nin kidhab
jachan'an inik, yejat ka tomkin k’al an chemtsidh
mimlab ani kin ké'oy i chakamtsik abal ka k'wajay
jelti max in chakdmil nin kidhab xi chemnek.
29 Pos alwa'ich, td'wi'ik ti kK'wajat buk i kwit6ltsik
in kidhabk’itsik. Nin jidhtal tomkin, por chemech
an yab in jila' ni jun in chakamil. 30 Nin chabtal
tomkin k’al an chemtsidh mimlab, por chemech
jeye ani yab in jila' ni jun in chakdmil. 31 Tomkin
jeye nin oxtal k’al jachan' an chemtsidh mimlab
por yab jeye in kd'oy in chakamil. Anchan'tin t’aja’
ejtal xi buk an kwitdltsik, chemechtsik por yab in
jila' ni jun in chakdmil. 32 Tayil, chemech jeye an
mimldb. 33 Tam ka ejechtsik ti it, ¢k’al jowa' an
kwitol ti ne'ech ti tomiklab jachan' an mimlab abal
ejtal xi buk an kwitdltsik tomkinék k’al jachan' an
mimlab?

34Tok oyattsik tdm enché' k’al na Jesus:

—Teché' ti k’ay'l4, an iniktsik ani an mimlabtsik
u tomkinal. 35 Tam kin bajaw xowk’i ne'ech ka
ejdha ti it an chemélomtsik xi takudh k’al na Dios
abal ka k'wajach malilil i k’jj tu' walk’i', yabich
ne'ech ti tomkinaltsik nibal ne'ech ti pidhnab
xita' abal ka tomkin, 36 pos, yabich ne'ech ka
chemechtsik. Jaja'tsik ne'ech ka k'wajay jelti an

t'okat abatwaletsik ani u chakamlabichtsik k’al na
Dios abal ejnekichtsik ti it. 37 Ani k’al tin kwenta

max an chemélomtsik u ejel ti it, syabxe' jayk’i a
ajyamaltsik bin dhuslabil na Moisés xan ti tawna
k’al na Dios ban k’idhadh te' xi K’'wajat ti t’a'il, tam
ti utsan enché'?: “Nand' tin Diosil na Abraham,
na Isdk ani na Jakob.” 38 Na Dios, yab in Diosil i
chemélomtsik; na Dios, in Diosil xi ejattsik; pos abal
Jaja', ejtal K'wajat ejat.

39 Utsan tdm enché' k’al taltsik an ok’tsixtsik xin
wildl an tak’ixtalab:

—OKk’tsix, alwa'ich xan ta ulu.

40 Ani yabich m4s xita' k'wajay ti konkomix ni
jun xata'.

cKaljita' k’'al tu chakamldab an Kristo?
(Mt.22:41-46; Mr. 12:35-37)

41 Utsantsik enché' k’al na Jesus:

—¢Jant’6k’i tin ulal an ok’tsixtsik xin wildl nin
tak’ixtal na Dios ke an Kristo u chakamlab k’al an
pulek tak’ix Dabid? 42 Pos na Dabid in ulu jeye
enché'xon ti dhutsadh nin ajatlabiltsik:

An OKk’0xlab in utsa' enché' nu Ajatik:
“Ki buxkan tu ejat,

43 asta ke Nand' tu atantsi xi ti at’al.”
44PosmaxnaDabidin bijiyjeye tin Ajatik, tdm, yab

tokotk’i in kidhtal.

Na Jestus in kawyal an ok’tsixtsik xin wildl an
tak’ixtalab
(Mt. 23:1-36; Mr. 12:38-40; Lk. 11:37-54)

45 K’al ejtal an atiklabtsik ti k'wajat ti axnal tam
ti na Jesus in utsa' enché' nin exobaliltsik:

46 —Ka ko'oytsik i kwenta k’'al xowa' in t’ajal an
ok’tsixtsik xin wilal an tak’ixtalab, yab ka t’aja'tsik
xan ti jaja'tsik in t'ajal. Jaja'tsik in kulbetnal ka
xe'chin kK’al in joch’dha' xekét ani in kulbetnaltsik
ka chapnédhd k’al yantam i kK’ak’'naxtalab. In kul-
betnaltsik jeye ka buxkan ban ultalab koytalabtsik
ban atd xon tu t’ajnal an junkuntalab ani xon tu
t'ajnal i kK’'apuch. 47 Jajd'tsik, in K’'antsal tin kK'ima'
an chemtsidh mimlabtsik; ani abal ka utsantsik
ke jaja' i alwa' iniktsik, in t’ajal i nakdha' 6lab.
Jaja'tsik, ja'ich xi ne'ech kin bach’u mas pakdha'
an yajtsiktalab.

21

An pikbantsixtalab xin K'wajba' jun i ch’ojontadl
chemtsidh mimlab
(Mr.12:41-44)
1Na Jesus k'wajat ban pulek ata xon tu k’ak’'nab

na Dios in teldl xan ti an tuminladh iniktsik in
balyal an tumin bin bdl an pikbantsixtalab. 2In

chu'ujeyexantijunich’ojontal chemtsidh mimlab
tin baliy taja' chabits’itsik t'ipax tumin xi yab in lej
jalbil 3 ani in ulu enché' na Jesus:

—Tsubax tu utsaltsik, ke jeché' an ch’ojontal
chemtsidh mimlab, mads ja' yan in pidhna' ké
xi Ke'ettsik; 4 pos xi Ke'ettsik tokot in pidhnadl
xowa' yabich in yéntsal; por an mimlab k’al in

ch’ojontaltal, in pidhna' ejtal xowa' ta' tin ko'ol
abal kin wat’'na' k’al na K’itsa.

Na Jesus in ulu abal ne'ech ka pakwat an pulek
ata xon tu k’ak’nab na Dios

(Mt.24:1-2; Mr. 13:1-2)

> Taltsik k'wajat in t’ilaltsik an pulek ata xon tu
k’ak’'nab na Dios, in ulaltsik abal labidh t’ajat an
t'ujubtsik xi kK’al ti t'ajadh ani ejtal xowa'kich xi
pidhnats ti pikbaxtaldb. Tam ti na Jesus in ach’a'
anchan', in ulu enché'

6—Ne'ech kin bajaw i k’ij, tam ejtal jeché' xowa'
a chu'taltsik ne'ech ka pakwat ani yab ne'ech ka
jilk'on ni junit'ujub t'i'bax.

An exdltsik xi ne'ech ka wa'chin tam ne'chich ka
ulich an pakwenib
(Mt. 24:3-28; Mr. 13:3-23)

7Konyat tdm na Jesus:

—OK’tsix, ¢jowki ne'ech ka tamun jeché'?
¢Jant’om exo6l ne'ech ka wa'chin tam ne'ech ka
tdmunich jeché'?

8 Na Jesus in ulu enché'

—Ka ko'oytsik t’ajat i kwenta ani yab ka walka'
ki K’'ambiyattsik. Pos yan ne'ech ka tsichtsik kin
k’ambixna' nu bij ani ne'ech kin ulutsik enché':
“Nand'ich nin Kristo, exomich in bajwal an pak-
wenib.” Por yab ka wéwna'tsik. 9 Tam ka ach’a'tsik
exom i péjéxtaldb, yab ki jik’eytsik; pos jeché' ko'ol
ka tdmun ok’ox, por jachan'i K’ij yabél ne'ech ka
ulich an pakwenib.

10In Ontsi Kinulu enché': =~ ]
—An atiklabtsik xu kK’'wajil ba jun i pulek chabdl,

ne'ech ti péjéx k’al an atiklabtsik xu k'wajiltsik
pil chabal; ani jun i pulek tak’ix, ne'ech ti péjéx

Kkal k’e'et i pulek tak’ix. 11 Ne'ech ka léwék’in
an chabal, ne'ech ka wa'chin i k’a'inab, ne'ech ka
wa'chin i yaw'lachtsik tuk’i tuk’i, ne'ech ka wa'chin
ik'ak’adh telomtalab walk’i' ani yan i exoltsik.

12 "Por tam yabél wat’enek jeché', ne'ech ki
yak’'wantsik ani ne'ech ki at’antsik. Ne'ech ki
junatsik ta ldjundhdb ban atd xon tu t'ajnal an
junkuntalab, ne'ech ki balyattsik ban wik’axte',
ne'ech ki junatsik tin tamét an pakdha' tak’ix ani
tin tamét an pakdha' awiltalab k’al Nana'k’i tu
kwenta. 13 Anchan', ne'ech ka ejtotsik ti kin t’ila'.
14Yab ki k'wajaytsik ta chalpax ok’ox xan tine'ech
ki ték’on abal ka lo'otsik tabd', 15 pos Nana' ne'ech
tu pidha'tsik ti t'ilab ani ti chalab xan ti ki ték’on
abal ni jun xita' xi ti at’altsik, yab kin ejto ti ki
tomna'tsik. 16 Por taltsik xi tata'tsik, ne'ech ka
pidhna k’al nin tata'tsik, taltsik k’al nin kidhab,
taltsik k’al nin exlowdl ani taltsik k’al nin ja"ub.

Ne'ech ki chemdha taltsik xi tata'tsik 17 ani ne'ech
ki at’antsik k’al Nana'k’i tu kwenta k’al ejtal an

atiklabtsik xi yab u belom; 18 por yab ne'ech ka
K’ibdha'tsik ni jun a xi'il xa ko'ol ba na 6k’. 19 Max
ka kuxuytsik ejtal jeché', ne'ech ka bach’utsik an
xe'chintaldb xi yab in ko'ol in ok’ontal.

20°’Tam ka chu'utsik abal an bitsow xi Jerusalén
wilidhich tu kd'yvab k’al an soldadotsik, ka
cho'ébna' abal kK'unatich i K’ij ne'ech ka pakwat.
21 Jachan' i K’ij, xi k'wajattsik Judea, yejat ka
k’aletsik ti chink’onal ban ch’énlom; xi k'wajattsik
ban bitsow Jerusalén, ka kaletsik taja' ani xi
k'wajattsik bin ale, yab ka witsiytsik ban bitsow.
22 Abal jachan' i k’ij, mapal yajtsiktalab ne'ech
ka wa'chin, pos anchan' ne'ech ka tdmun jelt

xan ti k'wajat dhutsadh ban T’okat Dhuslab.
23 ich’ojontadl in chu'bil an mimlabtsik xi k'wajat
koé'odh o u tsutsudhom ti ts’itsik chakam jachan'
1 k'jj! Pos jachan' i k'ij, ne'ech ka wa'chin jun i
pulek yajtsiktalab teché' ti chabal ani ne'ech ka
pidhan jun i pulek yajtsiktalab an atiklabtsik xi
yab u belom. 24 Taltsik ne'ech ka chemdhd ban
péjéxtalab ani xi K’e'ettsik ne'ech ka juna wik’ats
tuk’i tuk’i ban pil chabal abal ka t’ajantsik ti jolib.
An atiklabtsik xi yabtsik u judio ne'ech ti tak’'ixtsik
ban bitsow Xi Jerusalén ani ne'ech kin at’ax t’ajtsi
ejtal xowa'kich asta kin bajaw xowk’i ne'ech ka
kubdhatsik ti tak’ix.

Xan ti ne'ech kin tsich Nand', xin abadh abal kin
wenk’on neye tin inik
(Mt. 24:29-35, 42-44; Mr. 13:24-37)

25 Jachan' i K’ij, ne'ech ka wa'chin i exoltsik
ba na Kitsa, ba na ich’ ani ba na Ottsik; teché'
ti chabdl an atiklabtsik ne'ech ka uk’pindha ani
ne'ech ka jik’eytsik tam kin ach’a' ti bososol an ja'
ban pujal ani ti mulak’. 26 Ne'ech ka puteytsik k’al
an jik’ib tam kin chalpay xant’éy ne'ech ka tamun
teché' ban k’ay'la; pos asta an pakdha' chaplab xi
k'wajat walk’i' ne'ech ka yoywat. 27 Ne'ech tdm kin
chu'tat, Nand', xin abadh abal kin wenk’on neye
tin inik tam in tal ba jun i tokow k’al nu chép ani
k’al nu labidh t'okat. 28 Tam ka tujéch ti tdmnal
jeché' xowa' in k'wajat tu utsaltsik, ka likedha'tsik
taba' ani ki kulbé, pos K'unatich i k'ij ne'ech ki
lo'wattsik.

29 Utsantsik jeye jeché' an ti junbaxtalab:

—Ka tela'tsik in akan an igo o Ke'et i te'.
30 Tam ka chu'utsik exomich ti eblinal nin xekél, a

cho'dbichtsik abal exomich ti k'unel an k’ak’al K’ij.
31 Anchan' jeye, tam ka chu'tchtsik abal exomich
ti tdmnal xowa' in K’'wajat tu utsdl, ka chalpaytsik
abalk'unatichik’ijne'ech ka tujey ti tak’ix na Dios.

32 "Tsubax tu utsdltsik ke ejtal jeché' ne'ech
ka tdmun ok’ox ani tam ne'ech ka chemech an
atiklabtsik xi x0' k'wajat ejat jeché' i K’ij. 33 An
walk’l' ani an chabal ne'ech ka wixk’a, por xowa'
u ulal, anchan' ne'ech ka tamun.

34’Ka kd'oytsik t’ajat i kwenta abal yab tokotk’i
ka chalpom ta K'apul, ta uch’al ani xowa' a kul-
betnaltsik t'ajat teché' ti k’ay'la abal tam kin bajaw
jachan' an K’ij yab ki yak’'wantsik i uk’pidh, 35 jelt
xan tu yak'wnal jun xita' k’al jun i paltsixtalab,
pos anchan' ti ne'ech ka ulich jachan' an K’ij ba
ejtal xu k’'wajiltsik putdlk’i teché' an K’'ay'la. 36 Ki
k'wajaytsik ech’eK’i i t'ojojodh, ki dlantsik ech’ek’i
abal ka ejto ka jek’a' ejtal jeché' an yajtsiktalab xi
ne'ech ka wat’ey ani ka ejto ki uteytsik k’al ni jun i
jik’ib tu tamét tam Kin tsich juni Nand', xin abadh
abal kin wenk’on neye tin inik.

37 Na Jesus u ok’tsix tam Kk’ij ban pulek ata
xon tu K'ak'ndb na Dios ani tam ka jik'wchinich
u K’alel ban ch’én xin bij Olibos abal ka koydch
taja'. 38 Tsudhey ka tsudhey u ulel dhajawe an
atiklabtsik ban pulek ata xon tu k’ak'nab na Dios
abal kin ach’a'tsik xant’éy in ulal na Jesus.

22

U chalpayab xan ti ka uwan abal ka yak’'wan na
Jests

(Mt. 26:1-5, 14-16; Mr. 14:1-2, 10-11;
Jn.11:45-53)

1Tam ti jachan'i K’ij, exomich ti kK’'unel an ajib
xXowK’i tu t'ajnal an pan xi yab jilbédhats k’al an
jilbédhaxtalab K'oye abal ka K'apat junax k’al an
borrego xu chemdhab tam exom an ajib xu bi-
jyab paskwa. 2 Nin ok’lékiltsik an pdle'tsik ani an
ok’tsixtsik xin wildl an tak’ixtalab, in ayaltsik xan
ti kin uwa' abal kin chemdha' chinatk’i na Jesus
kom in ch’ejnaltsik an atiklab.

3 Ochich tdm an lej at’ax bin itsich na Judas xu
bijyabjeyeIskariote, jeché'naJudas,ja'ichjuntiéb
xilajuchdb an exdbaltsik. 4 Na Judas k’ale kin chu'u
an ok’lek pale'tsik ani xu belkoltsik an ti pulek ata
xon tu K’'ak’'ndb na Dios, kdwin K’al jaja'tsik ani in
utsa' xan ti ne'ech kin pidha'tsik an ta Jesus abal
kin chemdha'. 5 Jaja'tsik kulbétsik ani utsan na
Judas abal ne'ech ka pidhan ti tumin; 6 na Judas
in tok’'oy ani in tuju tam kin aliy xan ti kin uwa'
abal kin pidhna' na Jesus tam yab wa'ach yan i
atiklabtsik.

An tokat Kaptxnich xin jila' ka t'ajnal an
Ajatiklab
(Mt.26:17-29; Mr.14:12-25; Jn.13:21-30; 1 Ko.
11:23-26)
7In bajaw in K'itsdjil an ajib xowKk’i tu t’ajnal an
pan xi yab jilbédhats kK’al an jilbédhaxtaldab Koye
abal ka k’apat junax k’al an wiyadh borrego xu
chemdhdab abal tin kwenta an paskwa. 8 Na Jesus
in aba' tdm na Pedro ani na Juan ani in utsa'tsik
enché"
—XKi k’aletsik ka t'ojojoy an k’apnél abal tin
kwenta an paskwa.
9In konoytsik enché' na Jesus:

—¢Jon' ta 1é' ku k’ale ki t'ojojoy?

10 Ték’ oyattsik enché' k’al na Jesus:

—Tam ki ochichtsik ban bitsow, ne'ech ka ela'
jun iinik xin ne'dhal jun mul i ja'. Ka wéwna'tsik
asta ban atd xon ti ka ochich 11 ani ka utsa' enché'

andhabal ata: “An OK’tsixin1€'kin cho'6bna' xon ti
k’'wajat an alta xon ti ne'ech kin kK’apu an wiyadh

borrego junax k’al nin exdbaliltsik k’al tin kwenta
an paskwa.” 12 Ne'ech tam ti ki Oltsitsik jun i altd
pulek ba jun i puntsix ata xi k'wajat t'ojojodhich;
ka t'ojojoy taja' an t'okat k’apuxnich.

13 K’aletsik tdm ani anchan' tin ela' ejtal xan
ti usnéktsik k’al na Jesus ani in lejkichtsik tdm an
Kk’apnél abal tin kwenta an paskwa.

14 Tam tin bajuch an ora, na Jesus ani nin
abatwalejiltsik buxkan ban mesa.

15 Utsantsik tdm enché' k’al na Jesus:

—iU le'ndmal t’ajat ku K’apu K’al tata'tsik jeché'
an K’apnél abal tin kwenta an paskwa tam yabél
in chemdhats! 16 Pos tu utsdltsik ke yabich ne'ech
kin witsiy ku ajibna' mas an paskwa, asta tam ka
t’ajanich xan ti yejat xon tu tak’ix na Dios.

17 In téyna' tdm jun i lejab baltsidh ti yajtsik
uxnél, in pidha' ti jalbintsixtalab na Dios aniin ulu
enché':

—XKa bach’utsik jeché' ani ka uch’a' wetsik wet-
sik, 18 pos tu utsaltsik ke yabich ne'ech kin witsiy
ku uxtsi tin ja'lil an uba asta tam u tak’ixich na
Dios.

19 Tayil, in téyna' jeye an pan, in pidha' ti
jalbintsixtaldb na Dios, in peja', in pidha' nin
exoObaliltsik ani in utsa'tsik enché':

—TJeché' ja'ich nu t'u'ul xi ne'ech ku pidhna' ka
chemdha abal tatd'tsik ta alwa'bil. Ka t'ajaltsik
jeché' abal ti kin chalpay.

20 Anchan'jeye tin t’aja' k’'al an yajtsik uxnél tam
ti ok’onichtsik ti K'apul ani in ulu enché"

—TJeché' an yajtsik uxnél, ja'ich nu xich’al xi
ne'ech ku wak’la' abal ku jalbiy k’al na walabt-
sik. Ja'ich an it lejkintalab xi ne'ech ku t’aja' abal
tata'tsik ta alwa'bil.

21’Por x0', an inik xi ne'ech ti kin pidhna' abal
kin chemdhad, teché' k'wajat ti K'apul k’al Nana'
ban mesa. 22 Pos Nand', xin abadh abal kin
wenk’on neye tin inik, ko'ol ku tamu xan tin bijt-
sidh ke yejat ku wat’na'; por ch’ojontdl in chu'bil
an inik xi ne'ech ti kin pidhna' abal kin chemdha.

23 Tujey tam ti kdndx jaja'K’itsik enché':

—¢Jita' awil xi ne'ech an ti pidhnax?

In kawlixndltsik xitam ja' na mds ultalab

24 Tayil, an ex0baltsik k'wajay ti kawlix abal in
1é' kin cho'ébna'tsik xitam ja' na mas ultalab xi
jaja'tsik. 25 Por utsantsik enché' k’al na Jesus:
An pakdha' tak’ix xi teché' ti k’ay'la, chapikt-
sik t’ajat in tak’yal nin bitsowil ani an ok’lektsik xi
taja', u bijyab ti alwa' iniktsik. 26 Por tata'tsik yab
yejat ka t’aja' anchan', tokot ka t’aja'tsik enché'
Xita' mas uluts xi tatd'tsik, yejat ka k'wajay jelti
Xi mas tayil ani xu tak’ix, yejat ka K'wajay jelti xu
t'Ojontsix. 27 Pos ¢jita' ja' xi mds uluts, xu buxkanal
ti k’apul ban mesa o xu t’Gjontsix? ¢Yabxe'ja'ich xu
buxkanal ti K’'apul ban mesa? Por Nana'in kK’'wajat
k’al tata'tsik jelti xu t’0jontsix.

28 "Tata'tsik ech’ek’i tin junikndmal ani yab i
kuxkuldmadhtsik tam tu wat'na' xowa'kich i yajt-
siktalab. 29 Jaxtdm, ne'ech tu k’'wajba'tsik ta tak’ix
jelt xan ti nu Téta' tin k'wajbdmal tin tak’ix 30 abal
kiKk’apuchtsik ani ki uch’achtsik ba nu mesajil xon ti
Nana' ne'ech tin tak’ix. Ne'ech jeye ki buxkantsik
ba t'okat k'wajtalab abal ka lGjundha' nin kidhtalt-
sik xi lajuchab nin chakamiltsik na Israel.

Utsanna Pedro abalne'ech kin ulu ke yab in exldl
na Jesus
(Mt.26:31-35; Mr. 14:27-31; Jn. 13:36-38)

31In ulu jeye enché' an Ajatiklab:

—Simodn, Simodn, ka ach’a', an lej at’ax in
konyamal i awiltaldb abal ti ki tiniytsik jelt xan tu
tinyab an trigo; 32 por tu kontsintsdmalich abal yab
ka jila' ta belom. Por tam ka chalpay abal yab
alwa' xowa'a t’aja' ani ki witsiy juni k’al Nana', ka
tolmiy na at kidhabtsik abal ti kin bela'tsik tokotk’i
Nana'.

33Utsan tdm enché' k’al na Simon:

—Ajatik, in k'wajat t'ojojodh abal kin k’ale junax
k’al Tata' ban wik’axte' ani asta abal kin chemdha
junax k’al Tata'.

34Utsan enché' k’al na Jesus:

—Pedro, tsubax tu utsal ke xo' tam yabél
dhdajnék an pek’el, tatd' dxilich a ulumal ke yab tin
exlal.

UK'unelich kin bajaw an ora tam na Jestis ne'ech
kinach’a' an yajtsiktalab
35Konyattsik tdm enché' kK’al na Jesus:

—Tam tu aba'tsik ka t’ila' an alwa' t'ilab ani
yab a juna' 1 morral, nibal in bal i tumin, nibal a

pajabtsik, ¢a yéntsixe' xata'?

Jaja'tsik tok’'on enché':

—Ni jun xata'.

36 Utsantsik tdm enché':

—Por x0' yab anchan', max jun xita' in ko'ol i
morradl, Kin juna' ani Kin juna' jeye in bal i tumin.
Xita'yab in ko'ol i machét, kin nuju nin k’ak’ xekét
abalkin ch’a'ay. 37 Pos tu utsaltsik ke ko'ol ka tdmun
k’al Nand' jelt xan ti K'wajat dhutsadh ban T okat
Dhuslab enché': “Ajyat jeye jelti max yab i alwa'
inik.” Pos ejtal xowa' K'wajat dhutsadh k’al Nana'
tu kwenta, ko'ol ka tamun anchan'.

38 In ulutsik tam enché':

—Ajatik, jé' K'wajat chab i machét.

Na Jesus tok’on enché":

—Lejatich.

Na Jesus k’ale ti 6l ban chakam alelab xin bij
Jetsemani
(Mt. 26:36-46; Mr. 14:32-42)

39 Kale tdm na Jesus, K'ale ban ch’én xu bijyab
Olibos jelt xan tin ujnamalich in t’ajal ech’ek’i ani
junikna k’al nin exdbaliltsik. 40 Tam ti ulichtsik
taja', in utsa' enché' nin exobaliltsik:

—Ki 0lan abal yab ki ata'tsik k’al an lej at’ax.

41 Tayil Gwmé tdm na Jesus ba nin exabaliltsik, nin
owil ja'ich x0na' jelti xon tu kwajlanal jun i t'ujub
tam ka kwi'na k’al jun xita' ani tudhlan taja' ti ol.
42Enché' tin ulu:

—Tata', max Tatd' a 1é' ka chu'u yab ku wat'na'
jeché' an vyajtsiktalab, ne'ech ka ejto ti kin

wixk'intsi; por yab ka t’'djan xan ti Nana' u lé',
ka t’ajan xan ti Tatd' a 1é'.

43 Xalk’an tdm jun i t'okat abatwadle xi tal walk’i'
abal ka pidhan K&l ti chaplab. 44 Ani kom pulek
t'ajat an yajtsiktalab xi k'wajat in ach’al na Jesus,
mads chapikich u 6l ani nin chak’ib jayk’jjich i xich’
u t'uknal chabal.

45 Tam ti ch’akay xon ti k'wajat an ti 6l, witsiy
xon ti K'wajat an exobaltsik ani u wayaltsik tin ela'
kom yab in ejtdmaltsik kin kuxuy an t’e'pintalab.
46 Utsantsik tdm enché' k’al na Jesus:

—¢Jant’0k’l ta wayaltsik? Ki ch’akay ani ki 0lan
abal yab ki atatsik k’al an lej at’ax.

Yak’'wan na Jests
(Mt.26:47-56; Mr. 14:43-50; Jn. 18:2-11)

47 Bél k'wajat ti kdw na Jesus, tam ti ulich yén i
atiklabtsik. OK’ox ti tal xu bijyab ta Judas xi ja'ich
jun ti éb xi lajuchdb an exdbaltsik ani utey ba na
Jesus abal kin ch’uch’bay. 48 Utsan tdm enché' k’al
na Jesus:

—TJudas, ¢k’al jun i ch’'uch’baxtalab ti ne'ech tin
pidhna' kin chemdha Nand', xin abadh abal kin
wenk’on neye tin inik?

49Xi ta' ti k'wajattsik k’al na Jesus, tam tin chu'u
xXant’éy exom ti tdmnal, konoxintsik enché':

—Ajatik, ¢ki tomna'xe' k’al an machét?

50 Jun ti éb xi jaja'tsik in t'ak’tsi tin t'ojnalil an
ok’lek péle'tsik, in t'ak’tsi tin ejat xuchun. -1 Por
na Jesus in ulu enché'

—]Jila' k'wajat, yab ka t’aja'tsik anchan'.

In taktsi tdm na Jesus tin xuchun nin t’gjontsixil
an okllek pdle'tsik ani in jeldhantsi. 52 Tayil

in utsa'tsik tdm enché' an ok’lek pale'tsik, nin

ok’lékiltsik an belkol ata xon tu kK'ak'ndb na Dios
ani nin ok’lékil an judiotsik xi ulnektsik k’al ti

yak’'wnal:

—¢Jant’0k’i ta tsi'mektsik k’al i te', k’al i machét
abal ti kin yak'wa', jelti max ne'ech ka yak’'wa'tsik
jun i kwé'? 353 Tsudhey ka tsudhey in k'wajinek
k’al tata'tsik ban pulek ata xon tu k’ak’'nab na Dios
ani yab tin takamaltsik; por xo' in bajumalich na
orajiltsik abal ka t’aja' xowa' na 1é' ani xowk’i
an lej at’ax, xu tak’ix ban jik'waxtalab ne'ech ka
walkd kin xalk’a' nin awiltal.

Na Pedro in ulu ke yab in exlal na Jestis
(Mt.26:57-58, 69-75; Mr. 14:53-54, 66-72;
Jn. 18:12-18, 25-27)

54 Yak'wan tdm na Jesus ani jund bin kK'imd' in
ok’lékil an pale'tsik. Na Pedro wéwnaxin Owk’i.
55Bin K'ima' in ok’lékil an pdle'tsik, jok’pd i k’amal
ch’ejel eléb, buxkantsik malilil ban k’amal ani na
Pedro buxkan jeye taja' k’al jaja'tsik. 56 Tamk’i
jachan', jun i mimlab xu t'ojnal ba jachan' an ata
chu'tat k’al na Pedro buxul bin wal an k’amal,;
tam ti chu'tat, teloloyat alwa' ani in ulu enché' an
mimlab:

—]Jeché'an inik junaxjeye tixe'ech k’al na Jesus.

57Por na Pedro in ulu ke yab tsubax. Enché' tin
ulu:

—Mimlab, yab u exlal.

58 Mas tayil, chu'tat juni k’al k’e'et ani utsan
enché".

—Tatd' jayéch teye a kidhtal.

Por na Pedro in ulu enché"

—Pay'lomlab, yab u kidhtal.

59 Jun i ora X6na' mds tayil, in wits’k’o juni jun
xita' kin ulu enché':

—Tsubax K’ejle, jeché' an inik ta' jeye ti K'wajat
junax k’al na Jesus, pos jaja' Galilea jeye ti tal.

60 In ulu tdm enché' na Pedro:

—]Ja"ab, yab u cho'éb xant’éy i k'wajat a t’ilal.

Tamk’i jachan', tam ti na Pedro bél k'wajat ti
kaw, dhdjan an pek’el. 61 Chawk’in tdm an Ajatiklab
ani teloloyat na Pedro. Na Pedro in chalpay tam
xant’éy usnék k’al an Ajatiklab: “Xo', tam yabél
dhajnék an pek’el, tata' oxilich a ulumal ke yab tin
exlal.” 62 Kale tam na Pedro ani uK’in t’ajat.

U labidhnab na Jesus
(Mt. 26:67-68; Mr. 14:65)

63 Na Jesus u labidhndb ani u cha'wab k’al an
iniktsik xi k'l ti belkdmte. 64 U putsuntsab tin wal,
u cha'wab ani u usnal enché':

—iTi ku utsa' xita' ti cha'aw!

65 Ani yan i odhbijixtalab u usnal.

Na Jestus tin tamét an Junkulom Awiltaldb
(Mt. 26:59-66; Mr. 14:55-64; Jn. 18:19-24)

66 Tam ti tsudhey, junkun nin ok71ékiltsik
an judiotsik, nin ok’lékiltsik an pdle'tsik ani an
ok’'tsixtsik xin wildl an tak’ixtalab. Jund na Jesus
tin tamét an Junkulom Awiltalab ani taja', konyat
enché"

67 —Ti ku utsa', ¢ tatd'xe' ni Kristo, xi takudh k’al
na Dios abal ta tak’ix?

Jaja'in ték’oytsik enché'

—Max tu utsa'tsik abal Nand', yab ne'ech ti kin
beltsi. 68 Max tu konoytsik xata', yab ne'ech ti kin
tok’oytsik nibal ne'ech ti kin walka'tsik. 69 Por asta
x0', Nand', xin abadh abal kin wenk’on neye tin

inik ne'ech kin buxkan bin ejat na Dios xi ejtal in
ejtowal kin t’aja’.
70 Tayil konoxin tdm ejtaltsik enché":
—¢Tatd'xe' pé tam ni Chakamlab k’al na Dios?
Tok'oyattsik enché' k’al na Jesus:
—Tata'tsik a ulal abal anchan'.

71In ulutsik tdm enché' _ _
—Yabich mas i yéntsal 1 Olnaxtsik. Posiach’a'ich

xXan tiJaja' tu kaw.

23

Na Jests tin tamét na Pilato
(Mt.27:1-2,11-14; Mr. 15:1-5; Jn. 18:28-38)
1Ch’akaytsik tdm ejtal aniin juna'tsik na Jesus tin
tamét na Pilato. 2 Tam ti taja'ich tin ko'oltsik, tujey
tdm kin Olna'tsik enché"

—I elamal abal jeché' an inik in pidhkawliyal an
atiklabtsik xi wawa'ikidhtal. In ulal ke yab yejat ki
pidha' ti jalbixtalab an lej pulek tak’ix romano ani
inulal jeye ke Jaja'ich nu Kristo, jun i Pulek Tak’ix,
xi takudh k’al na Dios.

3Konyat tdm enché' k’al na Pilato:

—¢Tata'xe' nin Pulek Tak’ixal an judiotsik?

Na Jesus tok’on enché"

—Tatd'a ulal abal anchan'.

4Na Pilato in utsa' tdm enché' an ok’lek pale'tsik
ani an atiklabtsik:

—Yab u eltsal ni jun i walastalab jeché' an inik.

5 Por jaja'tsik in Ontsal kin ulu mas kawidh
enché':

—Exom in péjéxlindhdl ejtal an atiklabtsik xi
Judea. Tujey ban chabdal xi Galilea ani xo'
teché'ich jeye exom in t’ajal.



LUKAS 23:6 CXXV LUKAS 23:15

Na Jesus tin tamét na Erodes

6 Tam ti na Pilato in ach’a' jeché', in konoytsik
max jeché' an inik Galilea u k'wajil. 7 Tam tin
ach’a' abal Galilea u k'wajil, in abna'ba na Erodes,
an pulek awiltalab xi Galilea, xi ta' jeye ti K’'wajat
Jerusalén jachan'iK’ij. 8 Tam ti na Erodes in chu'u
na Jesus, kulbé t’ajat; pos na Erodes k’ejle owene-
kichinle'nalkin exla',komin ach’al u t'ilnal ani in
1é' kin chu'u tam in t’ajal jun i labidh labandhax-
taldb. 9 Yan xata' konyat na Jesus k’al na Erodes,
por yab in tok’oy ni jun. 10 T3' jeye ti k'wajattsik
taja' in ok’lékil an pdle'tsik ani an ok’tsixtsik xin
wildl an tak’ixtalab, xi k’al tu 6lndb chapik na Jesus.
11 Tdm, na Erodes ani nin soldadojiltsik yabtsik
in K'ak’'na' na Jesus. Ani abal kin labidhna'tsik, in
xeketliy k’al i alwa' K'udhk’'um jelti xin éynal jun
i pulek tak’ix. Tayil in abna' juni ka juna na Jesus
ba na Pilato. 12 Asta tam ti jachan'i K’ij, na Pilato
ani na Erodes in ko'oytsik i junaxtalab; pos tam ti
k'wajatwi'ik, u at’axtsik.

Bijtsin na Jestus abal ne'ech ka chemdha
(Mt.27:15-26; Mr. 15:6-15; Jn. 18:39-19:16)

13 Na Pilato in junku tdm nin ok’lékiltsik an
pale'tsik, an awiltalabtsik xu tak’ix ba jachan' an
bitsow, an atiklabtsik 14 ani in utsa'tsik enché':

—Tata'tsik tin tsi'dhantsi jeché' an ti inik, a
ulaltsik abal in pidhkawliyal an atiklabtsik, por
nand' u ldjundhamalich ta taméttsik ani yab u eltsi
ni jun i walastalab xi tatd'tsik a utsal in t’ajam.
15Nibal k’al na Erodes yab eltsin, pos jé'ich juni tu
witsbhantsamal. A teldlichtsik abal yab in t'ajamal ni

jun xata' xi yejat kin jalbiy k’al i chemla. 16 Ne'ech
ku ulu ka kwadhan ani tdm ne'ech ku walka'.

17 Tam exom an ajib, na Pilato in ujndmal kin
walka'juniwik'nél. 18 Por ejtal tujeytsik ti dhajnal
kawidh enché"

—iKa chemdha' jachan' an inik! jAni ka walka'
na Barrabas!

19Jeché' na Barrabas, balidh ban wik’axte' abal
chemdhaxnék ba jun i péjextaldb xin t’ajdmal tam
tin tomna' an awiltalabtsik xi ba jachan'an bitsow.
20 Na Pilato in 1é'wi'ik kin walka' na Jesus ani
in tawna' juni an atiklabtsik. 21 Por jaja'tsik mds
kawidh tin ulutsik enché'

—iKa chemdha' pajk’idh ban peltsidh te'! jKa
chemdha' pajk’idh ban peltsidh te'!

22 Na Pilato in wits’kK’'o juni tin oxtsil kin utsa'
enché' an atiklabtsik:

—¢Jant’'om walastalab in t'ajdmal? Nand' yab
u eltsal ni jun in walab xi yejat kin jalbiy k’al i

chemla. Ne'ech ku ulu ka kwadhan ani tam ne'ech
ku walka'.

23 Por jaja'tsik in Ontsi kin konoy abal ka
chemdhd na Jesus pajk’idh ban peltsidh te'; kom
kawidh u dhajnal an atiklabtsik ani nin ok’1ékiltsik
an pale'tsik, exbantsat xowa' nin konyaltsik. 24 In
tok’oy tdm na Pilato kin t’aja' xan tu kontsinal, 25in
pidhna' na Jesus abal ka t’ajtsin xan tin konyal
an atiklabtsik ani in walka' an inik xu kontsinal.
Jeché'an inik xi walka, ta' ti K'wajat ti wik'nél abal
chemdhaxnék ba jun i péjextalab.

Pajk’iyat na Jesus ban peltsidh te'
(Mt.27:32-44; Mr. 15:21-32; Jn. 19:17-27)

26 Tam tu ne'dhabich na Jesus abal ka pajk’iyat
ban peltsidh te', yak'wan jun i inik xu K'wajil
Sirene xu bijyab ta Simo6n. Jeché na Simoén u
witsélich bin ale, t'ajan kin kitna'an peltsidh te' ani
ka Kk’ale in kitdm in aykom na Jesus.

27 K'al yan i atiklabtsik ti wewkdmte ani ydn
I mimlabtsik u uk’nal ani u t'e'pinaltsik k’al tin
kwenta na Jesus. 28 Por teloloyattsik k’al na Jesus
ani utsantsik enché':

—Mimlabtsik xi k’'wajil Jerusalén, yab ti Kkin
uk’intsi, ka uk’intsi taba' ani na chakamiltsik. 29 Pos
ne'ech kin bajaw i k’ij tam ne'ech ka ulwat enché':
“K’ijidh t’'ajat abal an mimlabtsik xi yab u kd'nal,
xi yab jayk’l in wa'chiydmal ani nibal tsutsud-
homdmadhtsik,” 30 An atiklabtsik ne'ech tdm kin
tuju kin ulutsik enché': u kwajlanalak an pakdha'
ch’én abal ti ku t'u'chiy. Anine'ech jeye kin ulutsik
enché" u kwajlanalak an ts’itsik ch’én abal ti ku
china'. 31 Pos max Nand', xi yab in walbidh in
t'ajtsinal jeché', ;jant’éy ne'ech ka t’ajtsin xi wal-
bidh?

32T4' jeye tu ne'dhdb chdb i at’ax iniktsik abal
ka chemdha junax k’al na Jesus. 33 Tam ti ulichtsik
ban chabdl xu bijyab tin Beklék in 0k’ i chemélom
inik, pajKiyatich tdm na Jesus ban peltsidh te'.
PajK’iyat jeye ba peltsidh te' chablam an at’ax
iniktsik, jun tin ejat na Jesus ani jun tin K'watab.
34Tam ti exomich ti pajk’iydb na Jesus ban peltsidh
te', in ulu enché':

—Tata', ka pakwlantsitsik, pos yab in cho'db
xant’éy exom in t’ajaltsik.

An soldadotsik, abal kin wélchixnantsi tin
K'udhkumil na Jesus, ubat’intsik abal kin chu'u

xita' kin lujuy kin ata'. 35 An atiklabtsik ta' ti
Kk'wajat taja' ti telom, asta ulabidhnab na Jesus k’al
an awiltalabtsik ani in ulaltsik enché':

—In lo'émal K'e'ettsik, kin lo'o jeye xo' tinba'
max tsubax lejtal Jaja'ich nu Kristo xi takudh k’al
na Dios.

36 U labidhndb jeye na Jesus k’al an soldadotsik,
u uteltsik kin pidha' kin uch’a’ ti jiliy yajtsik uxnél
37 ani in utsdltsik enché':

—iMax Tatd'ich lejtal nin Pulek Tak’ixal an
judiotsik, ka lo'o xo' taba'!

38 K'wajba bin 6k’ an peltsidh te' jun i dhuslab
xi K'wajat dhutsadh griego, latin ani ebreo, xin
ulal enché": “Jeché' ja'ich nin Pulek Tak’ixal an
judiotsik.”

39Jun ti éb an at’ax iniktsik xi ta' ti K'wajat jeye
pajk’idh ban peltsidh te', u odhbijix enché':

—iMax Tatd'ich lejtal ni Kristo, ka lo'o taba' ani
ti kulo'o weye!

40 Por na jun in k'wiya' xi odhbijxin, in utsa'
enché':

—¢Yab a jik'ndl a Dios, maske i k'wajat teye
a tamtém jayéchk’i an yajtsiktalab? 41 Wawad' in
tomndl wa' ki bach’u jeché' an yajtsiktalab kom
exom ijalbiyal an walastalab xi t'ajamal; por jeché!
an inik, yab in t’'ajamal ni jun xata' walats.

42In ulu tdm enché' an inik xi k’'wiyxin:

—]Jesus, ti kin chalpay neye tam ki tujéch ta
tak’ix.

43 Tok'oyat enché' k’al na Jesus:

—Tsubax tu utsal ke xo'ich ne'ech ki k'wajay
junax k’al Nana' ban k’ijjidhtalab xi walk’i'".

Nin chemtal na Jesus
(Mt. 27:45-56; Mr. 15:33-41; Jn. 19:28-30)

44 Tam ti ch’ejelich x6na' a K’itsd jik'wchin ani
putdl an chabdljilk’on jik'wax asta 6xiwakal. 95 Na
K’itsa yab tajk’an ani xilan an tolow K'udhk’'um xi
ta' ti palat ban pulek ata xon tu k’ak'nab na Dios.
Chab peje' ti jilk'on. 46 In ulu tdm kawidh na Jesus
enché"

—Tata', ka bach’u nu ejattal.

Tam ti ok’on kin ulu jeché', chemchich tam.

47 Tam ti an oklek soldado romano in chu'u
ejtal xant’éy tdmun, in pubédhantsi tin bij na Dios
enché"

—Tsubax lejtal, jeché'ja'ich jun i lujat inik.

48 Ejtal an atiklabtsik xi ta' ti kK'wajat ani in
chu'utsik xant’édy tadmun, Kaletsik tdm ani in
pewyaltsik nin tamét itsich k’al tin kwenta an
t'e'pintaldb. 49 Por ejtal nin ja'ubtsik na Jesus ani
an mimlabtsik jeye xi juniknaxnéktsik asta Galilea,
jilk’ontsik 6wk’i in teldl ejtal xowa' tamun.

Jolyat na Jesus
(Mt.27:57-61; Mr. 15:42-47; Jn. 19:38-42)

S0T4' ti k'wajat jun i inik xi alwa' inik t’'ajat ani
lujat xu bijyab ta José. Jeché' an inik u k'wajil
ban bitsow Arimatea, an bitsow xi k’'wajat Judea.
Jaja'u kidhtalab jeye k’al nin Junkulom Awiltalabil
an judiotsik. 51 Jeché' na José, k'wajat jeye in
aytsim xowk’i ne'ech kin tujuch ti tak’ix na Dios
ani jaxtam jaja' yab in kaldhdl ti alwa' xowa' in
t'aja' an Junkulom Awiltalab. 52 K’ale kin chu'u na
Pilato ani in kontsi an tin t'u'dl na Jesus. 33 Tam tin
pa'bamich ban peltsidh te', in boliy k’al jun i dhak

K'udhk'um ani in k'wajba'ich tdm ban j6limtalab
xi ta' ti cholk’adh ba jun i t'ujub ch’én, xon ti yab
jayk’i jolidh bél ni jun xita'. 54 Tam ti jachan!,
ja'ich nin K’itsajil xowk'i tu t'ojojoyab ejtal xowa'
ne'ech ka yéntsin tin K’itsajil an koyoxnich, pos jun
tsudhelom, ja'chich nin K’itsajil an koyoxnich.

55 An mimlabtsik xi tsi'nek junax Kk’al na Jesus
asta Galilea, K’aletsik, in chu'u an jélimtalab ani
in chu'utsik jeye xan ti ta'pantsat an tin t'u'al na
Jesus. 56 Tam ti witsiytsik tin K'imd', in lejkiytsik i
niwiytalab, i majuxtalab ani koydchtsik tin K’itsdjil
an koyoxnich, jelt xan tin ulal an tak’ixtalab ke
yejat ka t’ajan.

24

Ejech tiit naJesus
(Mt. 28:1-10; Mr. 16:1-8; Jn. 20:1-10)

1 Tin jidhtal K’itsdjil an semana, an mimldbtsik
xXin junikndmaltsik na Jesus, k’ale juni ban
jOlimtaldb dhajawe ani in juna'tsik i niwiytalab xin
lejkiyadmal. Juniknatsik jeye k’al k’e'et i mimlabitsik.
2 Tam ti ulichtsik ban jolimtaldb, in chu'u abal an
t'ujub xi k’al ti paxKidh an jolimtalab, wék'odh.
3 Ochichtsik, por yab in ela' nin t'u'ul na Jesus.
4Jik’eytsik t'ajat, ke nibalich in chalpayal xant’éy
kin t’aja'. Jun jik'towdale tin chu'utsik chab i
iniktsik kubutsik tin wal jaja'tsik, xeketlidh k’al
i ch’axixil K'udhk'um. > Kom an mimlabtsik jik’ey
t'ajat, kutpan asta chabal; por utsantsik enché'
k’al jachan' an iniktsik:

—¢Jant’0k’i ta ayal ban chemélomtsik xi K’'wajat
ejat? 6 Yab wa'ach teché', ejnekich ti it. Ka chalpay

xan tiutsa'tsik tamtiJaja' bél kK’'wajat Galilea, 7 tam
tin ulu ke Jaja', xi abadh abal ka wenk’'on jeye
ti inik ne'ech ka pidhna ban walablom iniktsik,
ne'ech ka chemdha pajk’idh ban peltsidh te' ani
tin 0x1ab a K’itsa ne'ech ka ejech ti it.

8 An mimlabtsik in chalpay tdm xant’éy in ultimal
na Jesus 9 ani tam ti witsichtsik xon ti k'wajat xi
lajujun an abatwaletsik ani ejtal xi mas, in t'iltsitsik
ejtal xowa' in chu'u. 10Xita' k’al ti Sltsintsik jeché!
an ti t'ilab an abatwaletsik, ja'ich na Maria Mag-
dalena, na Juana, na Maria nin nana' na Jakobo
ani xi Ke'ettsik jeye an mimlabtsik. 11 Por an
abatwaletsik yab in t'aja’ ti k'ij xowa' in ulu an
mimlabtsik ani yab in beltsi.

12Por na Pedro k’ale adhik ban j6limtaldb. Tam ti
ulich taja'aniintela'altd, in chu'uabal yabwa'ach
nin t'u'ul na Jesus, tokot in chu'u ta' ti K'wajat an
dhak k'udhk’'um xi k’al ti boltsidh an tin t'u'ul na
Jesus. Na Pedro labnék t’ajat ti witsiy tin kK'ima'
tam tin chu'u xant’éy tamnék.

Xant’éy tamun ban bél xi Emaus
(Mr.16:12-13)

13 Jayéchk’i jachan' a Kitsd, chdb xu belnal
k’al na Jesus ne'ech ti bél abal ne'echtsik ban
kwentsal xin bij Emaus, nin owil, ja'ich X0na'
lajujun i kilémetro abal Jerusalén. 14 In tilaltsik
ti ne'ech ejtal xant’éy tdmun K'al tin kwenta na
Jesus. 15 Anilejat ne'echtsik in t'ildl ani in kdwlixnal
jeché', utuknatsik k’al na Jesus ani beley junax k’al
jaja'tsik. 16 Por maske in chu'taltsik, yab u pidhnal
kin exla' max ja'ich na Jesus. 17 Konyattsik tdm
enché' k’'al na Jesus:

—¢Jant’éy pé a tilaltsik?  Ani ¢jant’0k’i ta
t’e'pinaltsik?

18TJun ti éb xi jaja'tsik, xu bijyab ta Cleofas, tok'on
enché"

—Ejtal an atiklabtsik in cho'éb xant’éy tdmnék
Jerusalén jeché' i K’ij, ¢tokot Tatd' xi taja' teye ta
k'wajat yab a cho'0bndmal?

19 Utsantsik tdm enché' k’al na Jesus:

—¢Jant’éy pé tamnék?

Jaja'tsik tok’'on enché':

—Na Jesus xi Nasaret pidhna k’al nin ok’lékil an
pale'tsik ani k’al ni awiltalabiltsik abal ka chemdha
pajk’idh ban peltsidh te'. 20 Jeché' na Jesus, ja'ich
jun 1 tiltsix xin ko'ol t'ajat i awiltalab k’al xowa'
in t'ajal ani k’al xowa' xin ulal tin tamét na Dios
ani tin tamét jeye an atiklabtsik. 21 Wawa' i chal-
payamal max Jaja'ich xi ne'ech ti ku lo'o ejtal
wawa' xu israelita ani xo' wat’enekich 0x a K’itsa

ti chemdhats. 22 Por taltsik i mimlabtsik xi wawa'
i kidhtal tu labandhamal, pos K’'alnektsik dhajawe

ban jélimtaldb 23 ani kom yab in eltsi an tin tu'tl
na Jesus, tam ti witsiytsik tu utsa' abal in chu'timal
1 tokat abatwaletsik xi usnéktsik k’al abal na Jesus
ejnek ti it. 24 Tayil k’ale jeye chab 6x ni kidhtalt-
sik ban jolimtalab ani anchan' tin ela'tsik xan tin
ulumal an mimlabtsik, por yab in chu'utsik na Jesus.

25 Utsantsik tdm enché' k’al na Jesus:

—iYabtsik t'ajat a ejtowal ka exbay ani t'ojlab
t'ajat ka bela'tsik xowa' in ulumal an tiltsixtsik!
26 ;yabxe' in ultimal an tiltsixtsik ke ko'ol kin
wat'na' ok’ox ejtal jeché' an Kristo abal tayil kin
bach’u nin kK’ak’nabil?

27 Tujey tam ti wiltsinaltsik ejtal xowa' k'wajat
dhutsadh ban Tokat Dhuslab xi k’al Jaja' tin
kwenta, in tuju k’al nin dhutsadh uwil na Moisés
ani tayil k’al ejtal nin dhutsadh awil an t’iltsixtsik.

28 Tam ti ulich ban kwentsal xon tin ulumal
ne'echtsik, na Jesus in wayna' jelti max ne'ech kin
Ontsi an bél. 29 Por in pakabédha' abal ka jilk’'on
jeye k’al jaja'tsik, enché' tin utsa":

—Ki jilk’on teye k’al wawad', pos dhamulich ani
exomich ti jik'wchinal.

Ochich tam na Jesus abal ka jilk’on k’al jaja'tsik.
30 Tam ti k'wajatich buxutsik ban mesa, in téyna'
an pan, in labt’aja', in peja' ani pidhantsik.
31Tamk’i jachan', pidhanichtsik tdm kin exla' abal
ja'ichnaJesusxita'tik'wajatk’aljaja'tsik. PorJaja'
yab mas chu'tat. 32 Utsaxintsik tdm enché':

—¢Yabxe' tu Kijidhmédhantsi ti itsich k’al tin
kwenta tam ti tal ti bél tu t’iltsal ani tu wiltsal an
ti T'okat Dhuslab?

33 Tamk’i jachan' in tujutsik an bél abal ka
witsiy Jerusalén. Tam ti ulichtsik, in ela' junkunék
Xi lajujun an abatwaletsik ani nin juniktsik.
34 Utsantsik enché' xi chab:

—Tsubax lejtal, an Ajatiklab ejnek ti it ani in
xalk’amal tinba' abal ka chu'tat k’al na Simon.

351In t'ila'tsik jeye tdm xi chdb xant’éy in tamum
ti bél ani xan tin exla'tsik na Jesus tam tin peja' an
pan.

Na Jestus in xalk’a' tinbd' abal ka chu'tat k’al nin

exoObaliltsik
(Mt. 28:16-20; Mr. 16:14-18; Jn. 20:19-23)

36 Bél k'wajat in tildltsik jeché', tam ti na
Jesus xalk’an junax ch’ejel xon ti k'wajattsik ani
chapnédhomach enché':

—Ki kK'wajaytsik k’ijidh.

377ik’eytsik t'ajat abal in chalpay max k’'wajat in
telaltsik jun i ejattalab. 38 Por utsantsik enché' k’al
na Jesus:

—¢Jant’0k’1 ta jik’éltsik? ¢Jant’ok’i ta chalpaxtsik
t'ajat ta itsich? 39 Ka tela'tsik nu k’'ubak ani nu
akan. Nand'. Ti kin taka'tsik ani ti kin tela', jun i
ejattalab yabin ko'olit'u'lek nibali beklek jelt xan
ta chu'taltsik u ko'ol.

40 Tam ti na Jesus in ulu jeché', in Olna' nin
k’'ubak ani nin akan. 41 Por kom jaja'tsik yabél in
beldl max ejnek ti it abal u kulbéltsik ani labnéktsik
t’ajat, utsantsik enché' k’al na Jesus:

—cA ko'oltsikxe' teché'ik'apnél?

42 Pidhan tam jun peje' ti wiyadh to'ol ani jun
peje' ti tuyik’ k’al i chi'ik, 43 in bach'u ani k'wajay
kin k’apu tin tamét jaja'tsik. 44 Tayil utsantsik
enché"

—Xowa' u tamu, ja'ich xowa' tu utsa' tam ti bél
in K'wajat k’al tata'tsik: ke ko'ol ka tdmun ejtal xan
ti K'wajat dhutsadh k’al Nana' tu kwenta ba nin
tak’ixtal na Dios xin jilam dhutsadh na Moisés, bin
dhutsadh uwil an t’iltsixtsik ani ban ajatlabtsik.

45 In pidha'tsik tam ti chalab abal kin exbaytsik
an T’okat Dhuslab 46 ani enché' tin utsa'tsik:

—Anchan' ti k'wajat dhutsadh, ke an Kristo, xi
ja'ich Nana'ich, ko'ol kin chemdha ani tin 6x1ab a
K’itsd ne'ech kin ejech ti it. 47 K'wajat jeye dhut-
sadh, ke ko'ol ka t'iltsin an atiklabtsik abal yejatich

kinjila'tsik tiwalablom ani tikin bela' abal ka pak-
wlantsatich tin walastalabiltsik k’al na Dios. Jeché'
an t'iltsixtalab, Ne'ech ka tujey Jerusalén ani tayil
putdlk’i an k’ay'la ne'ech ka t’ilan. 48 Tata'tsik yejat
ka t’ila' ejtal jeché' xowa' a chu'imaltsik. 49 Ani
Nana' ne'ech tu abtsitsik an ti T'okat Ejattalab

Xin ulumal ne'ech ti ki abtsi an Tata'lab. Por ki
jilk'ontsik teché' ban bitsow Xi Jerusalén asta ka

bach’utsik nin chap an T’okat Ejattalab xi ne'ech
ka tsich walk’i'.

Na Jesus k'adhich walk’t'
(Mr. 16:19-20)

50 Kaldhatsik tdm Kk’al na Jesus ba jachan' an
bitsow ani junatsik asta Betania, in dhaya' tam nin
k'ubak t'ek’at na Jesus ani labt’ajantsik. 51 Tam
tin labt’aja'ichtsik, 6wmé k’al jaja'tsik ani jundjich
tdm walk’i'. 52 Tam ti ok’onichtsik kin k’ak’na', u
kulbéltsik t’ajat ti witsiytsik Jerusalén, 33 ech’ek’i u
k’aleltsik ban pulek ata xon tuk’ak’'nab na Dios ani
in pubédhantsal tin bij na Dios. Anchan'ka t’ajan.



CXXXVi

Nin tének kawintal an ok’6xlab
New Testament in Huastec Aquiche; hus
(MX:hus:Huastec)
copyright © 2005 Wycliffe Bible Translators, Inc.

Language: Huastec

Translation by: Wycliffe Bible Translators, Inc.

Huasteco, Veracruz [hus], Mexico
Copyright Information

© 2005, Bible League International
This translation text is made available to you under the terms of the
Creative Commons License: Attribution-Noncommercial-No Derivative
Works. (http://creativecommons.org/licenses/by-nc-nd/3.0/) In addition,
you have permission to port the text to different file formats, as long as you
do not change any of the text or punctuation of the Bible.
You may share, copy, distribute, transmit, and extract portions or quo-
tations from this work, provided that you include the above copyright
information:

You must give Attribution to the work.

You do not sell this work for a profit.

You do not make any derivative works that change any of the actual

words or punctuation of the Scriptures.

Permissions beyond the scope of thislicense may be available if you contact
us with your request.
The New Testament

in Huastec

© 2005, Bible League International
This translation is made available to you under the terms of the Creative
Commons Attribution-Noncommercial-No Derivatives license 4.0.
You may share and redistribute this Bible translation or extracts from it in
any format, provided that:

You include the above copyright and source information.

You do not sell this work for a profit.

You do not change any of the words or punctuation of the Scriptures.
Pictures included with Scriptures and other documents on this site are
licensed just for use with those Scriptures and documents. For other uses,
please contact the respective copyright owners.


http://www.wycliffe.org
http://www.ethnologue.org/language/hus
http://creativecommons.org/licenses/by-nc-nd/3.0/
http://creativecommons.org/licenses/by-nc-nd/4.0/
http://creativecommons.org/licenses/by-nc-nd/4.0/

CXXXVii

2014-04-25

PDF generated using Haiola and XeLaTeX on 11 Nov 2022 from source files
dated 29 Jan 2022
04e7aafc-b4db-5bd1-9ba5-a77443df94ac



	LUKAS

